
ТОВЪЁГ ҮЙЛДСЭН:




Ц.НАРАНТУЯА
Монгол Улсын Их Хурлын 2009 оны хаврын ээлжит чуулганы 5 дугаар сарын 14-ний өдөр /Пүрэв гариг/-ийн нэгдсэн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  

Өглөөний нэгдсэн хуралдаанд ирвэл зохих 75 гишүүнээс 46 гишүүн ирж, 61.3 хувийн ирцтэй байв. Үүнд:


Чөлөөтэй: П.Алтангэрэл, Х.Бадамсүрэн, Х.Баделхан, Н.Батбаяр, Су.Батболд, Э.Бат-Үүл, С.Баяр, Ц.Баярсайхан, С.Баярцогт, Р.Буд, Л.Гансүх, Л.Гантөмөр, Х.Жекей, Г.Занданшатар, Э.Мөнх-Очир, Д.Одбаяр, Д.Очирбат, С.Оюун, Р.Раш, Ц.Сэдванчиг, Д.Тэрбишдагва, Ч.Хүрэлбаатар, Ц.Цэнгэл, Б.Чойжилсүрэн, Ц.Элбэгдорж, Ж.Энхбаяр

Өвчтэй: Г.Баярсайхан, Л.Гүндалай, Д.Одхүү

Нэг.Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах  тухай хуулийн төсөл /хэлэлцэх эсэх/


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нар байлцав.


Хуулийн төслийн талаархи төсөл санаачлагчийн илтгэлийг УИХ-ын гишүүн Ж.Сүхбаатар танилцуулав.

Төсөл санаачлагчийн илтгэлтэй холбогдуулан УИХ-ын гишүүн Р.Амаржаргал, Н.Ганбямба нарын асуусан асуултад УИХ-ын гишүүн Ж.Сүхбаатар хариулж, тайлбар хийв.

Хуулийн төслийг хэлэлцэх эсэх асуудлаар Төрийн байгуулалтын байнгын хорооны санал, дүгнэлтийг УИХ-ын гишүүн Ж.Батсуурь танилцуулав.

Байнгын хорооны санал, дүгнэлттэй холбогдуулан УИХ-ын гишүүн Р.Гончигдоржийн асуусан асуултад УИХ-ын гишүүн Ж.Батсуурь хариулж, тайлбар хийв.

УИХ-ын гишүүн Г.Батхүү санал хэлэв.

Д.Дэмбэрэл:-Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах  тухай хуулийн төслийг хэлэлцье гэсэн саналыг дэмжье.

Зөвшөөрсөн

35

Татгалзсан 

12

Бүгд


47

74.5 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 10 цаг 45 минутад хэлэлцэж дуусав.
Хоёр.Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл /эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга Ц.Цолмон, мэргэжилтэн Ч.Дондогмаа, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Нарантуяа, Хууль зүйн байнгын хорооны референт Э.Ганболд нарын бүрэлдэхүүнтэй ажлын хэсэг байлцав.

Хуулийн төслийг эцсийн хэлэлцүүлэгт бэлтгэсэн талаархи Хууль зүйн байнгын хорооноос гаргасан танилцуулгыг УИХ-ын гишүүн Ж.Сүхбаатар танилцуулав.

Байнгын хорооны танилцуулгатай холбогдуулан УИХ-ын гишүүн Н.Ганбямба, Д.Дэмбэрэл нарын асуусан асуултад УИХ-ын гишүүн Ж.Сүхбаатар, Ц.Нямдорж нар хариулж, тайлбар хийв.

Д.Дэмбэрэл:-Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийг баталъя.

Зөвшөөрсөн

34

Татгалзсан

14

Бүгд


48

70.8 хувийн саналаар тогтоол батлагдлаа.

Уг асуудлыг 10 цаг 57 минутад хэлэлцэж дуусав.

Гурав.Үл хөдлөх эд хөрөнгийн барьцааны тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, тус яамны газрын дарга Ц.Цолмон, мэргэжилтэн Ч.Дондогмаа, Санхүүгийн зохицуулах хорооны дэд дарга Д.Дүгэржав, Монголбанкны хуулийн хэлтсийн захирал Г.Эрдэнэбаяр, мэргэжилтэн М.Энхтөр, Зам, тээвэр, барилга, хот байгуулалтын яамны газрын дарга Г.Мягмар, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Г.Цэрэндулам, Хууль зүйн байнгын хорооны референт А.Адъяасүрэн нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав.

Төсөл санаачлагчийн илтгэлтэй холбогдуулан УИХ-ын гишүүн Д.Дондог, Ц.Даваасүрэн, Н.Ганбямба, О.Чулуунбат нарын асуусан асуултад Хууль зүй, дотоод хэргийн сайд Ц.Нямдорж, ажлын хэсгээс Г.Баясгалан, Д.Дүгэржав нар хариулж, тайлбар хийв.

Хуулийн төслийг хэлэлцэх эсэх асуудлаар Хууль зүйн болон Эдийн засгийн байнгын хороодын хамтарсан хуралдаанаас гаргасан санал, дүгнэлтийг УИХ-ын гишүүн Д.Зоригт танилцуулав.

Байнгын хороодын санал, дүгнэлттэй холбогдуулан УИХ-ын гишүүн Р.Гончигдоржийн асуусан асуултад УИХ-ын гишүүн Д.Зоригт, ажлын хэсгээс Г.Баясгалан, Ц.Цолмон, Д.Дүгэржав нар хариулж, тайлбар хийв.

УИХ-ын гишүүдээс санал гараагүй болно.

Д.Дэмбэрэл:-Үл хөдлөх эд хөрөнгийн барьцааны тухай хуулийн төслийг хэлэлцье гэсэн саналыг дэмжье.

Зөвшөөрсөн

31

Татгалзсан 

8

Бүгд


39

79.5 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Хууль зүйн болон Эдийн засгийн байнгын хороодод шилжүүлэв.

Уг асуудлыг 12 цаг 00 минутад хэлэлцэж дуусав.
Дөрөв.Хөрөнгөөр баталгаажсан үнэт цаасны тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, тус яамны газрын дарга Ц.Цолмон, мэргэжилтэн Ч.Дондогмаа, Санхүүгийн зохицуулах хорооны дэд дарга Д.Дүгэржав, Монголбанкны хуулийн хэлтсийн захирал Г.Эрдэнэбаяр, мэргэжилтэн М.Энхтөр, Зам, тээвэр, барилга, хот байгуулалтын яамны газрын дарга Г.Мягмар, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Баярмаа, Хууль зүйн байнгын хорооны референт А.Адъяасүрэн, Эдийн засгийн байнгын хорооны референт Д.Цэцэгмаа нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ц.Даваасүрэн, Н.Ганбямба, Р.Амаржаргал  нарын асуусан асуултад Хууль зүй, дотоод хэргийн сайд Ц.Нямдорж, ажлын хэсгээс Д.Дүгэржав нар хариулж, тайлбар хийв.

Хуулийн төслийг хэлэлцэх эсэх асуудлаар Хууль зүйн болон Эдийн засгийн байнгын хороодын хамтарсан хуралдаанаас гаргасан санал, дүгнэлтийг УИХ-ын гишүүн С.Бямбацогт танилцуулав.

Байнгын хороодын санал, дүгнэлттэй холбогдуулан УИХ-ын гишүүдээс асуулт, санал гараагүй болно.

Д.Дэмбэрэл:-Хөрөнгөөр баталгаажсан үнэт цаасны тухай хуулийн төслийг хэлэлцье гэсэн саналыг дэмжье.

Зөвшөөрсөн

24

Татгалзсан 

16

Бүгд


40

60.0 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Хууль зүйн болон Эдийн засгийн байнгын хороодод шилжүүлэв.

Уг асуудлыг 12 цаг 22 минутад хэлэлцэж дуусав.
Тав.Даатгалын тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай хуулийн төслүүд /хэлэлцэх эсэх/

Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, гишүүн Б.Шаравсамбуу, Даатгалын газрын дарга С.Ганболд, орлогч дарга П.Цэрэндэжид,  Сангийн яамны төрийн нарийн бичгийн дарга Д.Баттөр, тус яамны газрын дарга Б.Батбаяр, орлогч дарга Л.Баяраа, ахлах мэргэжилтэн Н.Түвшинжаргал, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Г.Цэрэндулам, Эдийн засгийн байнгын хорооны референт Д.Цэцэгмаа нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Гадаад харилцааны сайд Сү.Батболд танилцуулав.

Төсөл санаачлагчийн илтгэлтэй холбогдуулан УИХ-ын гишүүн Д.Зоригтын асуусан асуултад ажлын хэсгээс Б.Шаравсамбуу хариулж, тайлбар хийв.

Хуулийн төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Зоригт танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.

Д.Дэмбэрэл:-Даатгалын тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай хуулийн төслүүдийг хэлэлцье гэсэн саналыг дэмжье.

Зөвшөөрсөн

23

Татгалзсан 

17

Бүгд


40

57.5 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 12 цаг 40 минутад хэлэлцэж дуусав.

Зургаа.Малчдын талаар төрөөс баримтлах бодлого батлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, газрын дарга Д.Бат-Эрдэнэ, П.Баянмөнх, Ч.Пэрэнлэй, хэлтсийн дарга Б.Биньеэ, Улсын мал эмнэлэг, үржлийн газрын ахлах мэргэжилтэн Л.Чой-Иш, Нийгмийн хамгаалал, хөдөлмөрийн яамны ахлах мэргэжилтэн Ч.Эрдэнэчимэг, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх С.Батбаатар, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Д.Мяхдадаг нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаархи Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Д.Балдан-Очир танилцуулав.

Байнгын хороодын санал, дүгнэлттэй холбогдуулан УИХ-ын гишүүн З.Энхболд, Ц.Даваасүрэн, Д.Оюунхорол нарын асуусан асуултад УИХ-ын гишүүн Д.Балдан-Очир, Хүнс, хөдөө аж ахуй, хөнгөн үйлдвэрийн сайд Т.Бадамжунай нар хариулж, тайлбар хийв.

Өглөөний хуралдаан 13 цаг 05 минутад завсарлав.

Үдээс хойшхи хуралдаан 15 цаг 25 минутыд эхэлж, ирвэл зохих 75 гишүүнээс 39 гишүүн ирж, 52.0  хувийн ирцтэй байв. Үүнд:


Чөлөөтэй: П.Алтангэрэл, Н.Алтанхуяг, Х.Бадамсүрэн, Х.Баделхан, Н.Батбаяр, Су.Батболд, Сү.Батболд, Х.Баттулга, Э.Бат-Үүл, С.Баяр, Ц.Баярсайхан, С.Баярцогт, Р.Буд, Л.Гансүх, Л.Гантөмөр, Х.Жекей, Д.Загджав, Г.Занданшатар, С.Ламбаа, Ц.Мөнх-Оргил, Э.Мөнх-Очир, Д.Одбаяр, Д.Очирбат, С.Оюун, Р.Раш, Ц.Сэдванчиг, Д.Тэрбишдагва, Х.Тэмүүжин, Ч.Хүрэлбаатар, Ц.Цэнгэл, Б.Чойжилсүрэн, Ц.Элбэгдорж, Ж.Энхбаяр

Өвчтэй: Г.Баярсайхан, Л.Гүндалай, Д.Одхүү
Малчдын талаар төрөөс баримтлах бодлого батлах тухай УИХ-ын тогтоолын төслийг анхны хэлэлцүүлэгт бэлтгэсэн талаархи Байгаль орчин, хүнс, хөдөө аж ахуйн байнгын хорооноос гаргасан санал дүгнэлттэй холбогдуулан асуулт, хариулт үргэлжилж, УИХ-ын гишүүн А.Тлейхан, Д.Дондог, Д.Батбаяр, Р.Амаржаргал, Д.Ганхуяг, Ц.Дашдорж нарын асуусан асуултад УИХ-ын гишүүн Д.Балдан-Очир, Хүнс, хөдөө аж ахуй, хөнгөн үйлдвэрийн сайд Т.Бадамжунай нар хариулж, тайлбар хийв.

Байнгын хорооноос гаргасан зарчмын зөрүүтэй саналын томъёоллоор санал хураалт явуулав.
Д.Дэмбэрэл:-УИХ-ын гишүүн Д.Балдан-Очир, Н.Ганбямба нарын гаргасан, төсөлд дор дурьдсан агуулгатай бүлгийг шинээр нэмэх:

“Дөрөв.Бодлогыг хэрэгжүүлэх санхүүгийн эх үүсвэр
4.1.Малчдын талаар төрөөс баримтлах бодлогыг хэрэгжүүлэхэд улсын төсвийн 1.0-ээс доошгүй хувийг зарцуулна.

4.2.Гадаадын хөрөнгө оруулалт, зээл, тусламжийг нэн тэргүүнд малчдын эрүүл мэнд, мэдлэг чадвар, тэдний эрхэлж буй аж ахуй, амьдралыг дээшлүүлэх, нийгмийн баталгааг сайжруулах зэрэг арга хэмжээг санхүүжүүлэхэд зориулна.

4.3.Малчдад чиглэсэн үйлчилгээ эрхлэх аж ахуйн нэгж, иргэдийн хөрөнгө болон малчдын өөрсдийн оролцоог нэмэгдүүлж тэдний хөрөнгө оруулалт, санхүүжилтийг хөхиүлэн дэмжинэ.” гэсэн Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье.

Зөвшөөрсөн

31

Татгалзсан

10

Бүгд


41

75.6 хувийн саналаар дэмжигдлээ.

УИХ-ын гишүүн Д.Балдан-Очир, Н.Ганбямба нарын гаргасан, төсөлд дор дурьдсан агуулгатай бүлгийг шинээр нэмэх:

“Тав.Бодлогыг хэрэгжүүлэх арга зам
5.1.Малчдын амьдралын төвшинг дээшлүүлэх эрх зүйн орчныг сайжруулах,

5.2.Малчдын амьдралыг сайжруулах, малчдын аж ахуйг хөгжүүлэхэд хөтөлбөр, төслүүдийг хэрэгжүүлэх,

5.3.Малчдын талаар төрөөс баримтлах бодлогыг үе шат бүрээр хэрэгжүүлэх арга хэмжээний төлөвлөгөө батлуулан хэрэгжүүлэх” гэсэн Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье.

Зөвшөөрсөн

32

Татгалзсан

8

Бүгд


40

80.0 хувийн саналаар дэмжигдлээ.

УИХ-ын гишүүн Я.Батсуурийн гаргасан, төслийн 3.3.6 дахь заалтад “Сумдын эмнэлгийг алсын зайн оношилгоо, эмчилгээний тоног төхөөрөмжөөр хангах” гэж шинээр нэмэх гэсэн Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье.

Зөвшөөрсөн

31

Татгалзсан

9

Бүгд


40

77.5 хувийн саналаар дэмжигдлээ.

УИХ-ын гишүүн Д.Энхбатын гаргасан, төслийн 3.2.11 дэх заалтын “малчин өрх бүрийг” гэсний дараа “2015 он гэхэд 100 хувь радиотой болгох” гэж нэмэх гэсэн Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье.

Зөвшөөрсөн

25

Татгалзсан

15

Бүгд


40

62.5 хувийн саналаар дэмжигдлээ.

УИХ-ын гишүүн Ц.Шинэбаяр, Х.Наранхүү нарын гаргасан, төслийн дөрөв дэх бүлэгт дараахь заалтыг шинээр нэмэх:

“4.1.7.нэгдүгээр үе шатыг хэрэгжүүлснээр малчдын орлогын түвшин 50 хувиар өсөж, хоёрдугаар үе шатанд 80 хувьд хүрнэ.

4.1.8.малчдыг эхний шатанд эрүүл мэндийн даатгалд 70-аас доошгүй, нийгмийн даатгалд 50-иас доошгүй хувиар хамруулсан байна” гэсэн Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье.

Зөвшөөрсөн

26

Татгалзсан

13

Бүгд


39

66.7 хувийн саналаар дэмжигдлээ.

УИХ-ын гишүүн Ж.Энхбаярын гаргасан, төслийн дөрөв дэх бүлгийн 4.2.1 дэх заалтыг “малчид эрүүл мэндийн болон нийгмийн даатгалд 100 хувь хамрагдаж, төрөөс үзүүлэх нийгмийн халамж үйлчилгээг хүртдэг болно” гэж өөрчлөн найруулах гэсэн Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье.

Зөвшөөрсөн

28

Татгалзсан

11

Бүгд


39

71.8 хувийн саналаар дэмжигдлээ.

УИХ-ын гишүүн Я.Батсуурийн гаргасан, төслийн 3.1.2 дахь хэсэгт “Говийн болон алслагдсан аймгуудын малчдыг хувь хүний орлогын албан татвар, малын хөлийн албан татвараас чөлөөлөх, түүнчлэн тэнд ажиллаж буй эмч, багш нарт тусгай нэмэгдэл, урамшуулал олгоно” гэж шинээр нэмэх гэсэн Байгаль орчин, хүнс, хөдөө аж ахуйн байнгын хорооны дэмжээгүй саналыг дэмжье.

Зөвшөөрсөн

18

Татгалзсан

21

Бүгд


39

53.8 хувийн саналаар Байнгын хорооны санал дэмжигдсэнгүй.

Төслийн 4.1.4, 4.1.5, 4.1.6 дахь заалтуудыг хасах гэсэн саналаа УИХ-ын гишүүн Д.Балдан-Очир татаж авсан тул санал хураалт явагдсангүй.

Хуулийн төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.

Уг асуудлыг 16 цаг 25 минутад хэлэлцэж дуусав.

Долоо.Тариалангийн тухай хуульд нэмэлт оруулах  тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, газрын дарга Д.Бат-Эрдэнэ, П.Баянмөнх, Ч.Пэрэнлэй, хэлтсийн дарга Б.Биньеэ, Улсын мал эмнэлэг, үржлийн газрын ахлах мэргэжилтэн Л.Чой-Иш, Нийгмийн хамгаалал, хөдөлмөрийн яамны ахлах мэргэжилтэн Ч.Эрдэнэчимэг, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх А.Туул, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Д.Мяхдадаг нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаархи Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Н.Ганбямба танилцуулав.

Байнгын хороодын санал, дүгнэлттэй холбогдуулан УИХ-ын гишүүн З.Энхболд, Ж.Сүхбаатар, Р.Гончигдорж нарын асуусан асуултад УИХ-ын Н.Ганбямба, Хүнс, хөдөө аж ахуй, хөнгөн үйлдвэрийн сайд Т.Бадамжунай, УИХ-ын Тамгын газрын нарийн бичгийн дарга С.Магнайсүрэн нар хариулж, тайлбар хийв.


Д.Дэмбэрэл:-УИХ-ын гишүүн Ц.Сэдванчигийн гаргасан, төслийн 151.1 дэх хэсгийн “тариаланчдаас” гэснийг “Тариалангийн үйлдвэрлэл эрхэлж буй иргэн, хуулийн этгээдээс” гэж өөрчлөх Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье.

Зөвшөөрсөн

32

Татгалзсан

10

Бүгд


42

76.2 хувийн саналаар дэмжигдлээ.

Хуулийн төслийг анхны хэлэлцүүлгээр нь баталъя гэсэн Байнгын хорооноос гаргасан горимын саналыг дэмжье.

Зөвшөөрсөн

38

Татгалзсан

4

Бүгд


42

90.5 хувийн саналаар горимын санал дэмжигдлээ.


Тариалангийн тухай хуульд нэмэлт оруулах тухай хуулийн төслийг баталъя.

Зөвшөөрсөн

37

Татгалзсан

4

Бүгд


42

88.1 хувийн саналаар хууль батлагдлаа.


Уг асуудлыг 16 цаг 53 минутад хэлэлцэж дуусав.


Бусад. Эцсийн найруулга


УИХ-ын дарга Д.Дэмбэрэл Болзол батлах тухай, Монгол Улсын Их Хурлын гишүүний ёс зүйн дүрэм батлах тухай УИХ-ын тогтоолын эцсийн найруулгуудыг тус тус уншиж танилцуулав. 

Эцсийн найруулгатай холбогдуулан УИХ-ын гишүүн Р.Гончигдорж санал хэлэв.


УИХ-ын гишүүд дээрх хууль, тогтоолын эцсийн найруулгуудыг сонслоо. /16.55/
Хуралдаан 16 цаг 55 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ 5 ДУГААР

САРЫН 14-НИЙ ӨДӨР (ПҮРЭВ ГАРАГ)-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10  цаг 20 минутад эхлэв.

Д.Дэмбэрэл: - Гишүүд оролцох юм байна, гэхдээ бидний ирц бүрдүүлж бас тусалж өгмөөр байна. Засгийн газрын гишүүд хуралтай юм байна, гэхдээ УИХ-ын гишүүн давхар байдаг гишүүд наашаа ирц бүрдүүлэхэд тусалмаар байна. Одоо эхлэх гээд байгаа юм биш үү? 

За тэгвэл Засгийн газрын гишүүдийг урья. Би Долгорт сая хэлсэн байгаа. За гишүүд тэр орж ирсэн гишүүд картаа хийчихье. 

За гадаадад ганцхан хүн… ажиллаж байгаа. Орон нутагт нийтдээ 15 хүн ажиллаж байна. Алтангэрэл Дорнодод, Бадамсүрэн Өмнөговьд, Н.Батбаяр Архангайд, Су.Батболд Төвд, Э.Бат-Үүл за Баянхонгорт явна, Р.Буд Сүхбаатарт, Л.Гантөмөр Увсад, за Гончигдорж бас хөдөө ажиллаж байна. Раш Дундговьд, Хүрэлбаатар Увсад, Чойжилсүрэн гишүүн бас Увсад яваа юм байгаан байна. Энхбаяр Говь-Алтай, Н.Энхболд Төв, Ө.Энхтүвшин Хөвсгөл. За Гүндалай, Дашдорж, Энхбат гишүүд өвчтэй байна. Оюун, Элбэгдорж нар чөлөөтэй. Бусад гишүүд хуралдаанд оролцох бололцоотой байгаа. 

За орон нутагт ажиллаж байгаа гишүүдээ нөхцөл байдлыг нь харгалзаад, орлоод төвийн энд байгаа гишүүд хуралдаанд ирвэл хуралдааны ирц бүрэн хангагдах тийм бололцоотой байж байна. 

Алтай гишүүн, за Балдан-Очир гишүүн Батжаргалын Батбаяр, Д.Батбаяр. За сайдуудыг оруулчихвал их зүгээр байна. Яагаад гэвэл бидний ирцэнд бас зайлшгүй сайдуудыг оруулах шаардлага гараад байна. Тийм тэгэхдээ Засгийн газрын хурлыг бол энэ чуулганы ирцтэй зохицуулж хийе гэж би санал тавьсан. Сү.Батболд сайд, за Я.Батсуурь, Баттулга сайд, Даваасүрэн гишүүн. Загджав гишүүн, Занданшатар гишүүн, Одхүү гишүүн, Оюунхорол гишүүн, за Тэмүүжин гишүүн, за Цэнгэл гишүүн, Шинэбаяр гишүүн за эдгээр гишүүд хуралдаанд оролцох бололцоотой. Танхимд урьж байна. За Энхболд шадар сайд ороод ирлээ. За ирц бүрдсэн байна аа гишүүд ээ суудалдаа сууцгаачихъя. Намын бүлгүүд ирцээ Их Хурлаас томилолт өгөхгүй байгаа учраас намын бүлгүүд ирцээ сайн хянаж байя. 

За УИХ-ын эрхэм гишүүд ээ. Та бүхний энэ өдрийн амар амгаланг айлтгая. За өнөөдрийн хуралдааны ирц хангалттай болсон байна. 52 хувийн ирцтэй байна. Ийм учраас 2009 оны 5 дугаар сарын 14-ний өдрийн нэгдсэн хуралдааныг нээснийг мэдэгдье. 

За Болд сайд суудалдаа суучихъя. Бат-Эрдэнэ гишүүн суудалдаа суучихъя. 

Өнөөдрийн чуулганы хуралдаанаар хэлэлцэх асуудлыг танилцуулъя. 

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төсөл, Монгол Улсын хууль, тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл, Үл хөдлөх эд хөрөнгийн барьцааны тухай хуулийн төсөл, Хөрөнгөөр баталгаажсан үнэт цаасны тухай хуулийн төсөл /хэлэлцэх эсэх/, Даатгалын тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/, Малчдын талаар төрөөс баримтлах бодлого батлах тухай УИХ-ын тогтоолын төсөл /анхны хэлэлцүүлэг/, Тариалангийн тухай хуульд нэмэлт, өөрчлөлт оруулах хуулийн төсөл /анхны хэлэлцүүлэг/. За эдгээр асуудлыг хэлэлцье. За хэлэлцэх эхнийхээ асуудалд оръё. 

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийг хэлэлцье. 

За хууль санаачлагчийн илтгэлийг УИХ-ын гишүүн Сүхбаатар танилцуулна. Сүхбаатар гишүүнийг индэрт урьж байна. За гишүүд чимээгээ аядъя. Илтгэлээ сонсъё.

Ж.Сүхбаатар: - За УИХ-ын эрхэм гишүүдийн энэ өглөөний амрыг эрье. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах хуулийн төслийг УИХ-ын нэр бүхий гишүүд бид санаачилсан юм аа. Учир нь сүүлийн жилүүдэд Монголчууд гадаад улсад эх орноо сурталчлах, таниулахад төдийгүй, эх оронч үзлийн мэдрэмжийг илэрхийлэх, өөрийн үндэсний бахархалаа харуулах зорилгоор Төрийн далбаагаа дээдлэн хэрэглэх болсон. Үүнтэй холбоотойгоор Монгол Улсын иргэдийн өнөө хийгээд хойч үеийхнийг төрийн бэлэг тэмдэгт хүндэтгэлтэй хандаж сургах, төрт ёс, түүхэн уламжлалаа нандигнан өвлөх, үндэсний эв нэгдлийг бэхжүүлэх агуулга бүхий Монгол Улсын Төрийн далбааны өдөртэй болох үндэслэл, шаардлага амьдралаас урган гарч байгаа гэж үзэж байгаа юм аа. Түүнчлэн энэ нь олон улсын жишигт байдаг нийтээр тэмдэглэдэг, хүндэтгэлийн баяр ёслолын чанартай арга хэмжээ юм аа. 

Төрийн далбааг үйлдэх, мандуулах, байрлуулах, дүрслэх, дурсгах, хэрэглэхтэй холбогдсон харилцааг Монгол Улсад Төрийн бэлэг тэмдгийн тухай хуулиар зохицуулж байна. Бидний санаачилсан хуулийн төслийг боловсруулах явцад бас бусад улс орны туршлагыг харгалзан үзэж судалсан болно. Тухайлах юм бол Төрийн далбааны өдрийг тогтоохдоо голчлон Төрийн далбааг баталсан өдөр, Үндэсний баярын өдөр, түүхэн бусад үйл явдал болсон өдрүүдийн аль нэгийг сонгон тогтоох зарчмыг баримтлан тогтоож байна. Тухайлах юм бол ОХУ 8 дугаар сарын 22-нд, Европын холбоо 5 дугаар сарын 9-нд, Украйн 8 дугаар сарын 23-нд, АНУ 6 дугаар сарын 14-нд гэх мэтээр дэлхийн олон арван оронд үндэсний далбааны өдрийг нийтээр тэмдэглэн ёсолдог байна аа. Тэдгээр орнууд Төрийн далбааны өдрөө хуулиар тогтоож байна. Ерөнхийлөгчийн удирдлагатай улс орнуудад төрийн тэргүүний зарлигаар ч тухайн өдрийг тогтоох нь байна. 

Хууль санаачлагчийн зүгээс Үндэсний их баяр наадмын босгон дээр буюу одоогийн Төрийн далбааны эх загварыг хэлэлцэн шийдвэрлэж байсан түүхэн цаг хугацаа болох 7 дугаар сарын 10-ны өдрийг Монгол Улсын Төрийн далбааны өдөр байхаар сонгон хуулийн төсөлдөө тусгалаа. Энэ хуулийн төсөлд Нийтээр тэмдэглэх баярын болон тэмдэглэлт өдрүүдийн тухай хуулийн 5.1 дэх хэсэгт 15 дахь заалт болгон Монгол Улсын Төрийн далбааны өдөр 7 дугаар сарын 10 гэсэн нэмэлт оруулахаар тусгасан болно. Өөрөөр хэлбэл тухайн өдөр нь нийтээр тэмдэглэх тэмдэглэлт өдрийн хүрээнд хамаарч Монгол Улсын хэмжээнд тэмдэглэж байхаар зохицуулалт хийж байгаа юм аа. 

Энэ хуулийн төсөл батлагдсанаар төр, иргэний эргэх холбоонд эерэг нөлөө үзүүлэн, эх оронч үзлийг бататгах, эх орноороо бахархах, эх орноо хайрладаг үзэл санааг төлөвшүүлэх үйл хэрэгт чухал хувь нэмэр болно гэж хууль санаачлагчдын зүгээс үзэж байгаа юм аа. 

УИХ-ын эрхэм гишүүд ээ. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцэн шийдвэрлэж өгөхийг хичээнгүйлэн хүсч байна.

Д.Дэмбэрэл: - За илтгэгчид баярлалаа. За хууль санаачлагчийн илтгэлтэй холбогдуулаад асуух асуулттай гишүүд байна уу? За Амаржаргал гишүүн, Ганбямба гишүүн. За Амаржаргал гишүүн асуултаа тавья.

Р.Амаржаргал: - Би зүгээр ганцхан зүйлийг л асуух гэсэн юм. Улсын баярыг л 3 хоног болгох гээд байгаа юм уу? 

Д.Дэмбэрэл: - За баярын хоногийн тоо нэмэгдэх гээд байна уу гэж. За Сүхбаатар гишүүн.

Ж.Сүхбаатар: - Улсын баярыг 3 хоног болгох гэж байгаа асуудал биш юм аа. Ер нь бол Төрийн далбаанд бид нар баяр ёслолын болоод тодорхой үйл явдлуудаар тохиолдуулаад Монголчууд Төрийн далбаагаа мандуулах ийм одоо, Төрийн далбаагаараа гоёх, бахархах ийм арга хэмжээ болдог оо. Яг Төрийн далбаандаа хандсан хүндэтгэл үзүүлдэг арга хэмжээ бол дэлхийн улс орнуудад байгаа юм аа. Агуулга нь юундаа байна вэ гэхээр тухайн Төрийн далбааныхаа үүх түүх, энэ Төрийн далбаа гэдэг бол тухайн улс орны тусгаар тогтнол, төрт ёсны уламжлалыг өөртөө илэрхийлж байдаг, утга агуулга нь их одоо нилээн тийм үнэ цэнэтэй байдаг ийм зүйл юм байна аа. Энийгээ тайлбарлаж таниулдаг ийм тусгайлсан арга хэмжээг зохион байгуулж байна аа. 

Тэгээд 7 дугаар сарын 10-ны өдрийг сонгож авсан шалтгаан нь бол түрүүн би дурьдсан, Төрийн далбааны өдрийг тогтоохдоо бол төрийн далбааг баталсан өдөр юм уу, үндэсний баярын өдөр, бусад үйл явдлуудтай давхцуулан хийдэг байгаа. Тэгэхээр манайх 7 дугаар сарын 10-ны өдөр одоогийн энэ Төрийн далбааны эх загвар 7 дугаар сарын 10-ны өдөр батлагдсан юм байна лээ Улсын Бага Хурлын тэргүүлэгчдээр. Яагаад батлагдсан юм бэ гэсэн 7 дугаар сарын эхээр Хятадын Ерөнхий сайд, ЗХУ-ын зүгээс Монголын тусгаар тогтнолын асуудал яг эмзэг байдалтай ярилцаж ярилцаж байгаад Сталин гэдэг хүн Чойбалсанг 7 дугаар сарын 7-нд хүлээн авч уулзаад, Монгол Улс ер нь туурга тусгаар улс нь одоо баталгаажих нь байна, энэ талаар танайхан ямар бодолтой  байна вэ? гэсэн, Бид энэний төлөө байна аа гэсэн. 7 дугаар сарын 9-ний өдөр Монголд ирээд бид яаралтай энэ хуучин ув улаан байсан энэ далбаагаа сольж, Монгол Улс жинхэнэ туурга тусгаар тогтносон улс болох шаардлагатай гэж үзээд, энэ Төрийн далбааны эх загварыг шинэчлэн боловсруулж, одооны энэ загвар батлагдаад, энэ нь бол Монгол Улсын тусгаар тогтнолд онцгой үйл явдал болсон гэж цохон тэмдэглэсэн ийм ач холбогдолтой өдөр нэгдүгээрт.

Хоёрдугаарт Үндэсний их баяр наадам бол Монгол төрийн тулгар төрийг үндэслэн байгуулагдсны ийм тэмдэглэж байгаа өдөр үндэсний их баяр наадам болж байгаа нь. Тэгээд Төрийн бэлэг тэмдгийн тухай хуулиар Төрийн туг Үндэсний их баяр наадмын өмнө цэнгүүлнэ гэж байдаг. Үндэсний их баяр наадмын өдрүүдэд Төрийн тугийг төрийн энэ ёслолын арга хэмжээнд залдаг. Тэгэхээр Төрийн далбаа бол 7 дугаар сарын 10-ны өдөр Монголчууд угаасаа олон жилийн турш Төрийн далбаагаараа яг наадмын өмнөх өдөр хүмүүс бол чимэглэж, орчин тойрноо чимэглэдэг. Яг энэ үеэр нь бол төрийн болон төрийн бус зүгээс энэ ёслолын арга хэмжээг 7 дугаар 10-ны өдрөө хийчихэд ямар нэг баярын одоо өдөр болгож, баярын өдрийнхөө өмнөх уур амьсгалтай, аан тэгээд тэрний оршил болоод, ингээд аль аль талаасаа бодох юм бол ингээд 7 дугаар сарын 10-ны өдөр бол зохимжтой гэдэг үүднээс энэ хуулийн төслийг өргөн мэдүүлж байгаа. Гэхдээ энэ нь 3 хоног бол сунаж байгаа асуудал бол биш юм аа. 

Д.Дэмбэрэл: - За баярлалаа. Ганбямба гишүүн асуултаа тавья. 

Н.Ганбямба: - Саяныхтай төстэй юм, тэгэхдээ 7 сарын 11, 12-н улсын баяр наадам. Эсвэл 12-нд ч юм уу ингэж болоогүй юм уу гэж. 

Хоёрдугаарт нь Төрийн далбаагаа хүндэтгэл үзүүлэх бол маш чухал л даа. Ер нь ялангуяа залуу үедээ төрөө дээдэлдэг, дээдэлж ирсэн энэ том философитой ард түмэн. Тэгэхдээ заавал тэмдэглэлт өдрийн хэлбэрээр байх шаардлага байгаа юм уу л гэж тодруулах гэсэн юм. Тэмдэглэлт өдрүүд гэдэг утгаар нь аваад үзвэл одоо манайд ер нь тэмдэглэлт өдрүүд нэмэгдээд байдаг юм. Одоо 365 хоногоос нээх илүү гарахгүй байх, гэхдээ бас одоо явсаар явсаар давхардаж магадгүй. Үгүй мэдээж мэргэжлийн салбар болгон дээр тэмдэглэлт өдрүүдтэй боллоо шүү дээ. Одоо сайн шинэ мэргэжлүүд гарч ирж байна. Ноосны ченжүүдийн тэмдэглэлт өдөр гэж өргөн барихыг үгүйсгэх арга байхгүй шүү дээ. Ченжүүд яагаад тэмдэглэлт өдөргүй байх вэ, бусад ажил мэргэжлийн чиглэлээр баахан тэмдэглэлт өдрүүд байсаар байхад гээд. Тэгээд энэ тэмдэглэлт өдрүүд бол их тийм нэмэгдэх нүхтэй болоод байгаа юм. Тэгээд тэмдэглэлт өдрийн хэлбэрээр заавал Төрийн далбаагаа хүндэтгэл үзүүлэхээс өөр сайхан хэлбэрүүд байж болно оо. Төрийн далбаа бол яах аргагүй Монгол философид бол тохирсон хүндэтгэл үзүүлэх зайлшгүй шаардлагатай сэдэв мөн үү гэвэл мөн. Тэгэхдээ эсвэл улсын баяртайгаа давхцуулах хэрэгтэй. Тусад нь тэмдэглэлт өдөр байхгүйгээр хийж болохгүй юм уу л гэж асуугаад байгаа юм. Тэгээд энийг дагангуутаа янз бүрийн тэмдэглэлт өдрүүдийн талаар саналууд араас цувна л даа. Энийг л тодруулах гэсэн юм.

Ж.Сүхбаатар: - Энэ дээр манай Бямбацогт гишүүн бас нэмчих хэрэгтэй байх тийм ээ? Би зүгээр хуулийн талаас нь хэлэх юм бол таны нөгөө хэлж байгаа энэ асуудлаар Засгийн газар тогтоодог л доо. Энэ зарим ажил мэргэжлийн ажилтан ажилчдын өдрийг, тэмдэглэлт өдрийг тогтоох. Аан энэ хуулиар бол яг 14 өдрийг заасан байгаа юм. Тэгээд энэ ер нь бид нар их тийм Монгол төрт ёсны уламжлалтай гээд л одоо их олон жилийн түүхтэй энээ тэрээ гээд ярьдаг. Тэгээд яг энэ дэлхийн бүх л одоо төрт ёсны энэ уламжлал нь урт удаан ийм төрт ёсны түүхтэй улс орнууд өндөр хөгжилтэй, соёлтой, иргэншсэн орнууд бол энэ Төрийн далбааны өдрийг хуулиараа яг ингэж ийм өдөр болгоод тэмдэглээд яваад байгаа юм. Төрийн бус байгууллагууд нь ч хийдэг, төрийн байгууллагууд нь ч хийдэг. 

Дэмбэрэл дарга аа Бямбацогт гишүүнээр нэмүүлчихье.

Д.Дэмбэрэл: - За хууль санаачлагч Бямбацогт нэмье. 

С.Бямбацогт: - За баярлалаа. Сая Сүхбаатар гишүүн бас хариулж байна л даа. Ер нь бол өнөөдөр хуулиараа нийтээр тэмдэглэх баярын өдөр бол зургаа, нийтээр тэмдэглэх тэмдэглэлт өдөр бол 14 байгаа юм аа. Тэгэхээр тэмдэглэлт өдөр бол тийм олон болоод байгаа зүйл байхгүй байх аа энэ дээр. Аан ер нь зүгээр ямар зорилгоор яагаад заавал энэ далбааг тэмдэглэлт өдөр болгоё гэсэн юм бэ гэхээр далбаагаа бид нар бол тодорхой зорилгоор, маш өргөн хэлбэрээр ашигладаг далбаагаа. Аан далбаандаа зориулж хүндэтгэл үзүүлэх хэлбэр маань их бага болчихоод байгаа юм аа. Эх оронч сэтгэлгээ төлөвшүүлнэ, хүмүүжүүлнэ гэж зөндөө ярьдаг мөртлөө хэлбэрээр байгаад байдаг, агуулгын хувьд далбааг бид нар ашиглаж байна гэдэг чинь эх оронч сэтгэлгээ төлөвшүүлэхэд маш чухал үүрэгтэй гэдэг юм уу, ийм үүднээсээ агуулга талаасаа бодож далбаандаа хүндэтгэл үзүүлдэг болъё гэж байгаа юм. Ер нь бол далбааг одоо сүүлийн үед ашиглахдаа бас юутай л даа Төрийн бэлэг тэмдгийн хууль, Засгийн газрын тогтоолоор далбааны хэлбэр дүрсийг өөрчлөх, далбааг бас зориулалтын бусаар ашиглах бол хориотой байдаг. Өнөөдөр одоо бас далбааг янз бүрийн байдлаар хүмүүс ашиглаж байгаа. Хамгийн сүүлийн жишээ гэхэд морь унасан толгойгүй хүн шиг хэлбэртэй болчихсон далбаа маань одоо энд тэнд давхиад байгаа шүү дээ. Тэгэхээр ийм байдлаар ашиглаж байгаа хуулиар зөрчигдсөн асуудлыг энд бас хөндөх ёстой болов уу? Энийг бас ярих ёстой байх аа гэж бодож байна. 

Д.Дэмбэрэл: - За Ганбямба гишүүн нэмээд тодруулчихъя. 

Н.Ганбямба: - Үгүй ээ зүгээр далбааны хувьд бол хүндэтгэл үзүүлэх зайлшгүй шаардлагатай, хүндэтгэл үзүүлэх өөр олон янзын сайхан хэлбэрүүд байж болно. Далбаагаа хүндэтгэлгүй яах вэ, төрөө хүндэтгэж ирсэн тэр сайхан философийн хүрээнд бол энэ зайлшгүй байх зүйл гэж хэлээд байна. Хамгийн гол нь тэмдэглэлт өдрүүд байх тийм хэлбэрийг тусад нь 7 сарын 10-н гэж авч байхаар 7 сарын 11-н юм уу, 12-ны улсын баяртай давхцуулж болохгүй юм уу гэж. 

Хоёрдугаарт нь тэмдэглэлт өдрийн биш хэлбэрээр байж болохгүй юм уу? Тэмдэглэлт өдрүүд өнөөдөр цөөхөн байна гэж бодохын аргагүй, цаашдаа энийг чинь үргэлжлүүлээд яваад байна шүү дээ. Валютын ченжүүдийн тэмдэглэлт өдөр гээд ингээд асуудал тавихыг үгүйсгэх аргагүй шүү дээ. Тэмдэглэлт өдрүүд чинь цаашдаа л илүү их олон болох л тийм л суурь нь тавигдаад байгаа юм шүү дээ гэж л хэлээд байгаа юм. 

Ж.Сүхбаатар: - Энэ тэмдэглэлт өдрийн асуудал бол нээх зардал гаргаад, ингээд одоо их зардал ороод байх юм бол байхгүй. Энэ нийтээр тэмдэглэх энэ өдрүүдийн тухай хуулинд бол байж байгаа л даа. Тэмдэглэлт өдрийн асуудал дээр бол Засгийн газар Төрийн ёслолын журмыг гаргадаг, тэгээд зардал багатай одоо тэмдэглэн өнгөрүүлэх асуудлыг явуулдаг. Ер нь энэ дэлхийн улс орнуудад бол яадаг юм бэ гэхээр төрийнх нь байгууллагууд бол тодорхой жагсаал цуглаан, цэргийн жагсаал хийдэг юм уу, төрийн далбаагаа мандуулаад, яг тэр өдрөө Төрийн далбааныхаа холбогдолтой асуудлаараа ингээд ёслоод өнгөрдөг. Аан төрийн бус байгууллагууд болохоор үүх түүхийг нь ярьдаг юм байна лээ. Монгол төр бол ийм туг далбаатай ингэж ингэж явж ирсэн юм байна лээ, энэ далбаа гэдэг нь ийм учир жанцантай байдаг гээд ингээд тайлбарлаад тэр битгий хэл төрийн бус байгууллагууд яг энэ чиглэлээр дагначихсан төрийн бус байгууллагуудтай, ингээд олон нийтийн дунд энэ Төрийн далбаа руугаа зөвхөн хандсан ингэж үйл ажиллагаа явуулдаг байхгүй юу. 

Таны хэлж байгаа асуудал дээр хэрвээ 7 дугаар сарын 11, 12-н гээд явчих юм бол тэр баяр ёслолынхоо арга хэмжээн дундаа ороод уусаад явчихна. Тэгэхээр энэ 10-ны өдөр гэж байгаа нь бол Төрийн туг цэнгүүлээд, Төрийн далбаагаа ингээд тэмдэглээд өнгөрөөд ингээд л явчих, ер нь бол яахав зүгээр гишүүд бол ойлгож байгаа байх гэж бодож байна. Зүгээр салбарын тэр нэг мэргэжлийн өдрүүдийн асуудал бол Засгийн газрын тогтоолын хэмжээний асуудал шүү дээ.

Д.Дэмбэрэл: - За баярлалаа. Гишүүд хууль санаачлагчийн илтгэлээс асуулт асууж, хариултаа авлаа. За одоо Байнгын хорооны санал, дүгнэлтийг сонсчихъё. Төрийн байгуулалтын байнгын хорооны санал, дүгнэлтийг УИХ-ын гишүүн Ж.Батсуурь танилцуулна. За Батсуурь гишүүнийг индэрт урьж байна. 

Ж.Батсуурь: - УИХ-ын дарга, эрхэм гишүүд ээ. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн хэлэлцэх эсэх тухай асуудлыг Төрийн байгуулалтын байнгын хороо 2009 оны 5 дугаар сарын 7-ны өдрийн хуралдаанаараа хэлэлцээд дараахь санал, дүгнэлтийг УИХ-ын чуулганы нэгдсэн хуралдаанд оруулж байна. 

Байнгын хорооны хуралдаан дээр УИХ-ын гишүүн С.Ламбаа зөвхөн энэ хуульд заасан өдрөөр хязгаарлахгүйгээр Төрийн далбааг хэрхэн залж, хүндэтгэдэг жишгийг нэг мөр болгох, УИХ-ын гишүүн Ч.Сайханбилэг нийслэлийн дүүргүүдэд болон 21 аймагт Төрийн далбаатай болох, түүнийг нь төрийн бус байгууллагуудад хариуцуулах, УИХ-ын гишүүн Э.Мөнх-Очир залуучуудад Төрийн далбааг бэлэгдлийн утгаар нь ямар ч нөхцөлд хэрэглэх, дээдэлдэг байхаар хуульчлах, УИХ-ын гишүүн Р.Раш өвөг дээдэс Төрийн сүлдэндээ залбирна гэдэг иймээс хүндэтгэн дээдлэх асуудлыг бүхэлд нь агуулгаар нь авч үзэх, УИХ-ын гишүүн Н.Батбаяр ёс заншлаа сэргээхэд анхаарч, Төрийн сүлд, далбааг хэрхэн хэрэглэх журмыг судлан өөрсдөөсөө эхлэн хэрэгжүүлэх нь зүйтэй гэсэн саналуудыг тус тус гаргав. 

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн хэлэлцэх эсэхийг Байнгын хорооны хуралд оролцсон гишүүд санал нэгтэй дэмжлээ. 

УИХ-ын эрхэм гишүүд ээ нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн талаар Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: - За Батсуурь гишүүнд баярлалаа. За Байнгын хорооны санал, дүгнэлттэй холбогдуулаад асуух асуулттай гишүүд байна уу? 

За асуух асуулттай гишүүн Гончигдорж гишүүнээр тасалъя. Гончигдорж гишүүн асуултаа тавья. 

Р.Гончигдорж: - За баяраллаа. Байнгын хорооны дүгнэлтүүдтэй санал нэгтэй байна. Зүгээр ер нь бид нар өмнө нь бас нэг Төрийн далбаа, Төрийн тугнийхаа тухай ард түмэн чөлөөтэй, дуртай цагтаа Төрийн далбаагаа мандуулж байх тийм нэг эрхийн тухай асуудлаар тодорхой нэг хуулинд байгаа байх гэж санаж байгаа юм аа. Байгаа биз тийм. Тэгэхээр энэ бол ерөнхийдөө манай Төрийн далбаагаа цэнгүүлэх бол нийт ард түмний өөрөө хүсэл зоригийн зүйл. Гэхдээ үнэхээр өнөөдөр бол ингэж Төрийн далбааны өдөр гэж бий болгоод ингэж тусгайлах нь бол чухал ач холбогдолтой юм аа. Бид нар зүгээр л санаж байна, энэ стадионы хажууд нэг Төрийн том далбаа гаргаж ирээд мандуулахад бол бараг гадагшаа явж байгаа хүн болгон тэнд ирж мөргөдөг л тийм л заншил хүртэл бий боллоо шүү дээ. Тэр чинь ямар хүсэл зоригийн илэрхийлэл байна вэ гэхээр зэрэг ард түмэн бас Төрийн далбаагаа хүндэтгэдэг, Төрийн далбаа цэнгүүлж байя, тэр цэнгүүлэх явдал нь бол одоо бас сайхан баярын хэлбэртэй байвал, өөрөөр хэлбэл хүмүүс хамтаараа цэнгүүлэх тухай асуудлын ойлголт руу энэ бол оруулж ирж байгаагаараа ач холбогдолтой гэж үзэж байна аа. Тэгээд бид нар энийг бол дэмжиж байгаа юм. Байнгын хорооны саналтай санал нэг байна. 

Харин зүгээр Байнгын хороо юу гэж үзэж байгаа вэ, энэ Төрийн далбааны өдөртэй болгоод, Төрийн далбааны өдөр Төрийн далбааг цэнгүүлэх тухай асуудлыг нөгөө өмнө нь гарсан хуультайгаа нийцүүлээд яаж зохион байгуулах вэ, ямар арга хэмжээ явагдах вэ гэдэг асуудлыг энд хавсарсан тогтоол хэлбэрээр гаргах нь зүйтэй гэж ярилцсан уу, эсвэл Сүхбаатар гишүүний түрүүний хариулснаар Засгийн газар тэмдэглэлт өдрийг яаж тэмдэглэх вэ гэж гаргадаг журмаар нь явна гэж үзэж байна уу? Энийг нэг тодруулж өгөөч ээ гэж үзэж байгаа. 

Болбол уул нь энийгээ энэ чинь зүгээр бусад өдрүүдээс бол би хамаагүй өндөр гэж бодож байгаа шүү, манай анги жав бол их л одоо юуны өдрүүдтэй хамтатгах, ченжүүдийн өдрүүдтэй адилсгах гээд байна шүү дээ. Биш шүү дээ тэр чинь одоо тийм. Тийм учраас энэ бол бусад өдрүүдээсээ илүү нөгөө массовый олон түмэн оролцох тэр том хөдөлгөөнт өдөр гэдгээрээ бол УИХ-ын тогтоолоор одоо Төрийн далбаагаа хэрхэн цэнгүүлэх вэ гэдэг дээр тийм журам тогтоосон УИХ-ын тогтоол гарвал зүйтэй юм шиг бодогдож байгаа юм. Энэ дээр Байнгын хороон дээр юу гэж яригдсан болоо гэдгийг асууя. 

Өөр нэг зүйл нь Төрийн далбаа цэнгүүлэхэд бол одоо бусад бүх далбаанууд соёрхсон далбаанууд, намуудын ч байдаг юм уу тийм үү, эсвэл одоо бусад түүхэн далбаа, тугуудийн хэлбэрүүд байгаа. Ийм зүйлүүдийг оролцсон бусад юмнуудын талаар бас ярилцсан юм бий юу, үгүй юу? Төрийн далбааг дагалдуулан цэнгүүлэх далбааны тухай юм уу, Төрийн нөгөө есөн хөлт цагаан туг байгаа, тэрнийгээ бас энд яаж оролцуулах вэ, тэр чинь өөрөө бас хууль зарлигаар хөдөлдөг, барьдаг тийм биз зөвхөн. Энэ дээр зохицуулсан юмнуудыг юу гэж бодсон юм болоо гэдгийг тодруулж асууя гэж бодсон юм. За баярлалаа.  

Д.Дэмбэрэл: - За хэн илтгэгч хариулах вэ? За Батсуурь гишүүн. 

Ж.Батсуурь: - За баярлалаа. Тэгэхээр энэ Төрийн байгуулалтын байнгын хороон дээр энэ асуудлыг тэгж их дэлгэрэнгүй энэ талаас нь авч хэлэлцээгүй ээ. Түрүүн би илтгэлдээ бас санал хэлж байсан хүмүүсийн нэрийг дурьдлаа. Тэгэхээр Сайханбилэг гишүүн нийслэлийн дүүргүүдэд болон 21 аймагт Төрийн далбаатай болж түүнийгээ бас энэ өдрөөр төрийн бус байгууллагуудад хариуцуулах журмаар бас цэнгүүлдэг байх нь зүйтэй гэсэн саналыг хэлж байсан. За мөн Раш гишүүн өвөг дээдэс Төрийн сүлдэндээ залбирна гэдэг, иймээс одоо хүндэтгэн дээдлэх асуудлыг бүхэлд нь агуулгаар нь авч үзье гэсэн саналуудг тус тус хэлж байсан. За мөн Н.Батбаяр гишүүн бол ёс заншлаа сэргээхэд анхаараад төрийн сүлд, далбааг хэрхэн хэрэглэх журмыг судалж, өөрсдөөсөө эхэлж одоо яаж хэрэглэх вэ гэсэн саналуудыг тус тус гаргаж байсан. 

Д.Дэмбэрэл: - За зүйтэй гишүүд асуулт асуучихлаа. За өдөртэй болчих юм байна, яг тэр өдрөө яаж тэмдэглэж байх вэ гэдэг журам горимыг одоо яадаг юм бэ, Төрийн байгуулалтын байнгын хороо энэ тэрээс бас жижигхэн журам мурам гаргаж өгдөг юм уу, Засгийн газар баталдаг юм уу, яг тэр өдрийнхөө юмыг бас бодох нь зүйтэй байх аа. Ийм өдөртэй болох нь ач холбогдолтой юм байна. 

За зүйтэй тэгвэл энийгээ тэр анхны хэлэлцүүлгийн үед тодорхой болгоод ингээд явъя. 

За ингээд гишүүдээс үг хэлэх хүн байна уу? Сая Гончигдорж гишүүн үндсэндээ дэмжиж үг хэллээ. За гишүүдээс үг хэлэх хүн алга байна.

Та картаа хийсэн юм уу? За кноп. За Батхүү гишүүн. 

Г.Батхүү: - За баярлалаа. Би энэ хэлэлцэж байгаа асуудалтай холбоотой бас хамааралтай байж магадгүй энэ Төрийн есөн хөлт цагаан тугний тухай санал хэлье гэж бодсон юм аа. Одоо ингээд энд тэндгүй л аймаг, сум хаа л газар очно дур дураараа өсөн ширхэг янз бүрийн өнгөтэй, зүстэй, янз бүрийн хэлбэр галбиртай юм хийгээд тавьчихсан тэгээд байгаад байгаа юм. Тэгээд энэ асуудлыг бид нар бас нэг тийш нь болгож стандарттай, ямар шийдвэрээр хаана яаж тахиж, яаж одоо ёсолж байх ёстой юм бэ тэрийгээ бас нэг шийдэж авахгүй бол дэндүү тийм дур дураараа л нэг есөн ширхэг л юм байвал болж байна гэсэн шиг стандартгүй хэлбэр, галбир том, бага. Тэгээд яаж тахих юм бэ тэрийг чинь, одоо жишээ нь суман дээр яаж тахидаг юм бэ наадмаараа тэрийгээ гаргадаг юм уу, гаргадаггүй юм уу, аймаг дээр яаж тахидаг юм бэ, тэгээд тэр эрхийг нь хэн одоо авдаг юм бэ, жишээ нь одоо тэр тахидаг зүйлийг чинь тэгж хувилаад хамаагүй энд, тэндгүй байлгаад байж болдоггүй байлгүй дээ. Тийм тэгээд тэрийгээ харин ганцхан хувь байна гэж хийсэн бол тэрийгээ ганцхан болгоод, тэр орон нутагт дуурайлгаад янз бүрийн юм хийдэг энэ тэрээ болимоор. Орон нутагт явж байхад хаа сайгүй л байна шүү дээ. Зарим нэг нь коридорын булан тавьчихсан, зарим нэг нь хороон дотор тавьчихсан, тэгээд л хачин хачин дэл сүүл уячихсан, сөөмийхөн есөн ширхэг л юм байна. Тэгээд энийг бас нэг одоо хууль, дүрэм нь байгаа бол хууль, дүрмийг хэрэгжүүлдэг, тэр орон нутгийн удирдлагуудад эндээс чиглэл өгч, энэ хуулийг хэрэгжүүлэх нь зүйтэй гэсэн. Аан хэрвээ байдаггүй бол энийг хуульчилж, журамлаж, стандарттай болгож ингэж өгмөөр байна аа гэсэн ийм санал хэлэх гэсэн юм. Энэ чинь бас л манай Монгол төрийн шүтээн шүү дээ тийм ээ? Ийм л санал хэлэх гэсэн юм баярлалаа. 

Д.Дэмбэрэл: - За баярлалаа. Энийг тойрсон асуудлуудыг Төрийн байгуулалтын байнгын хороо сайн судлаад, тэгээд цаашдаа яах вэ гэдгийг шийдье. 

За нийтээр тэмдэглэх баярын болон тэмдэглэлт өдрийн тухай хуульд нэмэлт, өөрчлөлт оруулах тухай хуулийн төслийг Байнгын хороо хэлэлцэх нь зүйтэй гэсэн санал оруулж байна. Ийм учраас Байнгын хорооны саналаар санал хураалт явуулъя. 

За хуулийн төслийг хэлэлцэх нь зүйтэй гэсэн санал хураалт явагдаж байна.

Санал хураалтад 47 гишүүн оролцож, 35 гишүүн зөвшөөрч, 74.5 хувийн саналаар хуулийг хэлэлцэх нь зүйтэй гэж гишүүд үзлээ. 

За хуулийг хэлэлцэх нь зүйтэй гэж үзсэн учраас Төрийн байгуулалтын байнгын хороонд анхны хэлэлцүүлэг хийхээр шилжүүлье. 

Дараагийн асуудлыг хэлэлцье. Монгол Улсын хууль, тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн эцсийн хэлэлцүүлгийг явуулъя. 

За төслийн талаар Хууль зүйн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Ж.Сүхбаатар танилцуулна. Сүхбаатар гишүүнийг индэрт урьж байна.

Ж.Сүхбаатар: - УИХ-ын дарга, эрхэм гишүүд ээ. Монгол Улсын Засгийн газраас УИХ-д өргөн мэдүүлсэн Монгол Улсын хууль, тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн анхны хэлэлцүүлгийг УИХ 2009 оны 4 дүгээр сарын 30-ны өдрийн нэгдсэн хуралдаанаараа хийж, төслийг УИХ-ын чуулганы нэгдсэн хуралдааны эцсийн хэлэлцүүлэгт бэлтгүүлэхээр Хууль зүйн Байнгын хороонд шилжүүлсэн билээ. 

Монгол Улсын хууль тогтоомжийг 2012 он хүртэл боловсронгуй болгох үндсэн чиглэлийн төслийг Хууль зүйн байнгын хороо 2009 оны 5 дугаар сарын 12-ны өдрийн хуралдаанаараа хэлэлцэж, УИХ-ын чуулганы хуралдааны эцсийн хэлэлцүүлэгт бэлтгэлээ. УИХ-ын чуулганы нэгдсэн хуралдаанаар төслийн анхны хэлэлцүүлэг хийхэд санал хурааж шийдвэрлэсэн асуудлуудыг төсөлд тусган, санал нэг бүрийг нягтлан үзэж, нэр томъёог жигдлэх, үг хэллэг, найруулга, техникийн шинжтэй засваруудыг төслийн холбогдох зүйл, хэсэгт тусгасан болно. Үүнд:

1. Үндсэн чиглэлийн төслийн бүтцийг хууль, УИХ-ын тогтоолын төсөл боловсруулах үндэслэл, шаардлага, төслийн нэр, хууль санаачлагч, өргөн мэдүүлэх хугацаа, хяналт тавих Байнгын хороо гэсэн хэсэгтэй байхаар өөрчлөв. 

2. Нэгдсэн хуралдаанаар анхны хэлэлцүүлгээр дэмжигдсэн Электрон гарын үсгийн тухай, Гэр хорооллыг орон сууцжуулах тухай, Говийн болон алслагдсан бүс нутгийн бүсийн нэмэгдэл олгох тухай, Уул уурхайн тухай, Хөдөө аж ахуйн биржийн тухай зэрэг бие даасан таван шинэ хуулийн төсөл, Нүүрс хөтөлбөр батлах тухай, Монгол Улсын цэргийн бодлогын үндэс батлах тухай, Дотоодын үйлдвэрүүдийн хэрэгцээнээс 2009 онд илүү гарсан малын гаралтай түүхий эд, арьс шир, ноос ноолууран бүтээгдэхүүнийг хилийн боомтуудаар гаргах замаар ард иргэдийг мөнгөжүүлэх тухай зэрэг УИХ-ын гурван тогтоолын төсөл, мөн одоо хүчин төгөлдөр мөрдөж буй хуульд нэмэлт, өөрчлөлт оруулах тухай 13 хуулийн төслийг энэхүү төсөлд нэмж тусгасан болно. 

3. Үндсэн чиглэлд тусгаснаас бусад зайлшгүй шаардлагатай хууль, УИХ-ын тогтоолын төслийг тухайн үед нь УИХ-д өргөн мэдүүлж, хэлэлцүүлж байхыг Засгийн газарт үүрэг болгосон заалтыг төсөлд тусгалаа. 

4. Монгол Улсын хууль, тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийг Байнгын хорооны хуралдаанд оролцсон гишүүд санал нэгтэйгээр УИХ-ын чуулганы нэгдсэн хуралдаанд танилцуулж, батлуулах нь зүйтэй гэж үзлээ. 

УИХ-ын дарга, эрхэм гишүүд ээ. Монгол Улсын хууль, тогтоомийг 2012 он хүртэл боловсронгуй болгох тухай үндсэн чиглэл батлах тухай УИХ-ын тогтоолын төслийг нэгдсэн хуралдааны эцсийн хэлэлцүүлэгт бэлтгэсэн талаархи Хууль зүйн байнгын хорооноос гаргасан танилцуулгыг хэлэлцэн шийдвэрлэж өгөхийг та бүхнээс хүсье. 

Д.Дэмбэрэл: - За Сүхбаатар гишүүнд баярлалаа. За Байнгын хорооны санал, дүгнэлтээс асуух асуулттай гишүүн байна уу? За Ганбямба гишүүн асуултаа тавья. 

Н.Ганбямба: - Үгүй ээ яахав ээ анхны хэлэлцүүлгүүдээр яригдаж байсан зүйлүүдээс манай Байнгын хороогоор хэлэлцэх үед анхаарч үзсэн юм байна уу л гэж? Ялангуяа Нийгмийн халамжийн хууль, Нийгмийн даатгал, Эрүүл мэндийн даатгалтай холбоотой хуулиудыг эхний ээлж рүү жаахан урагш нь түлхэж орохгүй аль 11 оноос нааш нь болгохоор. Тэгээд ер нь зүгээр хууль, тогтоомжийг боловсронгуй болгох үндсэн чиглэл гэдэг маань эцсийн эцэст л одоо манай төрийн бодлого маань шүү дээ. Тэгэхээр эдийн засгийн бүтцийг нь өөрчлөх, манайх болохгүй юм их байгаа шүү дээ, дээрээс нь хямралыг гэтэлж, давахтай холбоотой асуудлууд, тэгээд халамж, хөдөлмөр эрхлэлтийг дэмжих, энэ жижиг, дунд үйлдвэрлэлтэй холбоотой хууль, тогтоомжууд бол жаахан тэргүүн ээлжинд орох юм бол манай төрийн бодлого энэ салбаруудаа дэмжиж байна аа гэж харагдах ёстой юм. Тэгэхээр хууль, тогтоомжийг 2012 он хүртэл боловсронгуй болгох энэ үндсэн чиглэл дотор чинь тэр хойгуур гол хуулиуд нь ороод явж байж болохгүй шүү дээ. Нийгмийн халамжийн хууль бүр 11 онд байгаа биз. Бүр Нийгмийн даатгалын багц хууль, Эрүүл мэндийн даатгалын хуулиуд чинь тэр ард явж байх юм. Тэгээд эд нарыг жаахан тэргүүн ээлжинд нь оруулж өгөөч ээ. Ер нь хууль тогтоомийг боловсронгуй болгох үндсэн чиглэл гэдгээ л жаахан төрийн бодлоготойгоо холбож өгөхгүй юу, ялангуяа эдийн засаг, нийгмийн хямралыг гэтлэн давахтай холбоотой, энэ хууль, тогтоомжуудтайгаа энэ бодлогоо, үндсэн чиглэлээ холбож өгөөч ээ гэдэг л асуудлыг Байнгын хороодод тавьсан юм аа. 

Д.Дэмбэрэл: - За Сүхбаатар гишүүн. 

Ж.Сүхбаатар: - Энэ Хууль зүйн байнгын хороон дээр ажлын хэсэг байгуулсан л даа. Би ажлын хэсгийн ахлагчаар ажилласан. Тэгээд ажлын хэсэг дээр манай гишүүд орж ажилласан байгаа. Хууль зүйн байнгын хорооны тэр ажлын хэсэгт холбогдох бас яамны, Хууль зүй, дотоод хэргийн яамны төлөөлөл одоо энд сууж байна. Ингээд улсууд оролцож ажилласан. Бид нарын хувьд бол яг энэ асуудлыг ярьсан. Гончигдорж гишүүн, Тэмүүжин гишүүн, Бат-Эрдэнэ гишүүн гээд бид хэд энэ ажлын хэсэгт орсон юм. Тэгээд энэ төрийн бодлогын асуудал, бодлогын баримт бичиг учраас бодлогынх нь энэ тэргүүлэх чиглэлээ дагалдаад хугацааны хувьд бол харж үзэх гэдэг энэ зарчмыг баримталсан. Гэхдээ ажлын хэсгийн зүгээс нилээд олон хуулиудын хугацааг нааш нь бол татах арга хэмжээ авахуулж, 12 онд тавигдсан байсан санал хураалтаар зарчмын зөрүүтэй санал гараагүй. Энэ асуудлуудыг бүгдийг нь 11 онд татаж  жишээ нь бид нар өргөн мэдүүлэх хугацааг нь урагшлуулсан. Аан яг таны хэлж байгаа асуудлуудын тухайд бол Засгийн газрын оруулж ирснээр нь байсан, бид энийг бол хөндөөгүй. Энэ халамжийн асуудал дээр бол жишээ нь 2011 онд гээд яах аргагүй ийм хуульд нэмэлт, өөрчлөлт оруулах тухай асуудлаа тавьсан байсан. Тэгээд энэ дээр гишүүд Байнгын хороод дээр ч, зарчмын зөрүүтэй санал гаргаагүй байсан, за мөн Засгийн газрын оруулж ирсэн энэ 11 он гэсэн учраас бид бол энийг нь бол хөндөж ажлын хэсэг бол өөрсдөө санал гаргаагүй. Тэгэхээр байгаагаараа одоо яг энэ асуудлыг оруулж ирээд ингээд явсан. Гэхдээ энэ тогтоолын төсөлд бол байгаа л даа, цаг үеийн зайлшгүй шаардлагатай ийм хуулийн төслүүдийн тухайд бол хугацаа нарыг харгалзахгүйгээр УИХ-д хэлэлцэх бололцоо хадгалагдаж байгаа гэж ойлгож байгаа. Энэ бол гол нь олон нийтэд болоод төрийн байгууллагуудын хувьд явуулж байгаа үйл ажиллагааныхаа дэс дарааллыг тогтоож өгсөн, бас энэ мониторинг хийх, хяналт тавих энэ талаасаа бол энэ үндсэн чиглэл бол бид нар боловсронгуй болгохдоо гол нь бол анхаарсан. 

Хугацааны тухайд бол түрүүн хэлснээр нилээд олон зүйл дээр бид урагшлуулсан. Бүгдийг нь бол өөрчлөх бололцоо манай ажлын хэсэгт бол бас байхгүй л дээ. Энэ дээр Нямдорж сайд нэмэх үү, үгүй юу? 

Энэ хугацааны тухай асуудал дээр Засгийн газар зарим асуудлуудыг хойно тавьсан байна аа гээд яриад байна л даа.

Д.Дэмбэрэл: - За хугацааны талаар нилээн ярилцсан байх аа гэж бодож байна. Надад нэг асуулт байна. Тэр 2012 он хүртэл гээд байгаа юм л даа. Хууль, тогтоомжийг боловсронгуй болгох үндсэн чиглэл гээд. Тэгэхээр 12 он хүртэл гэхээр 11 оны 12 сарын 30 гээд ингээд дуусчихаад байгаа юм л даа. Сая Байнгын хороод дээр энэ саналууд нэмэгдээд бараг 30-аад шахуу хууль, тогтоолыг нэмэхээр ингэж оруулсан байгаа. Нийтдээ 74 хууль, 10 гаруй тогтоол, ингээд бараг 200-аад шахуу хууль, тогтоомж боловсронгуй болгох асуудлыг хэлэлцэх гэж байна. Тэгээд энэ хугацааг бол бид нар ингээд 2008-2012 онд гээд тавьчихаж болохгүй юу? 12 ондоо энэ чуулган хуралдаад, 6 сар нь бас хасагдчихаад байгаа юм л даа. Тэгээд шинэ чуулган бүрэлддэг, дараагийн хууль, тогтоомжийг боловсронгуй болгох чиглэлээ гаргатал тэгээд тэр он дуусдаг. Ингээд хуулийн тоо нь ихэсээд байдаг, хугацаа бол үнэн хэрэг дээрээ бараг 1 жилээр дундаасаа ингээд гарчигаасаа болоод алга болчиход байх шиг санагдаад байгаа юм. Тийм учраас 8-12 онд хууль, тогтоомжийг боловсронгуй болгох чиглэл гээд гарчигаа одоо ингээд редакцаар засчихвал болохгүй юу? 

За Сүхбаатар гишүүн хариулна. 

Ж.Сүхбаатар: - Аан Дэмбэрэл даргын хэлж байгаа асуудал бол бас яригдсан л даа ажлын хэсэг дээр. Бид нар бас Хууль зүй, дотоод хэргийн яамны энэ холбогдох газрын дарга, мэргэжилтнүүдтэй энэ асуудлаар ярьсан зүгээр. Тэгээд яг одоо энэ цикль нь бол сонгуулийн одоо энэ чинь 8 он гэж байна, 4 онд ч гэсэн сонгууль гээд явахаар Засгийн газрын мөрийн хөтөлбөр эд нар боловсрогдоод, ингээд батлагдаад явахаар намрын чуулган эд нар ороод, 10 дугаар сар эд нар орчихно, тэгээд залгаад төсөв рүү орчихож байгаа юм. Тэгээд төсөв рүү орж ирчихээд Хууль зүйн яам эд нар чинь бусад яамдуудынхаа юмыг ингээд цэгцэрсэнийх нь дараа саналуудыг нь аваад нэгтгээд оруулахаар хамгийн эртэд орууллаа гэж бодоход л одоо оны сүүл рүү, тэгээд яг хэлэлцэх болохоор л он гарчихаад байгаа юм л даа. Тэгээд бид нар 8 он гээд Дэмбэрэл даргын хэлснээр тавьчихъя гэхээр энэ оны тухайд гэхээр 8 он маань өнгөрчихсөн байдаг. Тэгээд нэгэнт 8 онд нэг бол УИХ хэлэлцэн баталсан гэдэг юм уу, тийм хэдхэн хуулийн төслийг өөрсдөө одоо тэнд оруулж тавиад, эсхүл одоо зарим зүйлүүдийг нь 8 онд хэрэгжүүлээгүй гэх юм уу, яах юм тэгээд ингээд 8 он дээр тавих юм байхгүй болчихож байгаа юм л даа хамгийн гол нь. Тэгэхээр бид байгаа 9 оноосоо эхлээд харин ч бүр өнөөдөр хэлэлцэж байгаа зарим асуудлуудыг 9 оных нь хэлэлцээд одоо Их Хурал өнөөдөр хэлэлцэж байгаа асуудлыг хүртэл энэ үндсэн чиглэлд тусгасан л даа, орхигдуулахгүйн тулд. 8 онд тавихаар гол хүндрэл нь тэндээ байгаа юм. Тэгээд манай яамны нөхдүүд нэмэх үү, үгүй юу? Ийм л асуудал байгаа юм гол шалтгаан нь. 

Д.Дэмбэрэл: - 12 оныг дуустал гэж болохгүй тийм ээ? Манай сонгуулийн хугацаа чинь оны дундуур байдаг учраас нөгөө 1 сарын 1-нээр дуусч болдоггүй л дээ. 

Ж.Сүхбаатар: - Дэмбэрэл дарга аа яг таны тэр 12 он дээр яагаад болохгүй байсан юм бэ гэхээр бид нар энэ өргөн мэдүүлэх хугацаа гэж тодотгож өгсөн юм байгаа юм хугацаа гэдгээ. Тэгэхээр 11 онд өргөн мэдүүлнэ гэдэг бол 11 ондоо зарим нь хэлэлцэгдэж дуусна, зарим нь 12 оны эхний тэр чуулганы хуралдаанууд дээр энэ яригдах юм байгаа юм. Тэгэхээр 12 он гээд тавьчихаар 12 онд энэ өргөн мэдүүлсэн зүйлийг одоо бид нарын энэ өмнөх 2, 3-н удаагийн парламент дээр харахаар баахан хууль дараагийн Их Хурал нь буцаагаад байгаа юм л даа. Тэгэхээр тэртэй тэргүй тэгсэнд орвол харин Хууль зүйн яам нь юмаа бэлтгээд, дөнгөж гарч ирсэн одоо тэр УИХ, Засгийн газарт ажлынхаа юмыг бэлтгэж өгчихөөд, харин таны түрүүний хэлдгээр дараа дараагийн Их Хурлын үйл ажиллагаан дээр бол бид нар оныг нь хадгалж байхаар ингэж аминдаа хийчихлээ гэж бодоод байгаа юм л даа. 

Д.Дэмбэрэл: - За Нямдорж. 

Ц.Нямдорж: - Тэр хүртэл гэдэг үгийг нь гишүүд нэг их эсэргүүцэхгүй бол аваад хаячихад бас болох л хувилбар гэж бодогдож байна л даа. Бид нарын бүрэн эрхийн хугацаа чинь 2012 оны 6 сарын сүүлчээр дуусах юм байгаа юм шүү дээ тиймээ? Тэр талаа бодоод тэр хүртэл гэдэг үгийг нь аваад хаячихад болмоор л санагдаж байна. 

Д.Дэмбэрэл: - Редакцаар хийвэл хийх л юм. Одоо эцсийн хэлэлцүүлэг явж байна. 

Ц.Нямдорж: - Тийм миний хувьд редакци шинжтэй юм даа.

Д.Дэмбэрэл: - За ингээд гишүүд асуулт асууж, хариулт авлаа. За одоо санал хураалт явуулъя гишүүд ээ. 

За Байнгын хороо хуулиа баталъя гэж байгаа юм байна. Ингээд хуулиа батлах санал хураалтыг явуулъя. 

Монгол Улсын хууль, тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийг баталъя гэсэн санал хураалт явуулъя. За нэрэн дээр бол редакцаар дараа бодож болох юм аа гээд. За хуулиа баталъя. 

Санал хураалтад 48 гишүүн оролцож, 34 гишүүн зөвшөөрч, 70.8 хувийн саналаар хууль батлагдаж байна. За редакцийг дараа сонсъё. 

За одоо дараагийн асуудалдаа оръё. Үл хөдлөх эд хөрөнгийн барьцааны тухай хуулийн төслийг хэлэлцье. За хууль санаачлагчийн илтгэлийг Хууль зүй, дотоод хэргийн сайд Нямдорж танилцуулна. Нямдорж сайдыг индэрт урьж байна. 

Ц.Нямдорж: - УИХ-ын дарга, эрхэм гишүүд ээ. Өнгөрсөн 2004 оны Их Хурлын бүрэн эрхийн хугацаанд Үл хөдлөх эд хөрөнгийн барьцааны тухай хуулийн төсөл УИХ дээр хэлэлцэгдэж байгаад баталж амжилгүй бүрэн эрхийн хугацаа нь дууссан юм байгаа юм аа. Үндсэн гол шалтгаан нь тэр хуулийн бичвэр нь огт болж өгөхгүй, баталчихвал гараад ойлгомжгүй байдал нилээд үүсгэх байсан учраас энэ хууль батлагдаж чадаагүй. Шинэ Их Хурал бүрдснээс хойших хугацаанд эдийн засгийн чанартай янз янзын хүндрэл бэрхшээлүүд учирч байгаа нэг талаас. Нөгөө талаас манай улсын хувьд үл хөдлөх эд хөрөнгө барьцаалах харьцаа өөрөө үүсчихээд бас чамгүй хугацаа өнгөрч байгаа учраас энэ хуулийн төслийг Засгийн газар боловсруулж, холбогдох яамдаас санал авч, хэлэлцэж, УИХ-аар батлуулахаар өргөн мэдүүлсэн юм аа. 

Төслийг боловсруулахдаа Иргэний хуульд заасан үл хөдлөх эд хөрөнгийн барьцаатай холбогдсон харилцааг нарийвчлан журамлах, барьцаа болон түүнтэй холбоотой шаардах эрх шилжүүлэх үйл ажиллагааг хялбаршуулах, газар орон сууц зэрэг тодорхой төрлийн үл хөдлөх эд хөрөнгө барьцаалах онцлог харилцааг тусгайлан зохицуулах, барьцаалуулсан эд хөрөнгийг худалдан борлуулах, хурдан шуурхай, зардал багатай аргыг хуульчилах чиглэл баримталсныг тэмдэглэж байна. 

Хуулийн төсөл 10 бүлэг, 62 зүйлтэй бөгөөд үүргийн гүйцэтгэлийг хангах баталгаа болгож үл хөдлөх эд хөрөнгө, түүнтэй холбоотой эрхийг барьцаалах, үл хөдлөх эд хөрөнгийн барьцааны гэрээ байгуулах, биелүүлэх, үүргийн гүйцэтгэлийг хангахтай холбогдсон харилцааг зохицуулахаар хуулийн төсөлд тусгасан болно. 

Энэ хууль батлагдсанаар үл хөдлөх эд хөрөнгө барьцаалахтай холбогдсон эрх зүйн зохицуулалт тодорхой болох бөгөөд үүнтэй холбоотойгоор банк, санхүүгийн байгууллагын эрсдэл буурах, мөн банк, санхүүгийн байгууллагууд хөрөнгийн зах зээлээс зээлийн нэмэлт эх үүсвэр олох бололцоо бүрдэх, тус улсад ипотекийн хоёр дахь зах зээл хөгжих урьдач нөхцөл бүрдүүлэх ач холбогдолтой гэж үзэж байна. 

Энэ хууль батлахтай холбогдуулан Үл хөдлөх эд хөрөнгийн барьцааны тухай хуулийг дагаж мөрдөх журмын тухай, Иргэний хуульд нэмэлт, өөрчлөлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн бүртгэлийн хуульд нэмэлт, өөрчлөлт оруулах тухай, Банк бус санхүүгийн байгууллагын хуульд өөрчлөлт оруулах тухай, Ипотекийн зүйлийг шүүхийн бус журмаар худалдан борлуулах журмын тухай хуулийг хүчингүй болсонд тооцох тухай, Газрын тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийг хамтад нь боловсруулсан болно. Энэ хуулийн төслийг хэлэлцэж шийдвэрлэж өгөхийг хүсье. Анхаарал тавьсанд баярлалаа. 

Д.Дэмбэрэл: - Нямдорж сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд за Чулуунбат гишүүнээр асуултыг тасалж байна. За Дондог гишүүн асуултаа тавья. 

Д.Дондог: - За баярлалаа. Хууль санаачлагчаас 2, 3-н зүйл асууя. Хуулинд онцгой одоо объект болох газар, газар дээрх байгууламжийн тухай, барьцаалах тухай асуудлууд тусгасан байна. Энийг жаахан тодруулж өгөөч. Тухайлбал газрыг Монгол Улсын иргэнд л одоо дуудлага худалдаагаар хураагдсан тохиолдолд олгоно оо гэсэн маягаар хийчихсэн байна. Хэрвээ тэр барьцаалуулсан эзэн нь гадаадын хөрөнгө оруулалттай юм уу, гадаадын хөрөнгө оруулагч байвал тэр хүн одоо тэр дуудлага худалдаагаар газраа одоо газрыг нь авна аа гэдэг юм уу, газрын төлбөрийг авна аа гэвэл яаж зохицуулах вэ, газрыг нь өгдөггүй юм аа гэхэд төлбөрөө нь авна гэвэл яаж зохицуулах вэ? нэгдүгээрт энийг асуумаар байна.

Хоёрдугаарт орон сууцны барьцааны асуудал байгаа юм. Одоо хүн орон сууцаа сайжруулах, нөхцөлийг нь сайжруулах, шинэ орон сууц худалдан авахад одоо өөрийнхөө тэр авч байгаа байраа барьцаалж, зээл авах тохиолдлууд гарна л даа, одоо ч гарч байгаа. Тэгээд ингээд явж байгаад нөгөө зээлээ төлөх чадваргүй болдог юм уу, одоо зээлээ төлөхгүй болчихсон тохиолдолд тэр барьцааны хөрөнгө болох орон сууцыг нь хураан авч, борлуулах үйл ажиллагаа явагдаад байх уу, ийм тохиолдолд заагдчихсан байвал иргэд одоо бас нэг хэсэг улс орон сууц авах гэж явж байгаад орон сууц ч үгүй, юу ч үгүй болчихоод байх тохиолдлууд гарахгүй байгаа. Энийг ер нь хир тооцож одоо хуульд оруулсан бэ? гэсэн ийм хоёр асуулт асууя. 

Д.Дэмбэрэл: - За Нямдорж сайд хариулъя. 

Ц.Нямдорж: - Тэгээд манай ажлын хэсгийн нөхдүүд энэ хойно сууж байна. Гол тайлбаруудыг энэ нөхдүүд хийх байх аа гэдгийг хэлье. Яг ажил үүргийн хуваариараа бол энэ миний оруулах гээд байгаа хоёр төсөл бол өөр газар санаачилж оруулж ирэх учиртай ийм төслүүд байгаа юм аа. Тэгээд энэ хямралын үед энэ хоёр хуулийг яаралтай гаргах шаардлагатай гэж үзсэн нэг талаас. Нөгөө талаас боловсруулах ажиллагаа нь болж өгөхгүй болохоороо холбогдох хүмүүстэй нь ярьж байгаад манай яаман дээр татаж, энэ төслийг нэг хуулийн хэлбэрт нь оруулж ирж байгаа юм аа гэдгийг бас тэмдэглэж хэлье. 

Дондог гишүүний асуусан хоёр тодорхой асуудлын тухайд энэ 9 дүгээр бүлэг дээр газар барьцаалах онцлог гэсэн нэг бүлэг байна, 10 дугаар бүлэг дээр орон сууц барьцаалах онцлог гээд ийм хоёр бүлэг байгаа. Энэ хоёр бүлгээр түрүүн яригдсан хоёр асуудал ерөнхийдөө зохицуулагдана. Тэгэхдээ энэ дотор нэг өмчлөгчдийн хувиралтын системийн нэг сонин асуудал байгаа юм. Энэ газар барьцаалах гэдэг 54 дүгээр зүйл дээр Монгол Улсын иргэнд өмчлүүлсэн газар болон газар эзэмших эрх барьцааны зүйл байж болох бөгөөд түүнийг хуульд заасан нөхцөлөөр барьцаалж болно гээд хийчихсэн юм байгаа юм. Тэгээд ингээд барьцаалагдсны дараа төлбөрөө хийж, үүргээ гүйцэтгэж чадахгүй бол энэ газар барьцаалуулагчдад шилжинэ, барьцаалуулагч нь иргэн байж болно, банк байж болно, өөрөөр хэлбэл байгууллага гэсэн үг. Тэгээд иргэнд өмчлүүлсэн газар банк руу шилжчих ийм процесс явагдана л даа. Энэ процесс явагдсны дараа мэдээж хэрэг энэ газрыг Газрын хуульд заасан нөхцөлөөр нь цааш нь ашиглах, захиран зарцуулах ийм хувилбар гарна. Хоёр хувилбар байгаа юм. Банк газрыг авчихаад дахин дуудлага худалдаагаар иргэдэд худалдаж, эрх зүйн статусыг хувиргаж, өөрөө нөгөө зарцуулсан мөнгө олж авах нэг хувилбар мөн биз? Аан нөгөөдөх хувилбар нь аж ахуйн нэгжид хуулийг нь Газрын тухай хуулиар зөвшөөрсөн хэмжээнд ашиглуулах хэлбэрээр гэрээ байгуулж, тэр нөгөө барьцаалуулсан барьцаанд өгсөн хөрөнгийнхөө эх үүсвэрийг гаргуулж, буцааж авах гээд ийм байдлаар цаашаа явна даа. Орон сууцан дээр ч гэсэн ялгаагүй тиймэрхүү юм байгаа юм. Энэ дотор нэг энэ хуулин дотор түүж бичээд байх шаардлагагүй, бусад хуулиудаар зохицуулагдаад явчихдаг нэг тийм эрхийн харилцааны өнгөний хувиралтуудын асуудлууд байгаа. Жирийн хүмүүс ойлгоход хэцүү ийм юмнууд байгаа юм шүү. 

За орон сууцны тухайд манай нөхдүүдэд нэмж хэлэх юм байгаа болов уу гэж бодож байна. Дүгэржав байна, тэр Баясгалан эд нар байна, хариулахыг хүсч байна.

Д.Дэмбэрэл:- Ажлын хэсэг за энэ бол их том хууль юм даа одоо 60, 70-аад зүйлтэй, 10 гаруй бүлэгтэй, их олон заалттай. Тэгэхээр яахав уг нь Засгийн газрын гишүүд хариулах ёстой ч гэлээ гэсэн энэ нарийн мэргэжлийн зүйлүүд маш их байх шиг байна аа. Ганц заалтын алдаа гарахад энэний цаана их эвгүй байдал гарах учраас энэ ажлын хэсгийнхэн яахав сайд за энэ асуудлыг бол энэ хүн хариулна гэдгээ хэлвэл хариулж болох юм бас. За тэр Баясгалан Хууль зүй, дотоод хэргийн яамны Төрийн нарийн бичгийн дарга, Цолмон Хууль зүй, дотоод хэргийн яамны Хууль зүйн бодлогын газрын дарга, Дондогмаа Хууль зүй, дотоод хэргийн яамны Хууль зүйн газрын мэргэжилтэн, Дүгэржав Санхүүгийн зохицуулах хорооны дарга нар ажлын хэсгээс ирсэн байна. За энэ ажлын хэсэгт байгаа хүмүүсийн энэ их олон хүмүүс ирээгүй байна. Энэ ирэх ёстой байх аа. Энэ Монголбанкнаас хүн байж байх ёстой, за тэр Орон сууцны санхүүжилтийн корпораци болон бусад одоо мэргэжлийн байгууллагын улсууд байж байх нь дараа энэ хуулийн анхны хэлэлцүүлгийн үед гишүүдийн гарч байгаа саналыг мэдэх, мэдрэх, хуульдаа тусгах асуудлаар чухал ач холбогдолтой. Би заавал асуултыг хариулах үүднээс энэ ажлын хэсгийн гишүүдийг бай гээд байгаа юм биш, энд ярилцаж байгаа гишүүдийн бодлогыг мэдэж авч, хуулиа засч, залруулах үүднээс, төсөлдөө ажиллах үүднээс ярьж байна. За ингээд ажлын хэсгээс за тэр Монголбанкнаас хэн ирсэн юм бэ? За Эрдэнэбаяр Монголбанкны Хуулийн хэлтсийн дарга, Мягмар Зам, тээвэр, барилга, хот байгуулалтын яамны Барилга орон сууц, нийтийн аж ахуйн бодлогын газрын дарга нар бас нэмж ирсэн байна. За зөвхөн сайд одоо энэ хүн хариулаарай гэвэл одоо хариулъя, тиймгүй бол сайд хариулна. За Баясгалан хариулах юм уу? 

Г.Баясгалан: - За саяны тэр газар барьцаалахтай холбоотой нэг зүйлийг зүгээр тодруулж хэлье. Гадаадын хөрөнгө оруулагч яах вэ гээд байсан. Яг хуулийн тэр газар барьцаалах онцлог гэсэн тэр бүлэгт зөвхөн Монгол Улсын иргэнд өмчлүүсэн газар болон газар эзэмших эрх нь бол барьцааны зүйл байж болно гэсэн энэ л утгаар заачихсан учраас үндсэндээ бол энэ газрыг барьцаалах хэмжээ, хязгаарын хувьд бол бас хуулинд бол ийм хязгаарлалтын юм байгаад байгаа юм аа. Газар барьцаалахтай холбоотой. 

Ц.Нямдорж: - Орон сууцных нь асуудлыг хариулаач. 

Д.Дүгэржав: - Орон сууцны тухай. За ер нь бол талууд барьцааны гэрээ байгуулах, гэрээний агуулгыг хуульд тодорхойлох. 

Д.Дэмбэрэл: - За тэр нэрээ хэлээд явна шүү.

Д.Дүгэржав: - Санхүүгийн зохицуулах хороо Дүгэржав. Энэ хуулийн төслийн 11.2-т барьцааны зүйлээс шаардлагыг хангуулахад шүүхээр юм уу, шүүхийн бус журмаар шаардлагыг хангах юм уу гэдгийг талууд гэрээ байгуулах үедээ шийдвэрлэнэ. Шүүхийн бус журмаар барьцааны зүйлээс шаардлагыг хангуулахаар тохиролцож байгаа тохиолдолд тэр бүх аргуудаа гэрээндээ тодорхой тусгана гэж заасан байгаа. За мөн хуулийн төслийн 42 дугаар зүйлд үүрэг гүйцэтгэгч болон барьцаалуулагч үүргээ биелүүлээгүй буюу зохих ёсоор биелүүлээгүй бол барьцаалагч нь үүргийн гүйцэтгэлийг шаардах эрхтэй гэж байгаа. За энэ шаардах эрхийнхээ дагуу мэдэгдэл өгнө, за орон сууцан дээр бас ялгаагүй энэ хамаарна. 43 дугаар зүйлд заасны дагуу мэдэгдэл өгөөд хугацаа зааж өгнө, энэ хугацаанд та одоо үүргээ биелүүл ээ, тэгэхгүй бол одоо бидний тохиролцсны дагуу дараагийн худалдан борлуулах ажиллагаа явагдана аа гэдгийг мэдэгдэнэ. За энэ хугацаанд үүргээ биелүүлээгүй тохиолдолд худалдан борлуулах ажиллагаа явагдана. Хэрвээ шүүхийн журмаар одоо маргааныг шийднэ гэж тохирсон бол барьцаалагч шүүхэд хандана, шүүхийн бус журмаар маргааныг шийдвэрлэхээр талууд анхнаасаа тохирсон байвал дараагийн худалдан борлуулах ажиллагааг шүүхээс гадуур худалдан боруулах гээд төслийн 47 дугаар заасны дагуу худалдан борлуулах ажиллагаа явагдана аа. Ийм байдлаар тусгагдсан байна аа. 

Д.Дэмбэрэл: - Даваасүрэн гишүүн. 

Ц.Даваасүрэн: - Миний цаг явчихлаа шүү. 

Д.Дэмбэрэл: - Даваасүрэн гишүүний цагийг ухраагаад Дондог гишүүнд хариулах нэмэлт.

Д.Дондог: - За баярлалаа. Би бол хуулийн заалтыг нь яахав түрүүн харчихсан, ер нь бол уншичхсан л даа. Тэгээд сөрөг гарч болзошгүй үзэгдэл талаас нь л асуух гээд байгаа юм. Өөрөөр хэлбэл одоо орон сууцны барьцаанд одоо улсууд маань ороод орон сууцаа алдаад, орон сууц ч үгүй, зээлийн өртэй хоцроод байх вий. Энэ талаасаа ер нь энэ хууль маань тийм нөхцөлүүд хатуу хийгдэж байгаа учраас үүсч болзошгүй юм. /Б.Энхмаа 10.10-11.10 цаг/   

Үүнийг хэр тооцож, хууль боловсруулах үедээ ярьсан юм бэ гэдгийг асууж байна. Энэ дээр харагдахгүй байна. Тэртэй тэргүй барьцаалаад, болохгүй бол тэр хөрөнгө нь хураагдаад, худалдаалагдаад, дуудлага худалдаанд ороод явчихна гээд байгаа юм. Тэр процесс явж байх үед иргэд байраа алдаад байх нөхцөлүүд үүсээд байх юм биш байгаа. Түүнийг одоогийн нөхцөлд хэр тооцсон юм бол. Одоо чинь хүмүүс мөнгөгүй учраас зээл авч байр авах гэж байгаа, нэгдүгээрт.

Хоёрдугаарт, гэнэтхэн эдийн засгийн хямрал шиг ийм хямрал ороод ирвэл нөгөө төлнө гэж байсан эх үүсвэр нь байхгүй болчихвол тэгээд байраа алдахад хүрнэ шүү дээ. Үүнийг хэр тооцож байна вэ гэдгийг асууж байна. 

Д.Дэмбэрэл: Хэн хариулах вэ? Уг нь сайд хариулж байх ёстой. Баясгалан.

Г.Баясгалан: Хөрөнгөө барьцаалж байна гэдэг угаасаа тодорхой үүрэг хүлээгээд зээлээд, зээлээ төлнө ч гэдэг юм уу, үүрэг хүлээгээд түүнийгээ хангах арга маягаар явж байгаа. 

Жишээлбэл, тэр барьцаалуулагчийн өмчлөлд байгаа барилга, байгууламжийн дэвсгэр газрыг барьцаалах гэдэг дээр барьцааны гэрээнд хэрвээ талууд өөрөөр тохироогүй бол тэр барьцаалах эрх тухайн газар дээр баригдаж байгаа болон тэр барилга байгууламжид хамаарахгүй болон баригдаж байгаа болон байгаа барилга байгууламжид хамаарахгүй гэсэн заалт энэ хуулийн төслийн 55.1-д хамаарахгүй гэж байгаа.  Яг сая Гончигдорж гишүүний тодруулж асууснаар.

Дондог гишүүний асуултын хувьд үнэхээр тухайн этгээд гэрээ байгуулаад өөрийнхөө хүсэл зоригийн үндсэн дээр гэрээ байгуулаад барьцааны гэрээ  байгуулсан бол үүргийг биелүүлээгүй тохиолдолд ийм сөрөг үр дагавар гарна. Эцсийн бүлэгт хамгийн хүнд хэлбэрээрээ бол орон сууцаа юм уу, газраа алдах боломжтой гэдгийг тооцож гэрээгээ байгуулах ёстой гэдэг энэ л юм байгаа. Тэнд дараа нь энэ хуулийн төсөлд заасан, үүргийн гүйцэтгэлээ хангах тодорхой хугацаа, мэдэгдэл өгч байгаа. Тэр хугацаанд үнэхээр үүргээ биелүүлэх юм уу? тэр авсан юмаа эргүүлж өгч чадахгүй бол үнэхээр барьцаалсан зүйлийг нь авахаас аргагүй. Угаасаа агуулга нь тэр. Энэ гарч байгаа агуулга нь тэр. Тийм учраас эхнээсээ түүнийгээ ойлгож л хийх ёстой. Түүнээс биш бид нар тэгж гэрээ хийлгэчихээд, дараа нь ингэе, тэгье гээд нааш цааш болгох юм бол нөгөө барьсан хийсэн, банк өгсөн тэр бүх тогтолцоо маань тэр чигээрээ нурах аюултай. Тийм учраас түүнийг эхнээсээ мэдэж түүнээсээ л тооцох ёстой.

Ц.Нямдорж: Энэ 55 дугаар зүйл гэж байгаа юм. Барьцаалуулагчийн өмчлөлд байгаа барилга байгууламжийн дэвсгэр газрыг барьцаалах гэсэн ийм зүйл байгаа юм. Энэ зүйл дотор үндсэн саяны яригдаад байгаа бүх асуултын гаргалгаа бий. Жишээ нь 55.4 дээр газар барьцаалуулагч нь барьцаалсан газар дээр байгаа бөгөөд энэ хуулийн 55.1-д зааснаар барьцааны эрх үүсгээгүй, өөрийн өмчлөлд байгаа барилга байгууламжийг барьцаалагчийн зөвшөөрөлгүйгээр захиран зарцуулах эрхтэй боловч барьцаалагч нь газрыг ижил нөхцөлөөр тэргүүн ээлжинд худалдан авах эрхтэй гээд ингээд нарийвчлаад явж байгаа юм. Дээд тал нь, барьцааны гэрээнд өөрөөр заагаагүй бол газар барьцаалах эрх нь тухайн газар дээр байгаа болон баригдаж байгаа барьцаалуулагчийн болон гуравдагч этгээдийн өмчлөлийн барилга, байгууламжид хамаарахгүй гээд ингээд энэ 55 дугаар зүйлийн бичсэн үг болгоныг сайн ойлгох хэрэгтэй байгаа юм.

Өөрөөр хэлбэл газартай нь хамт барьцаалсан бол яах вэ? зөвхөн газрыг нь барьцаалаад, барилга, байшинг нь барьцаалаагүй бол яах вэ гээд нарийн юмнууд энэ дотор байгаа. Хэлэлцүүлгийн явцад үүнийг дахиад тодруулах зохистой санал гаргаж ирэх юм бол ажлын хэсэг дээр туйлын анхааралтай судалж үзэхэд бэлэн. Энэ хуулийг ингээд боловсруулаад, дотор суусан зүйлүүдийг уншаад, бодоод байхад их төвөгтэй хууль энэ. Зөв гаргахгүй бол буруу тийшээ явчих аюул байгаа учраас бас бид нарын дутуу бодсон юмыг Их Хурлын гишүүд уншаад, асуудал үүсгээд гараад ирэх юм бол дээд зэргийн анхааралтай хандана гэж бодож байгаа.

Батлагддаг юм бол хэрэгжээд эхлэх үед энэ хуулийн сайн тал, согог нь аль аль нь гарч ирнээ. Би дотроо юу бодож байна вэ гэхээр, хэрэгжээд ирэхээр энэ хуулийн согог мэдрэгдээд ирвэл түргэн хугацаанд дахин нэг авч үзэж, шүүрдэж, нэмэлт, өөрчлөлт оруулах замаар улам боловсронгуй болгох ажлыг жил таван сар, 2 жилийн хугацаанд авч хэрэгжүүлэх шаардлага гарч магадгүй гэж бодоод байгаа юм. Ер нь ийм дайны том хууль, ийм маягийн шинэ харилцааны үед хууль гаргахад эхний ээлжинд ерөнхий хуулийнхаа том байшинг босгоод тэгээд хэрэгжилтийн явц нь орон оронд өөр өөр илэрч гарч ирдэг зовлон байдаг учраас яг тухайн орны нөхцөлд энэ яаж хэрэгжиж байна вэ гэдгийг сайн дахин шүүрдэж үзээд, амьдралаас урган гарч ирж байгаа бэрхшээлийг судалж байгаад дахин сайжруулаад эцсийн болгоод авдаг ийм аргууд байдаг.

Ипотекийн хууль,  Хөрөнгөөр баталгаажсан үнэт цаасны хууль хоёр дээр хоёулаа Монголд анхдагч шинэ хуулиуд болох учраас ийм юмнууд гарч ирнээ гэдгийг тооцоолох хэрэгтэй. Үүнийг Их Хуралд үнэн мөнөөр нь бид нарын энэ боловсруулсан хууль их сайхан болчихлоо, яс хууль болчихно, яг гарч ирэнгүүт гоё болчихно гэж магтахын оронд үнэн юмыг нь хэлж байж, ойлголцож ажиллах шаардлага байгаа. 

Д.Дэмбэрэл: Энэ хууль нэлээн хэцүү хуулиа.  Даваасүрэн гишүүн асуултаа асууя.

Ц.Даваасүрэн: Баярлалаа.  Ялангуяа санхүүгийн зах зээлийн хөгжилд их хувь нэмэр оруулсан ийм хууль болно л доо. Ялангуяа барьцааны асуудлыг бид эрх зүйн талаас нь зөв зохицуулбал. Одоогийн үйлчилж байгаа хууль, эрх зүйн орчинд ер нь одоо хүндрэл учруулж байсан гол ямар асуудлуудыг хийсэн хуулийн төсөл оруулж ирэв гэдгийг асуумаар байна.

Мөн удаан хугацааны барьцааны асуудлууд дээр энэ элэгдэх, гэмтэх, мөн арчилгаа, тордолгоог жишээ нь барьцаалуулагч этгээд хийхгүй, эцсийн дүндээ нөгөө дэх нь барьцаалсан хөрөнгийнхөө яг үнийн дүнгээс буурчихдаг. Дуудлага худалдаагаар борлуулаад тодорхой хэмжээгээр нөхдөг байх л даа. Гэлээ гэхдээ үнэ нь барьцаалсан, тэр авсан зээлийнхээ хэмжээнд хүрэхгүй байвал ер нь яаж зохицуулах вэ? тухайлбал ийм жишээ байгаа юм. Улсаас ихээхэн хэмжээний зээл авсан. Тэгээд тухайн зээл авсан этгээд нь одоо өөрөө байхгүй болсон байгаа юм. Гэтэл барьцаалсан хөрөнгө нь элэгдэлд ороод, элэгдэл, шимтгэл бүх юм нь тооцогдлоо ч гэсэн өнөөдөр үнэндээ хүрэхээ больчихсон. Улс ийм хохирох байдалд орчихсон ийм жишээ байгаа юм л даа. Тэгэхээр иймэрхүү асуудлуудыг яаж зохицуулж байна вэ? Даатгалын асуудлууд байна. Үнэ нь хэд дахин уначихдаг юм байна л даа. Үндсэн хөрөнгийн зарим үнэ. Ийм тохиолдолд яаж зохицуулахаар байгаа вэ? 

Ц.Нямдорж: Ажлын хэсгийн нөхдүүдийг тодруулахыг хүсч байна. Одоогийн хүндрэлээс гарахын тулд ямар шинэ юмнууд оров гэсэн ерөнхий санаа байна. Ерөөсөө энэ хууль цоо шинэ хууль.  2002 оны Иргэний хуульд энэ Ипотекийн ерөнхий зарчмыг суулгасан заалтууд байдаг. Үүнээс өөрөөр энэ харилцааг зохицуулж байгаа хууль байхгүй.  Ипотекийн зүйлийг шүүхийн бус журмаар худалдан борлуулах журмын тухай хууль гэж  гаргасан. Тэр хуулийн амин сүнс нь гэж хэлж болох энэ ипотекийн зүйлийг шүүхийн журмаар биш, гэрээ хэлцлийн журмаар зохицуулаад явья гэсэн заалт оруулсан чинь, тэр заалтын талаар маргаан гараад Үндсэн хуулийн цэц дээр очоод энэ юмыг нь хүчингүй болгочихсон юм. Ерөнхийдөө Үндсэн хуулийн цэцийн энэ шийдвэр эцсийн шийдвэр хүчинтэй үйлчилж байгаа учраас ийм шийдвэр гарчихсан нөхцөлд дахиад энэ төрлийн харилцааг яаж зохицуулах вэ гэдэг ийм асуудал гараад ирж байгаа юм. Ерөнхийдөө хуучин бол талууд гэрээ байгуулаад шүүхийн бус журмаар явна гэсэн юмыг нь шүүхийн журмаар явж болох нэг хувилбар, шүүхийн бус журмаар явж болох хоёр дахь хувилбар гаргаж ирээд, энэ хуульд суулгаж өгч байгаа юм. 

Ерөнхийдөө бол энэ тусгайлсан  60-аад зүйлтэй хууль гэдэг маань энэ харилцаан дээр одоогийн нөхцөлд үүсээд байгаа бүх хүндрэл, бэрхшээлийг шийдэх, хуулийн орчныг бүрдүүлж байна гэсэн ийм л зүйлийг  та бүхэнд хэлэх байна.

Бараг заалт болгон нь хуучин юм шиг мөртлөө, хуулийн хайрцаг үүсгэж байна гэдэг утгаар нь авч үзэх юм бол шинэ юм гэдгийг л тэмдэглэж хэлмээр байна. Бусад асуудалд нь ажлын хэсгийнхэн хариулъя.

Г.Баясгалан: Даваасүрэн гишүүний асуултанд хариулъя. Энэ асуудал бол хуулийн төсөлд бүхэл бүтэн бүлэг байгаа.  Барьцааны зүйлийг ашиглах, хамгаалах гээд 4 дүгээр бүлэг. 21 дүгээр зүйл тухайлбал барьцааны зүйлийг ашиглах гэдэг дээр, гэрээнд өөрөөр заагаагүй бол барьцаалуулагч нь барьцааны зүйлийг чанар байдлыг нь дордуулахгүйгээр хэвийн элэгдэл, хорогдлоос илүүгээр өртгийг нь бууруулахгүйгээр ашиглах үүрэгтэй гэж байгаа.

26 дугаар зүйлд, барьцааны зүйлийн чанар байдлыг барьцаалагч нь барьцаалуулагчид урьдчилан мэдэгдсэний үндсэн дээр ажлын цагаар шалгах эрхтэй гэсэн зүйл байгаа.

Мөн 27 дугаар зүйлд барьцааны зүйлийг зохих ёсоор хамгаалаагүйгээс барьцаалагчид үүсэх эрх гэж байгаа. Энэ дээр барьцаалуулагч нь үүргээ биелүүлээгүй зөрчсөн тохиолдолд барьцаалагч тухайн үүргийг тогтоосон хугацаанд гүйцэтгэхийг бичгээр шаардах эрхтэй. Хэрвээ энэ шаардлагыг биелүүлээгүй бол үүргийг хугацаанаас нь өмнө гүйцэтгэхийг шаардах эрхтэй. Тэгээд энэ хугацаанд заагаагүй бол барьцааны зүйлээс үүргийн гүйцэтгэлийг шаардах эрхтэй гээд ингээд зохих ёсоор хамгаалаагүйгээс барьцаалагчид ийм эрх үүсэхээр, өөрөө бас чанар байдлыг нь шалгаад дордож байна уу? муудаж байна уу? хэр хадгалж, хамгаалж байна вэ гэдгийг шалгах эрхтэй. Түүний үндсэн дээр саяны эрхүүдийг хэрэгжүүлээд явах боломжтой байгаа юм.

Мөн гэрээнд өөрөөр заагаагүй бол барьцааны эд зүйл гэмтэх, устах эрсдлийг барьцаалуулагч хүлээнэ гээд заасан байгаа гэх мэтийн үндсэндээ ийм хуулийн төслийн  нэг бүтэн бүлгээр саяны таны ярьсан тэр эрсдлийг багасгах, үүнтэй холбоотой барьцаалагчийн эрхийг хангахтай холбоотой ийм зохицуулалтууд хуулийн төсөлд туссан байгаа.

Д.Дэмбэрэл: Баярлалаа. Маш нарийн тодорхой асуултуудыг дараа сайн тодруулах. Даваасүрэн гишүүн тодруулъя.

Ц.Даваасүрэн: Үл хөдлөх хөрөнгийн үнэ жишээ нь саяны хямралын үед ч гэх юм уу? ийм гэнэтийн санхүүгийн хямралтай холбогдолтойгоор унасан тохиолдолд яах вэ? би тодорхой жишээ авлаа шүү дээ. Нэхэмжлэх этгээд байхгүй болсон. Тэгсэн мөртлөө барьцаалсан хөрөнгө нь моралын элэгдэлд ороод зарахаар ямар ч зээлийнхээ хэмжээний хэдхэн хувийг ч хангахгүй 5-10 хувийг хангадаг болсон. Гэтэл нөгөө этгээд байхгүй болсоон гээд ингээд улс хохирох байдалд орсон, энэ асуудлыг жишээ нь яаж шийдэж байгаа юм бэ? 

Д.Дэмбэрэл: Үнийн уналтын зөрүү, моралын элэгдэл, өмч өөрөө эвгүй байдалд орж байгаа үеийг яаж шийдэх вэ? Банк санхүүгийн нөхдүүд хариулах гэж байна уу?  Моралын элэгдэл нь аваад нөгөөдэхийг чинь барьцаалан хадгалж байтал муудаад, элэгдээд, сүүлд нь маргаан гаргаад, өө энэ хэрэггүй болсон байна гэдэг дээр хэн хариулах вэ? 

Г.Баясгалан: -Зарим зүйлийг тодруулъя. Ер нь чанар байдал гэдэг юм уу? саяны хэлж байгаа моралын элэгдэл гэсэн юм бол саяны чанар байдал. Үнийн  хувьд бол энэ дээр ямар нэгэн байдлаар тусгайлсан зохицуулалт байхгүй. Угаасаа гэрээ байгуулахдаа барьцааны зүйлийг үнэлэх энэ бүх юм нь зах зээлийнхээ журмаар явж байгаа. Тийм учраас сүүлд нь тэр тодорхой шалтгааны улмаас тухайн эд хөрөнгийн үнэ буусан гэдэг дээр яг тусгайлсан зохицуулалт байхгүй. Тэр ердийн Иргэний хуулийн журмаар явах ёстой юм.

Нэхэмжлэгчийн хувьд ч гэсэн нэхэмжлэгч маань барьцаалагч гэсэн үг байх л даа. Таны асуусан. Энэ мөн ялгаагүй, Иргэний хуулийнхаа ерөнхий зарчмаар явах ёстой. Хуулийн төсөлд  тусгайлсан зохицуулалт одоогоор байхгүй.

Д.Дэмбэрэл: Гэрээнүүддээ л маш сайн заадаг байх даа. Ганбямба гишүүн асуултаа асууя.

Н.Ганбямба: Тэгэхээр үл хөдлөх хөрөнгө гэж юу вэ гээд   эдийн засгийн тодорхойлолтоос эхэлмээр байна л даа. Үл хөдлөх хөрөнгө гэхээр газраас салгавал эдийн засгийн утга агуулгаа алддаг хөрөнгийг үл хөдлөх хөрөнгө гэнэ гэсэн тодорхойлолт байдаг. Газраас салгачихаар байшин орж байна. Байшин агаарт барихгүй шүү дээ, газар дээр барина. Олон настын үр, бүр жимс жимсгэний аж ахуйг газраас салгачихаар тэр чинь жимсний ургамал биш болчихдог. Тэгэхээр газартайгаа барьцалдаад, газартайгаа цуг үл хөдлөх хөрөнгийн агуулгаа авч  яваа энэ л том харьцааг зохицуулах асуудал шүү дээ. Тэгэхээр манайд түрүүн асуусан газрыг тусад нь харьцаа зохицуулах, газар бол дангаараа үл хөдлөх хөрөнгө мэдээж.  Тэгэхээр мэдээж газрыг гадаадын иргэнд худалдаж болохгүй, өмчлүүлж болохгүй гээд Үндсэн хуулийнхаа заалтыг барих байх л даа. 

Газартай цуг үл хөдлөх хөрөнгийнхөө агуулгыг бий болгосон байшин, сав энэ үл хөдлөх хөрөнгийн харьцааг бид зохицуулах гэж байгаа болохоор их хүндрэлтэй асуудлууд байгаа юм. Америкчууд моргейж гэж ярьж ирсэн. Германчууд ипотек гэж ярьж ирсэн. Одоо бид нар Үл хөдлөх хөрөнгийн барьцааны харьцааг зохицуулахаар анх удаагаа хуульчлах гээд байгаа юм. Тэгээд энэ дотор хэд хэдэн том асуудал байгаа юм. 

Нэгдүгээрт, шүүхийн бус журмаар бид нар худалдаалах гэж байна. Гэрээнд заасан тохиолдолд шүүхийн бус журмаар худалдаална. Шүүхийн болон шүүхийн бус журмаар худалдаална. Нэлээн олон жил маргаантай явж ирвээ.  2001 оноос хойш бид нар банкны хөрөнгийг шүүхийн бус журмаар худалдаалж, банкуудаа нэг ёсондоо хөл  дээр нь босголоо шүү дээ. Гэтэл энэ чинь таардаггүй ээ. Үндсэн хуулийн цэц бас өөр дүгнэлт гаргасан байж байдаг. Эд нартай яаж зохицуулах бол гэж нэгдүгээрт асуумаар байна.

Хоёрдугаарт нь,  газрыг шүүхийн гадуур хориглосон тийм заалт байгаа. Газрыг шүүхийн бус журмаар болохгүй байх нь шүү дээ. Гэрээндээ уг нь заана. Тэгэхдээ газрыг өөрөөр хэлбэл энэ хуулийн маань гол агуулга бол гэрээний үүргийг гүйцэтгэлийг хангах арга нь барьцаа яах аргагүй мөн. Тэгэхээр энэ барьцааны асуудлыг гэрээнийхээ үүргийг гүйцэтгээгүй тохиолдолд барьцаа хөрөнгийг худалдаалах, арилжаанд оруулах эрх үүсгэнэ. Энэ хуулиар. Тэр тохиолдолд хоёр арга байх нь байна. Нэгдүгээрт, шүүхийн журмаар, нөгөө нь шүүхийн бус журмаар. Үүнийгээ гэрээндээ тусгах нь байна гэж ингэж ойлгогдож байна. Тэгэхдээ явж явж бид газрыг тусад нь  түүх соёлын дурсгалт үнэт зүйл байлгүй л яахав. Энэ бол шүүхийн бус журмаар зөвшөөрөгдөхгүй нь ээ, үүнийг хориглох юм шиг байна. Газрыг яг нарийндаа хоёр тал гэрээндээ тусгалаа гэхэд Үндсэн хуулийн зарчимтай яаж уялдуулах бол гэдгийг тодруулмаар байгаа юм.

Давхар барьцаалах харьцаан дээр хоёр өөр юманд барьцаа тавьж болох юм. Гурван юманд ч барьцаа тавьж болох нь. Давхар харьцааг хэр нарийн хяналт тавих боломжтой байгаа юм бол гэж асуумаар байна. Ер нь явж явж манайдаа цоо шинэ хууль боловч дэлхийд хамгийн шүүмжлэл дагуулж байгаа, хямрал дагуулж байгаа, моргейжоос болж, ипотекоос болж хямарлаа, эдийн засгийн хямрал гарлаа гээд дэлхийн нийт бараг авч хаяж байгаа л харьцаа л даа. Монголд бол нөгөө моод монголоор дуусдаг гэдэг шиг л бид анхны харилцаа үүсгэх гээд байгаа юм. Гэхдээ өнөөдөр яг ний нуугүй хэлэхэд энэ хууль бол түгжигдсэн энэ олон барилгын салбарууд байна. Энэ түгжээнд байгаа зүйлийг л түгжээнээс гаргаж, эдийн засгийн эргэлтэнд оруулахын тулд энэ хуулийг хэлэлцэхээс өөр аргагүй.

Гэхдээ дотор нь нарийн хэдэн зүйлийг тодруулахгүй бол болохгүй юм шиг санагдаад байна. Ялангуяа бид нар зээл авсан этгээдүүдийг л хамгаалж ирсэн шүү дээ, хуучин. Зээл өгсөн этгээдүүдийг хамгаалж байгаагүй юм. Одоо харин энэ сонин цоо шинэ харьцаа орж ирэх гэж байна. Тийм учраас саяны хэдэн зүйлүүдийг тодруулъя гэж бодож байна.

Д.Дэмбэрэл: Баярлалаа. Нямдорж сайд хариулъя.

Ц.Нямдорж:  Түрүүчийн хүчингүй болгох гээд байгаа хуулийн үндсэн санаа нь энэ барьцааны зүйлийг шууд гэрээнд заасны дагуу худалдаад, худалдсаных нь дараа маргаан үүсвэл шүүхээр хэлэлцэх ийм журмаар хийсэн байсан юм. Тэгээд Үндсэн хуулийн цэц дүгнэлт гаргачихаар нь одоо арга ядаад, барьцааны зүйлийг шүүхийн журмаар худалдан борлуулах, шүүхээс гадуур худалдан борлуулах гэсэн ийм л хоёр аргаар явж байна. 45 дугаар зүйл нь шүүхээс гадуур худалдан борлуулах журмыг зохицуулсан. 45, 46, 47 гээд, 48 дугаар зүйл нь барьцааны зүйлийг шүүхийн журмаар худалдан борлуулах гээд явж байгаа юм. Арга ядсан л асуудал л даа.

Нөгөө нэг асуудал нь тэр давхар барьцааны асуудлаар манай нөхдүүд давхар барьцааны зохицуулалтыг энэ хууль дотор хийгээд өгсөн байгаа учраас тайлбарыг хэлэх хэрэгтэй гэж бодож байна.

Ганбямба гишүүний ярьж байгаа ерөнхий том харилцааны асуудал байгаа юм. Яг үнэнийг хэлэхэд 2006 оны эхээр Америкийн үл хөдлөх хөрөнгийн барьцааны зах зээл дээр хямрал гарч эхэлсэн. Энэ хямрал гарч эхэлж байх үетэй давхцуулаад манайх энэ барьцааны хуулийн төслийг их сонин нэртэйгээр Улсын Их Хуралд оруулж ирсэн. Нэг газар хямрал эхэлж байдаг, нөгөө газарт нь хууль гаргах гэж байдаг, ийм зэрэгцээ юм болоод явсан юм. Би тэр үед ажлын хэсгийн нөхдүүдэд хэлж байсан юм. Ер нь болж байгаа юм уу? үгүй юу? Наадахаас чинь үүдэлтэй хямрал эхэлж байхад бид нар ийм хууль гаргана гээд суудаг чинь зарчмын хувьд зөв үү? Буруу юу гэдэг юм яриад, тэгээд энэ хуулийн хэлэлцүүлэг яваад байсан. Тэгээд сүүлд нь энэ үл хөдлөх хөрөнгийн барьцаагаар эхэлсэн хямрал нь банк, санхүүгийнх болж хоёрдахь шатандаа ороод, сүүлд нь эдийн засгийн болж гуравдахь шатанд орчихсон байх үед нь бид нар  одоо энэ хуулийг хэлэлцээд сууж байгаа юм.

Энэ хямрал дагуулсан талыг нь харахаар их болгоомжтой хандмаар бодогдоод байдаг. Нөгөө талаас нь харах юм бол яалт ч үгүй ийм харилцаа Монголд үүсээд, бас цөөнгүй жил болчихсон.  Хэрэв би андуураагүй бол 2002 онд Иргэний хуулийн тэр ипотекийн холбогдолтой  заалтуудыг хуульд суулгаж байхад энэ харилцаа ерөнхийдөө бараг Монголд эхэлчихсэн байсан юм шүү дээ. Эхэлсэн байхад энэ заавал шүүхээр явдаг журам нь болж өгөхгүй болохоор нь тэр үед энэ Чулуунбат гишүүн Монголбанкны Ерөнхийлөгч байсан. Банкны нөхдүүд санал тавиад Иргэний хуулийн тэр заавал шүүхээр явдаг заалтыг нь байхгүй болговол бас энэ банкны салбарт  нааштай юм бий болж байна гэсэн зүйл яриад, тэгээд Их Хурал дээр тэр саналыг нь дэмжиж, Иргэний хуулийн заавал шүүхээр явдаг заалтыг авсан байхаа. Тэгээд авч хаясны дараа Иргэний хууль батлагдаад. Иргэний хууль батлагдсаны дараа шүүхээс гадуур борлуулахын хууль батлагдаад тэгээд цэц дээр маргаан үүсээд явчихсан юм. Өөрөөр хэлбэл бараг хуульгүй шахуу орчинд  10 шахам жил монгол хөрсөн дээр суучихсан ийм харилцаа байгаад байгаа юм. Тэгээд энэ харилцааны нарийвчлалийг хийх хуулийг нь гаргаж өгөх шаардлага үүсээд, одоо энэ хуулийг оруулж ирж байна.

Ийм нарийн асуудал цаад талд нь байгаа учраас нэлээн тийм түүхчилсэн маягийн хариулт хэллээ.

Асуудал үүсгээд байгаа талыг нь бодохоор гаргамгүй байдаг. Гэтэл газар шороон дээр энэ монголын нөхцөлд харилцаа нь үүсээд, нэлээн нарийвчлалтай цаашаа явчихсан энэ Барилгын яаман дээр корпораци байгуулагдаад, банкууд нийлж, орон сууцны санхүүжилтийн корпораци гэж байгуулсан байхаа. Хоёр талдаа хоёр ийм юм үүсээд, ард нь банк хэрэв би андуураагүй бол арилжааны банк нийлж энэ орон сууцны санхүүжилтын корпораци гэдэг юм байгуулж, нэг банк  100 саяар энэ корпорацид хувь нийлүүлээд орчихсон. Нөгөө тал нь цэвэр энэ барилгын талынхан нийлээд орон сууцны корпорацийг Нямжавын Батбаяр гишүүн Барилгын сайд байхад  2006 онд байгуулаад, энэ хоёр юм хоёр талаасаа нэгдээд, тэгээд дээрээс нь эдийн засгийн идэвхжлийн үед орон сууц барих ажил нэлээн өндөр түвшинд хүрээд, асар их хэмжээний зээл авчихсан байх үед гэнэт энэ орон сууцных нь санхүүжилт гацаад, нэмэлт эх үүсвэр татах шаардлага гараад, нэмэлт эх үүсвэр татаж энэ харилцааг баталгаатай хэлбэр рүү оруулж болох нэг хувилбар нь энэ үл хөдлөх хөрөнгийн барьцааны хууль гаргах явдал гэж банкны нөхдүүд, орон сууц барьж байгуулдаг Барилгын яамны нөхдүүд ийм юм яриад яваад байгаа учраас оруулж ирж байгаа юм. Ийм тайлбарыг би яг энэ хууль хэлэлцэх үед хэлэх нь зохистой байх гэж бодож байна.

Тэгэхдээ энэ хууль гаргаснаар давхар эрсдлүүд үүсэх тийм нөхцөл байдлууд дотор нь харагдаад байна гэсэн зүйлийг гишүүд ярьж байгаа юм. Жишээ нь энэ давхар барьцаа. Давхар эрсдэл үүсэх боломжуудыг нь хэлэлцүүлгийн явцад гишүүд сайн авч үзээд, ийм заалт нэмэх юм уу? хасвал энэ үүсч болох эрсдлийг багасгаж болж байнаа гэсэн зүйлийг мэргэжлийн хувьд хэлэх юм бол хууль зүйн талаас нь томъёолоход бид бэлэн байна гэдгийг хэлье.

Д.Дэмбэрэл: Баярлалаа. Чулуунбат гишүүн асуултаа асууя.

О.Чулуунбат: Баярлалаа. Энэ хуулийг  хаврын чуулганаар хэлэлцүүлж байгаа нь талархууштай хэрэг байна гэж  эхлээд хэлмээр байна. Сая Нямдорж сайд ярилаа. Ер нь энэ харьцаа монголын хөрсөн дээр монголын эдийн засагт бий болчихоод 10-аад жил болж байна. Үүнийг зохицуулах гэж бид нэлээн хэд хэдэн удаа оролдоод, тэгсэн мөртлөө л өнөөдрийг болтол нэг их сайн зохицуулалт болж өгөхгүй байгаа юм. Үүнээс болоод манайд энэ урт хугацааны хямдхан санхүүгийн зах зээл бүрэлдэж өгөхгүй байгаа юм. Бусад орнуудын жишээг хараад байхад хамгийн урт хугацааны хямдхан санхүүгийн эх үүсвэрийг голдуу энэ зах зээлээрээ дамжуулж босгоод байгаа юм. Тийм ч учраас банк, санхүүгийн байгууллагууд үүнийг бушуухан гаргаасай гэсэн маш их сонирхолтой байгаа. Барилгын компаниуд ч гэсэн үүнийг бас бушуухан гараасай гэсэн маш их сонирхолтой байгаа. 

Барилгын компаниуд өөрсдөө барилга барих эргэлтийн хөрөнгөтэй, дараа нь борлуулах хөрөнгөгүй байгаа шүү дээ. Тэгэхээр бусад оронд бол тэр борлуулах хөрөнгийг нь энэ захаар дамжуулж босгочихоод байгаа юм. Тэгэхээр түрүүн ч бас Нямдорж сайд, ажлын групп тайлбарлаад байна.  Би бас нэг юм тодруулмаар байна. Энд маргаан гарах юм бол гэрээгээр бөгөөд шүүхээр хоёулангаар зохицуулж болно гээд байгаа юм. Шүүхээр зохицуулсан нөхцөлд хүртэд дахиад Үндсэн хуулийг зөрчөөд байдаг нэг юм гараад байдаг. Жишээлбэл, өвөл манай иргэд орон сууцнаасаа гарч болохгүй гэсэн нэг заалт байдаг. Үүнээс болоод л гацчихдаг нэг асуудал байдаг. Энэ яаж зохицохоор болж байна вэ гэсэн  асуулт байна.

Хоёр дахь нь, Бидний маш чухал асуудлыг сонсоод манай иргэд хүлээгээд байж байгаа л даа. Энэ барьцааны хууль батлагдахаар бид байшингаа барьцаалаад, орон сууцаа барьцаалаад зээл аваад, хэрэв зээлээ төлж чадахгүй бол шатчих юм байна гэж бодоод байна. Энэ бол буруу ойлголт. Сая Ганбямба гишүүн хэлсэн шүү дээ. Одоо бид нар барьцаалагчийг нь ч хамгаалж байгаа, нөгөө зээл өгсөн банкийг нь ч хамгаалахаар ийм хууль бий болгож байгаа гэж байгаа. Тэгэхээр ажлын хэсгийнхэн үүнийг сайн батлаад хэлээд өгөхгүй юу? Хэрэв барьцаалсан барьцаа маань  зээл нь юм уу, хүү нь төлөгдөхөө байгаад хураагдаад зарагдах юм бол зарагдсан тэр үнэ буцаад зээл авсан хүнд ихэнх нь төлөгдөөд буцаад очиж байгаа. Бусад оронд бол моргейжийн хууль нь яг энэ зарчмаараа явж байгаа. Иргэн бараг хохирохгүй. Тэр чинь  10-20 жил төлж байгаад, гэнэтхэн төлж чадахаа байчихаар зэрэг түүнийг нь банк зараад  мөнгийг нь  нөгөө иргэнд нь бараг бүтнээр нь өгчихөж байгаа.   Яг энэ зарчмаар ажиллана биз дээ гэсэн тодруулгыг ажлын группийн хэсгийнхэн тодруулаад хэлээд өгөхгүй юу? Баярлалаа.

Д.Дүгэржав: Нэгдүгээрт нь, тэр өвлийн цагаар орон сууцнаас гаргаж болохгүй гэсэн хуулийн заалт одоо байхгүй болсон.  Хоёрдугаарт нь, орон сууцаа барьцаалаад зээл авахад, зээлээ төлж чадахгүй байх юм бол худалдан борлуулах ажиллагаа явагдана.  Явагдсаны дараа банк авбал зохих үндсэн зээл болон хүүгээ аваад үлдсэн мөнгийг нь барьцаалуулагчид олгоно. Тэгэхээр ядаж  хашаа байшин авах ч юм уу тийм мөнгө үлдэнэ байхаа гэж бодож байна.

Г.Баясгалан: Саяны таны хэлж байгаа газар, орон сууц гээд ийм онцлог объектыг барьцаалсан тохиолдолд худалдах гээд бас саяны хүндрэлүүд байдаг учраас яг газар барьцаалах онцлог, орон сууц барьцаалах онцлог гээд тусгай бүлэг болгоод онцлоод зохицуулах зохицуулалт хийсэн байгаа. Тэнд үнэхээр саяны тэр хүмүүсийн барьцаалуулагчийн ялангуяа эрх ашгийг хамгаалахын тулд бүр хэрэглэгчийн эрх ашгийг хамгаалах гээд тусдаа зүйл байгаа. Мэдээлэх ёстой, мэдэгдэх ёстой. 

Ер нь нэг зүйлийг хатуу хэлэхэд, энэ бол зүгээр хэвийн харьцаа явж байхад энэ ерөөсөө үүнд хүрээд, нөгөө өгч аваад нутаг дэвсгэрт хүрэх асуудал биш шүү дээ. Бүр энэ бол эцсийн төгсгөлдөө ийм л асуудалд орчихож байгаа. Тэгэхээр зээл нь хэвийн төлөгдөөд явж байхад энд асуудал байхгүй гэдгийг ойлгох хэрэгтэй.  Шүүхийн болон шүүхийн бус журмаар гэдэг дээр бид ямар утгаараа түрүүний Үндсэн хуулийн цэц бас бус юмтай зөрчилдөхгүй гэж гаргаж байна вэ гэхээр талууд тохиролцсон тохиолдолд зөвхөн тэр аргыг сонгож болно. Өөрөөр хэлбэл гэрээний чөлөөт байдал буюу талуудын чөлөөт байдлыг хангасан утгаараа бид хэрвээ  энэ яах юм бол шүүхийн бус журмаар явна гээд тохирсон тохиолдолд энэ нийцэх юмаа, зөрчилдөхгүй юмаа л гэж ойлгож оруулж ирж байгаа.

Д.Дэмбэрэл: Чулуунбат гишүүний асуулт хангалттай юу? Ер нь тэгээд нэлээн нарийн сайн ажиллахгүй бол бид нар бас энэ талын мэдлэг, туршлагаараа тал талаасаа дутаад байгаа, хэцүү хууль.

Энэ хуулийн төсөлтэй холбогдуулж гишүүд асуулт асууж, хариулт авлаа.

Одоо Эдийн засгийн болон Хууль зүйн  байнгын хорооны  хамтарсан санал, дүгнэлтийг Улсын Их Хурлын гишүүн Д.Зоригт танилцуулна. Зоригт гишүүнийг индэрт урьж байна.

Д.Зоригт:  Улсын Их Хурлын дарга, эрхэм гишүүд ээ
Монгол Улсын Засгийн газраас  2009 оны 5 сарын 4-ний өдөр Улсын Их Хуралд өргөн мэдүүлсэн Үл хөдлөх эд хөрөнгийн барьцааны тухай хуулийн төсөл болон холбогдох бусад хуулиудад нэмэлт, өөрчлөлт оруулах тухай хуулийн төслийг хэлэлцэх эсэх асуудлыг  Хууль зүйн болон Эдийн засгийн байнгын хороод  2009 оны 5 сарын 12-ны өдрийн хамтарсан хуралдаанаараа хэлэлцлээ.

Хуулийн төсөл санаачлагч Улсын Их Хурлаас баталсан Санхүү, эдийн засгийн хүндрэлийг даван туулах арга хэмжээний хүрээнд үл хөдлөх эд хөрөнгө барьцаалах эрх зүйн тогтвортой бөгөөд тодорхой орчныг бүрдүүлэх, банк, санхүүгийн байгууллагын хэвийн үйл ажиллагааг хангах, барьцаа, хөрөнгийн үнэ цэнэ буурах зэрэг учирч болох эрсдлээс урьдчилан сэргийлэх, хөрөнгийн зах зээл дэх мөнгөний урсгалыг нэмэгдүүлэхэд шаардлагатай эрх зүйн орчныг бүрдүүлэх зорилгоор үл хөдлөх эд хөрөнгийн барьцааны тухай хуулийн төсөл болон холбогдох бусад хуулийн төслийг боловсруулсан байна.

Байнгын хорооны хуралдаанаар дээрх асуудлыг хэлэлцэх үед Улсын Их Хурлын гишүүн Лүндээжанцан, Ганхуяг нар барьцааны зүйлийг худалдан борлуулах замаар үүргийн гүйцэтгэлийг хангах зохицуулалтыг төсөлд тусгах, барьцаалуулагч үүргээ зохих ёсоор биелүүлээгүй гэснийг тодорхой бус нэмэлт тайлбар гаргахаар байгаа ойлголтыг нэг мөр шийдвэрлэх нь зүйтэй. Улсын Их Хурлын гишүүн Энхболд, Сүхбаатар, Д.Батбаяр нар хуулийн төсөл батлагдсанаар орон сууцны үнэ буурч, зээлийн хүү багасна гэх мэт асуудлууд шууд шийдвэрлэгдэнэ гэсэн буруу хүлээлт, ойлголтыг нийгэмд өгч болохгүй. 

Дэлхийн эдийн засгийн хямрал, ипотекийн болон ипотекийн хоёрдогч зах зээлийн харилцаанаас үүдэлтэй учир бусад улс орнуудын туршлагыг сайтар судалж, алдаагий нь давтахгүй байх зохицуулалтыг төсөлд тусгах хэрэгтэй.

Улсын Их Хурлын гишүүн Энхбаяр, Ж.Батсуурь нар давхар барьцаа, зээлийн асуудлууд, хэт ашгийн хойноос хөөцөлдөж, хяналтаас гарч, Монголбанк, санхүүгийн зохицуулах хороо хяналт тавьж чадахгүй алдаж, манай улсад эдийн засгийн хөөс бий болохоос болгоомжлох хэрэгтэй гэсэн саналуудыг тус тус хэлж, энэ асуудлаар Байнгын хороодын хамтарсан ажлын хэсэг байгуулж, хуулийн төслийг нарийвчлан судалж, хэлэлцэх нь зүйтэй гэж үзсэн.

Үл хөдлөх эд хөрөнгийн барьцааны тухай хуулийн төсөл болон холбогдох бусад хуулиудад нэмэлт өөрчлөлт оруулах тухай хуулийн төслийг Байнгын хороодын хамтарсан хуралдаанд оролцсон гишүүд санал нэгтэйгээр чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ
Үл хөдлөх эд хөрөнгийн барьцааны тухай хуулийн төсөл болон холбогдох бусад хуулиудад нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Хууль зүйн болон Эдийн засгийн байнгын хороодоос гаргасан хамтарсан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа.

Д.Дэмбэрэл: Зоригт гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн Гончигдорж гишүүнээр тасалж байна.

Р.Гончигдорж: Баярлалаа. Түрүүн бас хариултанд хөндөгдлөө. Өмнө нь Үндсэн хуулийн цэцээр нэг асуудал орсон. Бүх нарийн ньюнсаар нь Үндсэн хуулийн цэц Үндсэн хууль зөрчсөн гэдэг тэр тайлбараа яаж гаргасан бэ гэдэг асуудлыг одоо  яг энэ хуульд орж ирээд, иргэд хоорондоо шүүхийн бус журмаар асуудал маргаанаа шийдвэрлүүлэхээр гэрээнд зааж байгаа тэр эрх, үүргийн үүсэл, өмнөх үндэслэлээс өөр гэдэг тэр үндэслэлийг манай, ялангуяа Хууль зүйн байнгын хороо яаж гаргасан бэ гэдэг дээр их анхаарах ёстой. Энэ дээр тодорхой хариулт авмаар байна.

Хоёр дахь асуудал нь энэ барьцаалагч, барьцаалуулагч хоёрын хооронд байгуулах гэрээ зөвхөн тэр хоёрын хоорондын өөрсдийн тохиролцсон харилцааны асуудал байх уу? эсхүл түүнд гуравдагч талын оролцоо буюу эрх зүйн талаас нэг талаас. Хоёрдугаарт нь, бас харилцан эрх ашгаа хамгаалсан нөхцөл байдлын талаас, хууран мэхлэх болон ашиглан завших харилцаа үүсээгүй байх гэдэг талаас нь, тэр хоёр этгээдийн хоорондын гэрээг гуравдагч туслагч этгээдийн гэдэг юм уу? гуравдагч этгээдийн оролцоогоор оролцуулах  тухай асуудлууд энэ дотор байгаа юу? үгүй юу? Тийм шаардлага өнөөгийн нийгмийн харилцаан дотор ялангуяа эрх зүйн боловсруулах чадамж, өмгөөллийн систем, хуулийн зөвлөхийн систем бүрэлдэн тогтож чадаагүй байгаа үед үүнийг харсан, энэ талаас нь авч үзсэн зүйлүүд юу байна вэ гэдгийг асуумаар байна.

Гурав дахь зүйл нь,  ялангуяа энэ барьцааллын асуудал дээр гадны хөрөнгө оруулалт хавсарсан тийм банкууд дээрх барьцааллын асуудал. Тэр барьцааллын асуудалтай холбогдож, нөгөө Үндсэн хуульд заасан заалттай холбогдож, ялангуяа мэдээж хэрэг барьцаалуулагч нь өөрөө Үндсэн хуулийн дагуу хууль ёсоор байж байгаа, хууль ёсоор түүнийг өмчлөх болон бусад эрхүүд үүсгэсэн байж таарна. Түүнийг барьцаалж авч байгаа дараагийн байгууллага нь, хуулийн этгээд нь яг энэ журмыг хангасан байх тухай асуудал дээр хэр зэрэг хуулийн нарийвчилсан зохицуулалтаа хийж чадаж вэ гэдэг дээр манай Байнгын хороо юу гэж шинжилсэн бэ? шаардлагатай бол би түрүүн хууль санаачлагчаас асуух гээд асууж амжаагүй юм. Тийм учраас нөгөө талаас  ч гэсэн  үүнийг хариулах бас боломжууд байгаа байх гэж бодож байна.  

Д.Дэмбэрэл: Зоригт гишүүн хариулъя.  Ажлын хэсгээс тодруулж болно.

Д.Зоригт: Би энэ асуултанд ажлын хэсэгт Хууль зүй, дотоод хэргийн яамыг төлөөлж оролцож байгаа Цолмон даргыг хариулт өгнө үү гэж хүсч байна. Энэ бас хуулийн нарийн ньюнстай ийм асуудал байна.

Д.Дэмбэрэл: Цэцийн асуудалтай холбогдуулаад энэ гаргалгаа зөв хийж байна уу? үгүй юу? Дахиад Цэцийн дүгнэлттэйгээ очоод мөргөлдөхвий, үүнийг эрх зүйн талаас хэр зэрэг тайлбарлаж, зохицуулалтын нөхцөл нь зөв явж байна уу? үгүй юу гэдэг асуудлыг Баясгалан хариулъя.

Г.Баясгалан: Саяны асуудлыг бид хуулийн төсөл боловсруулах явцад нэлээн ярьсан юм. Үнэхээр шаардаж байгаагаар дандаа шүүхийн журмаар явна гэвэл угаасаа энэ систем ажиллахгүй юм билээ. Өөрөөр хэлбэл шүүхээс гадуур аль болох хурдан түргэн тэр барьцааны асуудал нь шийдэгдэх энэ байж, энэ банк маань  ч юм уу? зээл юмаа өгдөг, энэ барьцаалдаг ийм юмаар л явах юм билээ. Тийм учраас энэ хувилбарыг зайлшгүй авч үзэх ёстой, шүүхээс гадуур гэдгийг. Тэгэхдээ бид Үндсэн хуулийн цэцийн дүгнэлтийг авч үзээд яг одоогийн байгаа хувилбараараа талууд гэрээгээр харилцан тохиролцсон тохиолдолд. Ерөнхийдөө Иргэний хуулийн ерөнхий зарчим байгаа. Гэрээний чөлөөт байдал, талуудын эрх гээд. Тэгэхээр тэнд талууд өөрснөө эрүүл ухаанаар, хүсэл зоригоороо харилцан байгуулсан тохиолдолд энэ хувилбар болно. Энэ  Үндсэн хууль болон бусад хуультай зөрчилдөхгүй юм байна гэж ойлгож энэ хувилбарыг оруулж ирсэн юм. Тэгэхдээ энэ тал руугаа илүү тайлбарлахгүй бол бас хуулийн зарим заалтыг шууд механикаар тайлбарладаг юм байгаад байгаа. Тийм учраас энэ үнэхээр, даже энэ зарчим бүр ингэж баталгаажихгүй бол одоогийн байгаа энэ нийгэмд угаасаа олон асуудал цаашдаа явахааргүй байгаа. Өөрөөр хэлбэл талууд харилцан тохиролцож, талууд өөрөө эрх үүрэг, хариуцлагаа ойлгож, гэрээ байгуулаад, тэр хүлээсэн үүргээ би заавал биелүүлэх ёстой. Биелүүлэхгүй бол ийм эрсдэлд учирна гэдгээ ойлгосон байх ёстой бол бид нарын энэ байж байгаа нийгмийн үнэхээр гол шинж. Тийм учраас энэ талаасаа болох юм байна гэж бид нэлээн ярилцсан. Тэгээд үзээд энэ хувилбарыг оруулж ирж байгаа. Тэгээд хэлэлцүүлгийн явцад илүү нарийвчилж ярих байх гэж бодож байна.

Ц.Цолмон:  Цэцийн дүгнэлттэй холбоотой асуудлыг бид нар хуулийн төсөл боловсруулахад маш нарийвчилж судалж үзсэн. Цэцийн дүгнэлт үндсэндээ хоёр удаа дүгнэлт гарсан.  2006 онд. Нэг нь бол Ипотекийн зүйлийг шүүхийн бус журмаар худалдан борлуулах хуулийн зарим зүйл заалт нь Үндсэн хуулийн холбогдох зүйл заалттай нийцэхгүй байна гэж үзсэн. Тэр нь шүүхэд гомдол гаргах эрхийг хязгаарласан заалтыг авч хэлэлцсэн. Үнэндээ тэр цэцийн дүгнэлт бол тэр хуулийн үйлчлэлд айхтар нөлөө үзүүлээгүй, тэр бол үйлчлээд явж байсан. Дараад нь Улсын дээд шүүхээс нэхэмжлэл гаргаад, Ипотекийн зүйлийг шүүхийн бус журмаар худалдан борлуулах хуулийг баталж гаргахад түүнийг дагаад Иргэний хуульд нэмэлт өөрчлөлт оруулсан.  Иргэний хуулийн холбогдох зарим зүйл заалт нь  Үндсэн хуулийн зарим зүйл заалтад нийцэхгүй байна гэж дүгнэлт гарсан. Тэр дүгнэлтийг бид нар маш нарийвчилж судалж үзсэн. Тэгээд ерөнхийдөө энэ Ипотекийн зүйлийг дүгнэлтийн хувьд гол агуулга нь юу гэж гарсан бэ гэхээр Ипотекийн зүйлийг шүүхийн бус журмаар худалдан борлуулах хуулийг үйлчлэх тэр үйлчлэлийг үндсэнд нь зогсоочихсон.  Яагаад вэ гэхээр Иргэний хууль дээр энэ хуулийн зохицуулалтыг илүү нарийвчилсан зохицуулалт гэнэ гэдэг тэр заалтыг нь хэвээр нь үлдээгээд, тэр нарийвчилсан зохицуулалтыг нь бусад хуулиар зохицуулна гэсэн заалтыг хүчингүй болгочихсон юм. Тэгэхээр үндсэндээ бид нар ямар нөхцөл байдалд орчихсон бэ гэхээр Ипотекийн зүйлийг шүүхийн бус журмаар худалдан борлуулах нарийвчилсан зохицуулалттай хууль хүчин төгөлдөр байгаад байдаг, гэтэл Иргэний хууль дээр энэ үл хөдлөх  эд хөрөнгийг барьцаалахтай холбоотой зохицуулалт нь Иргэний хуулийн зохицуулалтыг илүү нарийвчилсан зохицуулалт гэнэ гэдэг ийм зохицуулалт нь хэвээрээ байгаад байгаа. 

Тэгээд энэ хугацаанд бид нар энэ асуудлыг маш олон талаас нь нарийвчилж судалж үзсэн. Гадны олон улсын хууль тогтоомжийг харьцуулж үзсэн. Олон улсын байгууллагаас гарсан загвар хуулиудыг бүгдийг нь харьцуулж үзсэн. Хэрвээ анзаарч байгаа бол Ипотекийн зүйлийг шүүхийн бус журмаар биш ерөнхийдөө нэр томъёоны хувьд нэлээн өөрчлөөд шүүхээс гадуур энэ асуудлыг шийдэх боломжтой байдлаар зарим зүйл заалтыг өөрчлөөд, зохицуулалтыг нь нарийвчилж оруулж ирж байгаа. Ер нь үл хөдлөх эд хөрөнгийн барьцааны хууль, энэ шүүхийн гадуур асуудал хэлэлцдэг энэ журам, тэгээд дараагийн хууль хэлэлцэх хууль хөрөнгөөр баталгаажсан Үнэт цаасны тухай хууль энэ гурван хууль нийлж байж, багц, цогц их том эдийн засгийн харилцааг хамтдаа  зохицуулах юм байгаа. 

Эдийн засгийн агуулгаар нь бид нар яагаад заавал ч үгүй, дахин дахин өөр хувилбараар заавал ч  үгүй байх ёстой гэж үзээд байна вэ гэхээр, бид нарын дараагийн хэлэлцэх ёстой Хөрөнгөөр баталгаажсан үнэт цаасны зах зээлийн хуулийн гол  хэрэгжих үндсэн нөхцөл нь шүүхээс гадуур асуудал хэлэлцэж шийдвэрлэдэг журам байх ёстой юм билээ. Тэгж байж тэр хөрөнгө оруулагч маань банкнаас гаргаж байгаа үнэт цаас ийм журам байж байгаа тохиолдолд найдвартай юм байна гэж үзэж худалдаж авдаг. Дараа дараагийнх нь эдийн засгийн, санхүүгийн нарийн зохицуулалт энэ хуулийнхаа шүүхийн гадуур асуудал шийддэг журмаасаа хамаарч байгаа учраас заавал байх ёстой гэж үзсэн.

Цэцийн дүгнэлтийн хувьд бид  нар зөрчилдөхгүй байхаа. Дүгнэлт тухайн үедээ тэр Үндсэн хуульд заасан хүн бүр хууль, шүүхийн өмнө тэгш эрхтэй гэсэн заалтан дээр гарсан юм билээ. Тухайн үед бид нар нарийвчилж үзээд зөрчилдөхгүй байх болов уу гэж бодож байна.

Д.Дэмбэрэл: Баярлалаа. 

Д.Дүгэржав: Би хоёр дахь асуултыг хариулъя. Гуравдагч этгээд дундуур нь орж ирээд хууран мэхлэх үйл ажиллагаа явуулах асуудлаас сэргийлсэн тийм зүйлийг шийдсэн үү гэсэн асуулт байгаа.

Бид нар энэ хууль батлагдсантай холбогдуулан бусад хуульд оруулах нэмэлт, өөрчлөлтийн төслүүдийг бас хавсаргасан байгаа. Түүнд банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хуулийн төсөл байгаа. Үл хөдлөх эд хөрөнгө барьцаалахтай холбоотой санхүүгийн зуучлалын үйл ажиллагаа бол бас банк бус санхүүгийн үйл ажиллагааны нэг төрөл байх юм гэж нэмж оруулах санал өгч байгаа. Ингэхдээ бид нар гадны туршлагыг судалж үзсэн. Үнэхээр энэ харилцаанд ороход иргэн хүний хувьд тэр бүх гэрээ барьцааны асуудлуудыг шийдэхэд хууль зүйн талаас нь зөв болгоход өөрийнхөө эрх ашгийг хамгаалахад тэр хүнд үнэхээр туслалцаа хэрэгтэй. Дундуур нь хий хамаагүй мэргэжлийн бус мэхэлдэг хүмүүс ороод ирвэл энэ аюултай гэдэг үүднээс бусад орны туршлагыг харж байгаад ийм шинэ төрлийг үйлчилгээ үзүүлэх байдлаар тусгасан байгаа. Энэ бол иргэн зээл авах эрхээ хамгаалахад нэлээд хэмжээгээр туслах ийм үйл ажиллагаа байх юм.

Гурав дахь асуулт бол  гадаадын хөрөнгө оруулалт зонхилсон тийм  банкууд байна. Тэр банкууд барьцаалагч болж орж ирж байгаа тохиолдолд Үндсэн хуулийн заалтууд зөрчигдөх үү гэсэн байдлаар асууж байна. Энд өөрөөр хэлбэл газрын барьцааны асуудлыг тавьж байна гэж би ойлгож байна. Газрын барьцааны онцлогийг тусгасан хэсэгт Монгол Улсын иргэн өөрийнхөө өмчлөлийн газар болон түүнтэй холбоотой эрхээ барьцаалуулж болно гэж заасан байгаа. Хэрвээ үүргээ биелүүлж чадахгүй бол газрыг худалдахад заавал шүүхээр дамжина, албадан дуудлага худалдаа зохион байгуулагдана. Дуудлага худалдаанд зөвхөн Монгол Улсын иргэн оролцоно гэж заасан байгаа учраас аль нэгэн хуулийн этгээд юм уу? гадаадын иргэнд газар очихгүй байх нөхцөлийг бүрдүүлсэн Үндсэн хуулийн дагуу тэр үзэл санааны дагуу төслийг боловсруулсан гэж хариулмаар байна.

Д.Дэмбэрэл: Асуудал цаашаа нэлээн нарийн яригдах ёстой байх. Ингээд гишүүд Байнгын хорооны санал, дүгнэлтээс асуулт асууж, хариулт авлаа. 

Хуулийг хэлэлцэх эсэх асуудлыг бид нар ярьж байгаа. 

Хэлэлцэх эсэх асуудалтай холбогдуулан үг хэлэх гишүүн байна уу?  Алга байна. 

Энэ хуулийг нэлээн ойлгож байгаа байх. Хуулийг гишүүд гаргах талд байгаа болов уу гэж бодож байна. Гаргахаас өөр аргагүй ийм хууль. Бэрхшээлтэй тэгэхдээ тэртэй тэргүй хямралын нэг эх үүсвэр болоод явж байгаа нөхцөлөөс нь ч бид үүнийг анхаарч гаргах ёстой болж байна. Манай амьдрал дээр 10-аад жил болоод үүнийг зохицуулаагүй, зохицуулах шаардлагатай тийм харилцаанууд амьдрал дээр өөрөө үүсчихсэн байгаа. Ингэхээр бэрхшээлээс айхгүйгээр үүнийг Байнгын хорооны саналыг дэмжиж санал өгөх байх. 

Харин Хууль зүйн сайдаас хүсэхэд, Улсын Их Хурал өөр дээрээ авчихлаа гээд санаа амрах ёсгүй. Танай энэ ажлын хэсэгт оролцож байгаа улсуудыг тэр Байнгын хорооны ажлын хэсэгт бид нар мэргэжлийн хүн татахгүй бол энэ хуулийг гаргаж чадахгүй. Энэ хуулийг 7 сарын 1-ний дотор гаргахаар бид нар ажиллана гэж бодож байна. Тэр болтол энэ хугацаанд анхны хэлэлцүүлгийн бүх саналын томъёолол, нэмж болох томъёоллуудыг сайн бэлтгэе.

Ингээд Байнгын хорооны саналаар хуулийг төслийг хэлэлцэх нь зүйтэй гэсэн санал хураалт явуулж байна.

Санал хураалтанд 39 гишүүн оролцож,  31 гишүүн зөвшөөрч, 79.5 хувийн саналаар энэ хуулийг хэлэлцэх нь зүйтэй гэж үзлээ.

Санал хураалданд  19 гишүүн байнга сууж санал хурааж байх ёстой шүү. Тамгын газар энэ ирцийг сайн харж бай. Зарим санал хураалтан дээр  16-17 гишүүнтэй санал хураачихлаа гэсэн юм хэвлэлээр яригдаад байгаа. Үүнээс хойш энэ ирцийг сайн оруулж байя. Хангалттай байна.

Нөгөө талаар манай хэвлэл мэдээллийнхэн  19 хүнээс дээш ирцтэй гишүүд оролцож байхад энэ хангалттай санал хураалт гэж хуулин дээрээ заасан байгааг анзаараарай.

Хоёр Байнгын хороонд үүнийг шилжүүлж байгаа шүү. Хууль зүйн байнгын хороо, Эдийн засгийн байнгын хороод үүнийг тал талаас нь сайн авч үзье. Энэ хоёр Байнгын хороонд анхны хэлэлцүүлэгт бэлтгэхээр хуулиа шилжүүлье.

Дараагийн асуудалд оръё.

Хөрөнгөөр баталгаажсан Үнэт цаасны тухай хуулийн төслийг хэлэлцье.

Хууль санаачлагчийн илтгэлийг Хууль зүй, дотоод хэргийн сайд Нямдорж танилцуулна. Нямдорж сайдыг индэрт урьж байна.


Ц.Нямдорж: Улсын Их Хурлын дарга, эрхэм гишүүд ээ

Үл хөдлөх хөрөнгийн барьцааны тухай хуулийг өргөн мэдүүлж байгаатай холбогдуулан энэ асуудлын хоёр дахь тал болох Хөрөнгөөр баталгаажсан үнэт цаасны тухай хуулийн төслийг боловсруулж, холбогдох мэргэжлийн хүмүүсийг энэ ажлын хэсэгт оруулж боловсруулсны үндсэн дээр Засгийн газрын хуралдаанаар хэлэлцүүлж, Улсын Их Хуралд уг хуулийн төслийг өргөн мэдүүлсэн юм. 


Өөрөөр хэлбэл цогц асуудал явж байна гэдгийг тэмдэглэж байна. Хөрөнгөөр баталгаажсан үнэт цаасны тухай хуулийн төсөл нь 6 бүлэг, 45 зүйтэй бөгөөд төслөөр хөрөнгөөр баталгаажсан үнэт цаас гаргах, түүнд хяналт тавих, хөрөнгө оруулагчдын эрх ашгийг хамгаалахтай холбогдсон харилцааг зохицуулахаар төлөвлөж байна.


Одоо хүчин төгөлдөр үйлчилж байгаа хуулиудад хөрөнгөөр баталгаажсан үнэт цаас, түүний дотор үл хөдлөх хөрөнгө барьцаалсан зээлээр баталгаажсан үнэт цаас гаргах талаар тусгайлсан зохицуулалт байхгүйн зэрэгцээгээр үнэт цаасыг баталгаажуулж буй хөрөнгийг тусгаарлах, үнэт цаас гаргагч үүргээ гүйцэтгээгүй болон дампуурсан тохиолдолд хөрөнгө оруулагчийн эрх ашгийг хэрхэн хамгаалах асуудал тодорхойгүй байгаа тул энэ асуудлыг зохицуулах зорилгоор уг хуулийн төслийг боловсруулсан болохыг танилцуулж байна.


Энэ хуулийн төсөл батлагдсанаар банк, санхүүгийн байгууллагад хөрөнгийн зах зээл дэх хөрөнгө оруулагчдаас санхүүгийн эх үүсвэр татах болон орон сууцыг санхүүжүүлэх тогтвортой хөрөнгийн эх үүсвэр бий болж, барилгын салбараас хамааралтай бусад салбарын хөгжилд зах зээлийн таатай орчин бүрдэнэ гэж тооцож байгаа юм.


Энэ хуулийн төслийг боловсруулсантай холбогдуулан хэд хэдэн хуульд нэмэлт, өөрчлөлт оруулах хуулийн төслийг хамтад нь боловсруулж та бүхэнд өргөн толилуулж байна.


Энэ хуулийн төслийг хэлэлцэж өгөхийг хүсч байна.  


Анхаарал тавьсанд баярлалаа. 


Д.Дэмбэрэл: Нямдорж сайдад баярлалаа.


Хууль санаачлагчийн илтгэлээс асуух асуулттай гишүүд Даваасүрэн, Ганбямба, Амаржаргал. Даваасүрэн гишүүн асуултаа тавъя.


Ц.Даваасүрэн: Энэ үнэт цаас гаргах тухай асуудал бас ялангуяа хөрөнгө оруулалтын зах зээл дээр нэлээн гол чухал байр суурийг цаашдаа эзлэх байх гэж бодож байна. Үнэхээр үйл ажиллагаа нь итгэл төрүүлэхүйц болчихсон томоохон компаниудын, нэр хүнд бүхий компаниуд, мөн жишээлбэл тодорхой орд газрын ашиглалтын лиценз авчихсан, үүнийгээ ашиглах зориулалтаар ч байдаг юм уу? аль эсхүл тэр томоохон нэр хүндтэй компаниуд тодорхой объектод хөрөнгө оруулалт хийх зориулалтаар үнэт цаас гаргах энэ асуудлыг хэр зохицуулсан бэ? Би түрүүн харж байхад орон сууцны компани, банк гэсэн  хүрээнд байна уу? аль эсхүл өргөн хүрээтэй, үнэхээр хөрөнгөөрөө баталгаажсан үнэт цаас гаргах бололцоо энэ дээр нээлттэй байна уу? үгүй юу? 


Түрүүний хуультай энэ бол холбоотой асуудал. Ялангуяа тэр хөрөнгө барьцаалж  үнэт цаас гаргах асуудал дээр. Тэр хөрөнгийн барьцаан дээр түрүүн миний асуугаад  байгаагийн гол нь барьцаалсан хөрөнгийг яаж тусгаарлаж байгаа юм бэ? тэр элэгдлийг яаж авах ёстой юм бэ? тэр барьцаалагч элэгдлээ аваад үлдээд байх ёстой юм уу? аль эсхүл тэр элэгдлээрээ чанарын баталгаагий нь хангаад, тэр үнэ цэнийг нь бууруулахгүй байхад зориулах ёстой юм уу гэдэг асуудлууд, мөн даатгалын асуудлуудыг бас энэ санхүүгийн зах зээлтэй нь уялдуулж, энэ арга хэрэгслүүдийг хооронд нь зохицуулсан байх шаардлагатай юм шиг байна. Тэгэхээр энэ ялангуяа хөрөнгөөр барьцаалж, үнэт цаас гаргаж байгаа компаниудын хувьд ямаршуу хязгаарлалт тавьж өгч байна вэ? 


Д.Дэмбэрэл: Энэ хуультай холбогдуулан ажлын хэсэгт Баясгалан- Хууль зүй, дотоод хэргийн яамны Төрийн нарийн бичгийн дарга, Цолмон- Хууль зүй, дотоод хэргийн яамны Хууль зүйн бодлогын газрын дарга, Дондогмаа- Хууль зүй, дотоод хэргийн яамны Хууль зүйн бодлогын газрын мэргэжилтэн, Дүгэржав- Санхүүгийн зохицуулах хорооны дэд дарга, Эрдэнэбаяр- Монголбанкны хуулийн хэлтсийн захирал, Энхтөр- Монголбанкны хуулийн хэлтсийн мэргэжилтэн, Мягмар- Зам, тээвэр, барилга, хот байгуулалтын яамны  Барилга, орон сууц, нийтийн аж ахуйн бодлогын газрын дарга нар оролцож байна.


Уг нь сайдууд л хариулж байх ёстой. Энэ маш нарийн хууль учраас бид нар мэргэжлийн улсуудыг ажлын хэсгийг дайчлаад байх шиг байна. Дүгэржав.

Д.Дүгэржав: Эхний асуулт бол нэр хүнд бүхий том компани үнэт цаас гаргаж  хөрөнгө босгох тухай, эсхүл том орд эзэмшдэг, лиценз эзэмшиж байгаа компани энэ лицензээ ашиглан дараагийн үйл ажиллагааных нь санхүүгийн санхүүжилтыг босгох зориулалтаар гаргаж байгаа үнэт цаасны чиглэлээр  асууж байна гэж би ойлголоо. Энэ нь үнэт цаасны зах зээлийн тухай хуультай холбоотой. Тэр хуулиар зохицуулагдаж байгаа харилцаа юм. 

Бидний өнөөдрийн хэлэлцүүлж байгаа хөрөнгөөр баталгаажсан үнэт цаас бол ирээдүйд мөнгөн урсгалыг бий болгож байгаа тохиолдолд тэр бий болж байгаа мөнгөн урсгалыг тухайн цаг үед нь авах нөхцөлтэйгээр гаргасан үнэт цаасыг хөрөнгө оруулагч, тэр хөрөнгөөрөө өөрийнхөө хөрөнгө оруулалтыг хийх боломжийг бүрдүүлж байгаа ийм хууль.

Тэгэхээр эхний асуулт бол илүү үнэт цаасны зах зээлийн тухай хуультай холбоотой асуулт тавигдлаа гэж бодож байна.

Хоёрдугаарт нь,  элэгдэл, хорогдол дээр хөрөнгөөр баталгаажсан үнэт цаас гаргачихлаа. Тэр хөрөнгө нь элэгдэж, хорогдоод байвал түүний үнэ цэнийг алдагдуулахгүй байх ямар арга хэмжээ байна вэ гэсэн ийм чиглэлийн асуулт тавигдлаа. Энэ маань түрүүний хэлсэн үл хөдлөх хөрөнгө барьцаалах тухай  хуулийн 4 дүгээр бүлгийг бид нар тайлбарласан. Тэр бүлгээр ерөнхийдөө зохицуулагдаж байгаа.  Барьцаалагч буюу банк бол  бас барьцаалсан зүйлийн чанар, түүний элэгдэл, хорогдлыг ирээдүйд яах вэ? үнэ өсвөл яах вэ? үнэ гэнэт буурвал яах вэ гээд тэр бүх эрсдлүүдээ тооцдог байх ёстой. Тэр байтугай хугацаанаас нь өмнө бөөнөөр нь төлъё гэвэл тэр банкны хувьд эрсдэл болдог. Түүнийгээ тооцдог юм. Яг энэ хуультай хамааралгүй гэж би хариулж байна.

Н.Ганбямба: Одоо ёстой Ипотекийн хоёрдогч зах зээлийг анх удаа хуульчлах гэж байна. Хамгийн гол нь дэлхийн санхүү, эдийн засгийн хямралын гол шалтгаан бол айхтар голчилж тогтоогдоогүй ч гэсэн гол том эдийн засагчдын дүгнэж байгаагаар эдийн засгийн бодит орлогоос тусдаа санхүүгийн нэмэлт орлогууд бий болжээ. Хөөс бий болчихож. Тэгээд энэ хөөс чинь унаад ирэхээр санхүүгийн хямрал гэдэг чинь дэлхийг хамраад, нөгөө экспорт, импорт дээр манайх чинь их мундаг өндөрт явдаг орон, тэгээд манай айл  өрх болгонд хямрал ороод ирчихсэн. Тэгээд энэ хямралын гол шалтгаан бол энэ ипотекийн хоёрдогч зах зээл гэж олон эдийн засагчид шүүмжилж байгаа.

Бид анх удаагаа хуульчлах гэж байна. Үүний бас нэг ач холбогдол гэвэл өнөөдрийн түгжигдсэн мөнгийг бас эргэлтэнд оруулах тийм сайн тал харагдаж байгаа. Их болгоомжтой хийх ёстой.  Тэгээд энд зээл, лизинг, кридет картын зээл маань хөрөнгө болж барьцаалагдах нь байна. Тэгээд энэ дотор шаардах эрх гэдэг хөрөнгө гарч ирж байна. Би хүнд зээлсэн 10 сая төгрөгөө шаардах эрх маань хөрөнгө болж хуульчлагдаад тэгээд тэр нь барьцаанд тавигдах боломжтой болох нь байна. Тэгэхээр манайд энэ шинэ харилцаанууд гарч ирэх нь ээ. Шаардах эрх хөрөнгө болно гэдэг бол урьд байгаагүй шинэ харьцаа шүү дээ. Тэгэхээр энд ийм эргэлзмээр зүйлийг би тодруулж асуух гэж байна. Дамжсан, гар дамжаад явсан зээлүүд. Энэ үнэт цаас ч гар дамжаад явчихсан, зээлүүд ч бүр хөврөөд явчихсан, бүр гар дамжаад. Тэгээд энэ  чинь хямралын гол шалтгаан болсон юм. /11.10-12.10 цагт. Д.Цэндсүрэн/

Энийг зохицуулах ямар хяналтын ямар механизмууд байна вэ. Өөрөөр хэлэх юм бол дэлхийд ponz-ийн схем гэж нэртэй. Ponz гэдэг хүн одоо энийг санаачилжээ ингээд дамжаад л хэлхээ сүлжээ. Ерөөсөө зээлийн дараачийн хүн рүү нөгөө үнэт цаас нь ч яваад байдаг, зээлээ дараагийн хүнд зараад байдаг ингэсээр яваад ponz-ийн схем гэдэг аймаар юм гараад ирчихсэн байна шүү дээ дэлхий дээр. Яг л тэр одоо харагдах вий. 

Өөрөөр хэлэх юм бол одоо энэ хөөс бий болгохгүй талаасаа ямар зохицуулалтууд байх вэ, шаардах эрх маань хүртэл хөрөнгө болох гээд байна шүү дээ. Одоо хуульчлах юм бол шаардах эрх гэдэг чинь хөрөнгө болж хувьчлагдаад, бид нар яах вэ ирээдүйд авах тэр би одоо Дорж гэдэг хүнд зээлчихсэн мөнгөө шаардах эрхтэй учраас тэр нь хөрөнгө болж барьцаалагдах юм байна. Тэгээд энийг цааш нь хөврүүлэхгүй, хөөс бий болгохгүйн тулд зохицуулалтуудын ямар аргууд байна вэ, нөгөөтэйгүүр үнэт цаас гаргах тусгай зөвшөөрөл бүхий энэ компаниудыг заавал банкнаас л байгуулагдах юм уу, өөр зохицуулалт байж болох уу. Үнэт цаас гаргах тусгай эрхтэй компаниуд бий болох юм байна шүү дээ. Тэгээд л одоо энэ олон саяын ярьж байгаа тэр зээлийн картууд бүгдээрээ хөрөнгө болоод тэр нь барьцаалагдаад явж болохоор болчихож байна.


Тэгэхээр энийг гаргаж ирэх тэр үнэт цаас гаргадаг тусгай эрхтэй компаниудыг зөвхөн банк байгуулах ёстой юм уу, еще зохицуулалт байж болох уу гэсэн ийм зүйлүүд байна. За яахав барьцаат үнэт цаас бол орон сууцны зээл, үл хөдлөх хөрөнгийн барьцаа буюу Ипотек л юм байна шүү дээ. Харин тэр баталгаат үнэт цаас дотор чинь бол маш нарийн юмнууд байна. Бодит бус хөрөнгө дээр үндэслэсэн үнэт цаасыг л одоо бид нар авлагаа л хөрөнгө болгох гээд байна шүү дээ. Тэгэхээр энийг одоо сайн зохицуулах хяналтын ямар механизмууд байна вэ гэж асуух гээд байна. Ponz-ийн схем гэдгээс л зайлсхийх ёстой л гэж. Ponz-ийн схем. Одоо энэ дэлхий нийтийн ганц айж байгаа юм тэр. Одоо ингээд бүр сүлжээ хөврөөд явчихсан хөөс бий болчихсон. Тэгээд одоо баахан дамжсан л зээл яваад байдаг юм байна шүү дээ. Одоо хэнээс гаралтай зээл нь бүү мэд. Гар дамжаад л яваад байдаг юм байна. Энэ Ponz-ийн схем гэж нэрлээд байгаа чинь тэр шүү дээ. 


Д.Дэмбэрэл: -За тэр гинжлээд, зээлдүүлээд цаашаа ингээд байдаг юмыг хэн хариулах, сайд л, Нямдорж сайдаас л сонсъё ерөөсөө.


Ц.Нямдорж: -Үгүй ээ, би хариулаад байх юм байхгүй.


Д.Дэмбэрэл: -Тэр ponz-ээ хариулаарай.


Ц.Нямдорж: -Энэ хоёр хууль дээр байна шүү дээ, би зүгээр Их Хурлын удирдлага, гишүүдэд санал болгож байна. Энэ үнэт цаас, Санхүүгийн зохицуулах хороо, Монголбанкны удирдлагыг тэр ажлын хэсэгт оруулж байж эд нарын үгийг их сайн сонсох хэрэгтэй байгаа юм. Тэд нар одоо энэ Ганбямба гишүүний асуултанд нарийн хариулт өгөх учиртай албан үүргийн хувьд ийм хүмүүс. Ямар ч байсан боловсруулалтын шатанд Баярсайхан, Пүрэвдоржид би хэлээгүй юмаа, дуусчихсан байсан учраас. Батсүх Монголбанкны ерөнхийлөгч байсан. Энэ 2 хүнд юу хэлсэн юм бэ гэхээр энэ хоёр хуулийн эцсийн хэрэгжилтийг та нар хариуцна шүү. Зөвхөн өөрийнхөө гарын үсэг зурсан хувилбарыг бидэнд өгөөрэй гэж хэлээд тэгээд одоо энэ хоёр хуулийг одоо болж байна гэдэг бичиг цаас өгцгөөсөн юм байгаа юм. 

Энэ хөрөнгөөр баталгаажсан үнэт цаасны тухай хуулийн тухайд зөвшөөрлийн системээр явах, тусгай зориулатын компани байгуулах, тэгээд тэр тусгай зориулалтын компани дээр энэ үнэт цаасыг төвлөрүүлэх ийм харилцаа явагдаад энэ ажил нь дууссан үед татан буугдах, татан буугдсан үед нь хөрөнгийг нь яах вэ гэдэг асуудал тусгай зохицуулалттайгаар энэ асуудал явж байгаа юм. Тэгээд нарийн мэргэжлийн холбогдолтой Ганбямба гишүүний асуусан асуултанд Дүгэржав хариулах нь зүйтэй байх аа гэж бодож байна.

Д.Дүгэржав: -Pоnz-ын схемийн тухай асууж байна л даа. Энэ бол pоnz-ын схемтэй холбоогүй ээ. Ponz-ын схем бол хүмүүсээс хөрөнгө оруулалт гэж маш их мөнгө татаад, сүүлд мөнгөө өгч байгаа хүмүүсийн мөнгөөр түрүүчийн хүмүүст төлбөр хийдэг ийм хуулиар хориотой перементийн систем байгаа. Энэ бол эрүүгийн хуулинд ч гэсэн хориглосон зүйл байгаа. Шаардах эрх хөрөнгө болж байна гэж хэлж байна. Үнэхээр тийм. Одоо жишээлбэл орон сууцаа барьцаалаад зээл авсан хүн сар болгон хүү болон үндсэн төлбөрт нийлээд 150 мянган төгрөг төлдөг байна гэж бодъё. Энэ хүн бол 15 жилийн турш сар болгон 150 мянган төгрөг төлнө. Тэгэхээр банкны хувьд тэр мөнгийг зээлд гаргачихаад 15 жил 150 мянгаар нь цуварч орж ирэхийг хүлээж сууж байгаа. Энэ хооронд банкны хөрөнгийн эргэлт үнэхээрийн зогсолтын байдалтай болно. Банкууд бол одоогийн тоогоор 230 тэрбум төгрөг орон сууцны зээлэнд гаргасан. Тэгээд одоо бусад төлбөрийг ийм маягаар сар болгон жижиг бага хэмжээгээр орохыг хүлээгээд сууж байгаа байхгүй юу.

Тэгэхээр банкны сар болгон 150 мянган төгрөг шаардаж авах эрх байгаа. Энэ эрх чинь өөрөө мөнгөн урсгал, энэ мөнгөн урсгал маань өөрөө хөрөнгөө гэж тооцогдож байгаа. Тэгэхээр энэ орж ирж байгаа мөнгийг үнэт цаас болгоод одоо жишээ нь бонд гэж нэрлэдэг ч юм уу үнэт цаас болгоод хөрөнгө оруулагчид өгөхөд хөрөнгө оруулагч яах ёстой юм бэ гэвэл банкны сар болгон авдаг 150 мянган төгрөгийг хөрөнгө оруулагч л авна гэсэн үг. Тэр одоо шаардах эрхийг банк өөрөө хөрөнгө оруулагчид шилжүүлж байгаа. Тэр одоо үнэт цаас гаргагчаар дамжуулаад хөрөнгө оруулагчид шилжүүлж байгаа гэж энэ утгаар нь ингээд ойлгох юм бол энэ бол ponz-ын системтэй холбоогүй зүгээр санхүүгийн мөнгөний эргэлтийг хурдасгахад чиглэсэн ийм механизм байгаа юм гэж үзэж байна. 

Үнэт цаас гаргагч компани нь зөвхөн одоо банк байх юм уу гэсэн асуулт тавьж байна. Хуулийн төсөл дээр үнэхээр банк үнэт цаас гаргагчийг үүсгэн байгуулагч байхаар заасан байгаа. Өмнөх бидний төсөлд бол бас энд еще арай өргөн хүрээтэй санхүүгийн зах зээлийн оролцогчдыг тусгасан байсан. Тэгэхээр энэ тал дээр одоо тодорхой саналууд гарч ирэх юм бол жишээлбэл Засгийн газар бас тэнд үүсгэн байгуулагч байж болно ч гэх юм уу тийм санал гарч ирэх юм бол бид нар ажлын хэсэг дээр ярилцах ёстой асуудлын нэг мөн гэж үзэж байна.

Би бас гол юмаа хэлэхээ мартчихаж. Ер нь бол тэр үнэт цаасанд тавигдах шаардлагуудыг нэлээн нарийн заасан байгаа. Жишээ нь хуулийн төслийн 32 дугаар зүйлд барьцаат үнэт цаасны хөрөнгийн багцад тавигдах шаардлага гээд үндсэндээ хамаагүй хөөсөрсөн их хэмжээний юм амлаад үнэт цаас гаргахгүй байх бүх нөхцөлүүдийг нь 4 нөхцөлөөр тодорхойлсон байгаа. Энэ дээрээс нэмээд үнэт цаас гаргагч компани болон бас худалдагч гэж оролцож байгаа энэ зах зээл дээр оролцогч талууд нь тодорхой хэмжээний эргэн төлөлтийг сайжруулах арга хэмжээ авна гэсэн үүрэг хүлээх, ямар төрлийн үүрэг байх вэ гэдгийг бас энэ хуулийн төсөлд тусгаж өгсөн байгаа.

Д.Дэмбэрэл: -Баярлалаа. Амаржаргал гишүүн асуултаа тавья.

Р.Амаржаргал: -Би Санхүүгийн зохицуулах хорооноос асууя л даа. Энэ үүсмэл үнэт цааснуудаа ер нь яаж зохицуулах гэж байгаа юм бэ. Хөрөнгөөр баталгаажсан үнэт цаас гарчихлаа. Тэр үнэт цааснаас үүсмэл маягаар үүсч байгаа үнэт цааснууд гарах уу, гарахгүй юу. Хэрвээ гарвал аль зэрэг хэдэн шат дамжиж явах юм бэ. Ер нь энийг зохицуулах юм уу, үгүй юм уу. Бодлого нь юу байгаа юм бэ гэдгийг л сонирхож байна.

Д.Дэмбэрэл: -Дүгэржав.

Д.Дүгэржав: -Үүсмэл үнэт цаасны тухай асуудал бол үнэт цаасны зах зээлийн тухай хуулиараа зохицуулагдана. Үнэт цаасны зах зээлийн тухай хуулийн шинэчилсэн найруулгыг бас хороо болон Сангийн яам, Хууль зүйн яам хамтраад нэлээн одоо дөхүүлсэн шатандаа явж байгаа. Энэ хуулийн төсөлд бол бид нар дерветив гэдэг нэр томъёогоор нь энэ асуудлыг тусгасан байгаа. Мөн Санхүүгийн зохицуулах хороо, Үнэт цаасны зах зээлийг хөгжүүлэх дунд хугацааны хөтөлбөр өөрийн хэмжээндээ боловсруулсан. Түүнийгээ одоо Сангийн яамны боловсруулж байгаа санхүүгийн зах зээлийн хөгжлийн дунд хугацааны хөтөлбөртэй нэгтгэнэ гэсэн бодолтойгоор тохиролцоод ажлын хэсэг ажиллаж байгаа. 

Энэ хөтөлбөрт бол бас үүсмэл үнэт цаасны зах зээл Монголд хөгжинө гэсэн тэр бэлтгэлийг хангана гэсэн байр сууринаас хандаж байгаа. Одоогоор бол бас үүсмэл үнэт цаас нэг их хөгжөөд, зарагдаад, худалдагдаад, арилжигдаад байгаа юм байхгүй. Бид нар бас нэгэнт л одоо дэлхийн зах зээлийн хөгжлийн зүй тогтолд энэ маань гарцаагүй дараагийн ээлжинд түрэн орж ирэх нэг үнэт цаасны бас нэг их түвэгтэй ийм хэлбэр байгаа учраас бид бас бэлтгэлтэй байх ёстой гэсэн байр суурьтай байгаа.

Д.Дэмбэрэл: -Баярлалаа. Гишүүд хууль санаачлагчийн илтгэлээс асуулт асууж, хариултаа авлаа. Одоо байнгын хорооны санал, дүгнэлтийг сонсъё. Гишүүд хуралдааны танхимд ирнэ шүү. Санал хураалттай. 

Хууль зүйн болон Эдийн засгийн байнгын хорооны хамтарсан санал, дүгнэлт гарсан байна. Санал, дүгнэлтийг Улсын Их Хурлын гишүүн Бямбацогт танилцуулна. Бямбацогт гишүүнийг индэрт урьж байна.

С.Бямбацогт: -Хөрөнгөөр баталгаажсан үнэт цаасны тухай хуулийн төслийг хэлэлцэх эсэх тухай асуудлаар Хууль зүйн болон Эдийн засгийн байнгын хороодоос гаргасан хамтарсан санал, дүгнэлтийг танилцуулъя.

Улсын Их Хурлын дарга, эрхэм гишүүд ээ,

Хөрөнгөөр баталгаажсан Үнэт цаасны тухай хуулийн төслийг Монгол Улсын Засгийн газраас 2009 оны 5 дугаар сарын 4-ний өдөр Улсын Их Хуралд өргөн мэдүүлснийг Хууль зүйн болон Эдийн засгийн байнгын хороод 2009 оны 5 дугаар сарын 12-ны өдрийн хуралдаанаараа хэлэлцэж дараахь санал, дүгнэлтийг Улсын Их Хурлын нэгдсэн хуралдаанд оруулж байна.

Хөрөнгөөр баталгаажсан үнэт цаасны тухай хууль нь төслөөр хөрөнгөөр баталгаажсан үнэт цаас гаргах журмыг тодорхойлж, түүнд хяналт тавих, хөрөнгө оруулагч эрх ашгийг хамгаалахтай холбогдсон харилцааг зохицуулахаас гадна банк, санхүүгийн байгууллагууд нийт 208.5 тэрбум төгрөгийн 2008 оны эхний улирлын байдлаар. 208.5 тэрбум төгрөгийг орон сууцны зээл олгосныг цаашид хөрөнгийн эх үүсвэрт татахад ашиглах шаардлага зүй ёсоор тавигдаж байна гэж Засгийн газар үзсэн байна.

Уг хуулийн төслийг тус байнгын хороодын хамтарсан хуралдаанд оролцсон гишүүдийн олонхийн саналаар Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Хөрөнгөөр баталгаажсан үнэт цаасны тухай хуулийн төслийг хэлэлцэх эсэх тухай асуудлаар гаргасан Хууль зүйн болон Эдийн засгийн байнгын хороодын хамтарсан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: -Бямбацогт гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу. Алга байна. Үг хэлэх саналтай гишүүн байна уу. Хэлэлцэнэ, хэлэлцэхгүй гэдгээр үг хэлдэг. За Бямбацогт гишүүн. Байнгын хорооныхоо санал, дүгнэлтийг дэмжиж үг хэлж болно шүү дээ. Үг хэлэх гишүүн алга байна. Гишүүд санал хураалтанд бэлтгэмээр байна. Байна уу ирц, би түрүүн хэлсэн шүү дээ. 

Ер нь гишүүд бол санал хураалтын үед зүгээр өрөөндөө байж болно л доо. Тэгэхдээ санал хураалтандаа заавал орж ирж байх нь их зүйтэй шүү дээ. Болж байна уу, ирц байна уу. За байгаа юм байна.

Хөрөнгөөр баталгаажсан үнэт цаасны тухай хуулийн төслийг хоёр байнгын хороо хэлэлцье гэсэн ийм санал оруулж байна. Байнгын хорооны саналаар санал хураалт явуулчихъя. Хэлэлцье гэсэн санал хураалт явна. Хэлэлцье.

40 гишүүн санал хураалтанд оролцож, 24 гишүүн зөвшөөрч, 60.0 хувийн саналаар хуулийн төслийг хэлэлцэх нь зүйтэй гэж үзлээ.

Нэгэнт энэ хуулийн төслийг хэлэлцье гэж үзэж байгаа учраас Хууль зүйн болон Эдийн засгийн байнгын хороонд анхны хэлэлцүүлэг хийхээр шилжүүлж байна.

Дараачийн асуудалдаа оръё.

Даатгалын тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг хэлэлцье.

Хууль санаачлагчийн илтгэлийг Гадаад харилцааны сайд Сү.Батболд танилцуулна. Батболд сайдыг индэрт урьж байна.

Сү.Батболд: -Баярлалаа. 

Улсын Их Хурлын дарга, эрхэм гишүүд ээ,

Монгол Улсын Засгийн газрын 2008-2012 оны үйл ажиллагааны хөтөлбөрт санхүүгийн салбарын хөгжлийг хангах ирээдүйд гарч болзошгүй аливаа хямралаас урьдчилан сэргийлэх эдийн засгийн өсөлтийг дэмжсэн санхүүгийн салбарын дунд хугацааны бодлого, зохицуулалтыг боловсронгуй болгох, мөн даатгалын зах зээлийн хөгжлийг дэмжиж, түүний нийгмийн амьдралд үзүүлэх үр нөлөөг өргөжүүлэх талаар тусгагдсан зорилтын дагуу даатгалын тухай хуульд нэмэлт, өөрчлөлт оруулах тухай уг хуулийн төслийг та бүхэнд танилцуулж байна.

Даатгалын тухай хуулийн 2004 онд шинэчлэн баталж байх үед Монгол Улсын хэмжээнд даатгалын компаниудын нийт хөрөнгийн дүн 15.3 тэрбум төгрөг, даатгалын хураамжийн орлого 8 тэрбум төгрөг, даатгалын нөхөн төлбөр 1.4 тэрбум төгрөг байсан бол 2008 оны жилийн эцсийн байдлаар даатгалын компаниудын нийт хөрөнгийн дүн 34.2 тэрбум төгрөг, нийт даатгалын хураамжийн 21.5 тэрбум төгрөг, нийт нөхөн төлбөр 4.5 тэрбум төгрөг болж өссөн нь 2004 оны мөн үетэй харьцуулахад 2-3 дахин өссөн дүнтэй байна.

Даатгалын тухай хуульд нэмэлт, өөрчлөлт оруулах тухай хуулийн төслийг боловсруулахдаа Монгол Улсын даатгалын зах зээлийн өнөөгийн үйл ажиллагааг судалж, дүгнэн түүнийг илүү уян хатан зохицуулалттай болгох замаар санхүү, эдийн засгийн хүндрэлийн нөлөөллийг багасгах, мөн олон улсын энэ чиглэлийн туршлага зохицуулалттай харьцуулан үзэх замаар эрх зүйн зохицуулалтын оновчтой хувилбарыг сонгон тогтоохыг зорьсон болно.

Энэхүү хууль батлагдсанаар даатгалын зах зээлийн зохицуулалт, түүнд тавигдах хяналт илүү боловсронгуй болохын зэрэгцээ манай улсын санхүүгийн салбарын тогтвортой байдлыг хангахад чухал алхам болно гэж үзэж байна.

Хуулийн төслийг Улсын Их Хурлын чуулганаар хэлэлцүүлж өгнө үү.

Анхаарал тавьсанд баярлалаа.

Д.Дэмбэрэл: -Батболд сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд байна уу. Зоригт гишүүн асуулт тавихаар байна. 

Ажлын хэсгийг танилцуулчихъя. Баярсайхан Санхүүгийн зохицуулах хорооны дарга, Шаравсамбуу Санхүүгийн зохицуулах хорооны гишүүн, Батбаяр Сангийн яам Санхүү, эдийн засгийн бодлогын газрын дарга, Баяраа Сангийн яам Санхүү, эдийн засгийн бодлогын газрын орлогч дарга, Түвшинжаргал Сангийн яамны ахлах мэргэжилтэн, Ганболд Санхүүгийн зохицуулах хорооны даатгалын газрын дарга, Цэрэндэжид Санхүүгийн зохицуулах хорооны даатгалын газрын орлогч дарга, Баттөр Сангийн яамны Төрийн нарийн бичгийн дарга ирсэн байна.

Зоригт гишүүн асуултаа тавья.

Д.Зоригт: -Монголын санхүүгийн зах зээлд одоогийн байдлаар үндсэндээ банкууд голлох үүрэг гүйцэтгэсэн, банкууд давамгайлсан ийм байдалтай байгаа. Бусад хөгжингүй зах зээлд бол банкнаас гадна даатгал, үнэт цаасны хөрөнгийн биржийн үйл ажиллагаа өндөр хөгжсөн байдаг. Тэгэхээр бусад улсууд яаж хийдэг вэ гэхээр энэ банкинд байгаа хөрөнгө, даатгалын компанид байгаа сул чөлөөтэй нөөц хөрөнгийг, мөн тэтгэврийн сангийн хөрөнгийг хөрөнгийн зах зээлд  хөрөнгө оруулалт хийх, хөрөнгийн зах зээл дээрээс хөрөнгө босгох, эдийн засагт бодит хөрөнгө оруулалт хийхэд өргөнөөр ашигладаг.

Манай улсад бол байдал өөрөөр, эсрэгээр огт үүний эсрэг яваад байгаа ийм сэтгэгдэл төрж байгаа. Банкуудыг хөрөнгийн зах зээлд хөрөнгө оруулалт хийх хориглодог. Одоо даатгалын компаний хөрөнгийг хориглож байна. Тэтгэврийн нийгмийн даатгалын тэтгэврийн сангийн хөрөнгийг бас хориглож байна. Энэ бол манай хөрөнгийн зах зээлд үнэт цаасны зах зээлийн одоо хөгжлийг боймолсон, хязгаарласан ийм үйл ажиллагаа болж байгаа. Тэгэхээр энэ хуулийн төсөлд бол Санхүүгийн зохицуулах хороо бол хөрөнгийн зах зээлийг дэмжих, энэ хөгжлийг тодорхойлогч ийм байгууллага мөн мөртлөө энэ хөрөнгийнхөө зах зээлийн одоо үйл ажиллагаанд хязгаарлалт тавьсан, даатгалын компаниудын үйл ажиллагааг энэ чиглэлээр хязгаарласан заалт оруулж ирж байгаа нь хэр оновчтой юм бэ, ямар үндэслэлээр энийг оруулж ирж байгаа юм бэ. Мэдээж даатгуулагчийн эрх ашиг гэж маш чухал зүйл бий. Нөгөө талд нь бас өөр нөгөө эрх ашиг байна. Эдийн засгийн хөгжил байна, хөрөнгө оруулалт үнэт цаасны зах зээлийн үйл ажиллагаа байна. Энэ талаар тайлбар сонсмоор байна.

Хоёрдахь асуулт бол энэ дүрмийн сантай холбоотой асуудал байгаа. Дүрмийн санг зохицуулагч байгууллага компани бүрээр өөр өөрөөр одоо тогтоох ийм эрх олгогдохоор хуулийн төсөлд тусгасан байна. Энэ хэр зэрэг зохимжтой вэ. Банкуудад бол яаж байгаа шүү дээ, одоо нэг л ялгавартай биш банкуудын дүрмийн сангийн доод хэмжээ 8 тэрбум байна гээд заачихсан. Тэгээд үүнийг Монголбанк тогтоож байхаар ингээд хуульчлаад тогтоочихсон байгаа. Тэгэхэд Санхүүгийн зохицуулах хороо даатгалын компаниудын дүрмийн санг одоо өөр өөрөөр тогтооно гэдэг чинь юу гэсэн үг вэ. Энэ бол одоо албан тушаалтангуудын субъектив, объектив янз бүрийн харьцаа үүсэх ийм боломж гарна. Би бол ингэж ойлгож байгаа юм. Даатгалын компаниудын амьдрал, амьдралын даатгалын үйл ажиллагаа явуулж байгаа компанид бол нэг өөр байж болно. Тэд нар нэг. Бусад төрлийн ердийн даатгалын үйл ажиллагаанд нэг өөр байж болно. Тэгэхгүй бол компани бүрээр өөр өөрөөр тогтооно гэдэг бол бас буруу байх аа. Би бол буруу  болов уу гэж бодож байна.Энэ талаар одоо та бүхэн ямар байр суурьтай, ямар үндэслэлээр хуулийн заалт оруулсан бэ. Баярлалаа.

Д.Дэмбэрэл: -Хэн хариулах вэ. Батболд сайд хэнийг хариул гэх гэж байна. За хэн хариулах вэ. Шаравсамбуу.

Б.Шаравсамбуу: -Үнийн зохицуулах хорооны гишүүн. Тэгэхээр Зоригт гишүүний асуултанд хариулъя. Нэгдүгээр асуулт бол тэр үнэт цаасны зах зээлд даатгалын компаниудыг оролцуулах асуудлыг яагаад дэмжихгүй байгаа юм бэ гэсэн ийм үндсэн санаа гарч ирж байна. Энэ дээр бол одоогийн мөрдөгдөж байгаа даатгалын хуулинд бол даатгалын компаниуд хувьцаа худалдаж авахыг хориглосон ийм заалт байгаа. Тэгээд энийг бол яагаад ингэж орсон бэ гэхээр энэ бол нөгөө хөрөнгө оруулалтын эрхийн бичгээр худалдаалагдсан үнэт цаас голцуу худалдаалагдаж байх үед бол ийм заалт байсан. Энийг бол үндсэндээ одоогийн энэ заалтнаас авч жинхэнэ үнэт цаасны хөгжлийн зах зээлийн жамаар гарч ирсэн үнэт цаасыг бол худалдахад зөвшөөрөх ёстой гэсэн ийм байр суурь бол Санхүүгийн зохицуулах хороо баримталдаг. Ийм төсөл бол бид хийж явсан. Зүгээр өргөн баригдах процесст хасагдсан. Цаашдаа бол энийг хэрэв шаардлагатай гэж үзвэл хэлэлцүүлгийн явцад ярих боломж гарах байх. 

Ер нь энэ удаа хэлэлцэгдэж гарахгүй ч гэсэн цаашдаа бол үнэт цаасны хөгжлийг дэмжих, бусад орнуудад байдаг шиг ганц банк давамгайлсан санхүүгийн тогтолцоо биш даатгал, үнэт цаас хөрөнгийн зах зээл бас идэвхтэй хөгжсөн ийм байхын төлөө бид явж байгаа.

Хоёрдахь асуудал дүрмийн сангийн хувьд бол энэ дээр орж ирж байгаа асуудлын гол утга нь бол нэгдүгээрт ер нь даатгалын компаниудыг бүхэлд нь томруулах ёстой гэсэн ийм шаардлага гарч ирж байгаа. 2004 онд гарсан Даатгалын хуулиар даатгалын компаний дүрмийн санг 500 сая төгрөг байх ёстой гэж ингэж хуульчилж тогтоосон. Өнөөдрийн байдлаар 500 сая төгрөг гэдэг маань бол одоо долларын ханшаар өнөөдрийн ханшаар шилжүүлэх юм бол 350-360 мянган долларын хэмжээтэй байгаа. Хэмжээ нь бол их бага. Олон улсын байгууллагууд валютын сан, Дэлхийн банк холбогдох байгууллагуудаас өгч байгаа зөвлөмжинд бол даатгалын компаниуд маань их жижигхэн байна, давжаа байна, томоохон салбаруудыг мал аж ахуй гэдэг юм уу газар тариаланг эсвэл давхар даатгалыг хөгжүүлэх энэ чиглэлээр бол компаниуд чинь жижигхэн байгаа. Энийгээ томруулах үйл ажиллагааг явуулах нь зүйтэй гэсэн ийм зөвлөмж өгдөг. Үнэхээр ч байдал бол тийм байгаа.

Тэгэхээр зэрэг нэгдүгээр шаардлага бол энэнээс үндэслээс одоогийн тэр 500 сая гээд ингээд хуулинд заачихсан хэмжээг бол манай арилжааны банкуудыг томруулсан шиг ийм жишгээр Санхүүгийн зохицуулах хороонд эрх нь байгаад ээлж дараатайгаар томруулах ёстой, бэхжүүлэх ёстой гэсэн утгаар бол энэ заалт орж байгаа. 

Хоёрдугаарт нь бол тэр таны хэлж байгаатай бид санал нэг байна. Одоо бизнесийн даатгалынхан, амьдралын даатгалынхан давхар даатгал гэдэг юм уу энэ бусад одоо хэлбэрүүд, ангиллууд дээрээ бол томоохон өндөр шаардлага тавигдах ёстой гэдэг дээр бол санал нэг байгаа юм. Тэр одоо ердийн даатгалын компаниуд дээр бол бид тийм ялгавартай одоо том компанид нь их байх ёстой, багад нь бол бага байх ёстой гэсэн ийм ялгавар тогтоохгүй гэсэн ийм бодолтой байгаа. Үг хэллэгийн хувьд бол харин одоо яг хэлэлцүүлгийн явцад энэ төрөл ангиллыг тодорхой болгох ийм асуудал байх ёстой юм болов уу гэсэн ойлголт бол бас Эдийн засгийн байнгын хороон дээр хэлэлцэгдэх явцад төрсөн л дөө. Одоогийнх нь бол тэр улс орны санхүүгийн байдал, компаниудын одоо даатгалын шинж чанар гэсэн ийм байдлаар гэсэн. Энийгээ бол томъёоллоо бол амьдралын даатгал, давхар даатгал, бизнесийн даатгал, ердийн даатгалын чиглэлээр бол адил шаардлага тавигдах байдлаар энэ ангиллаар өөр байх юмаа гэсэн байдлаар оруулж болох юмаа гэсэн ийм санал байгаа юм. Ярилцаж болох байх гэж. Баярлалаа.

Д.Дэмбэрэл: -Зоригт гишүүн тодруулчихъя.

Д.Зоригт: -Тэгэхээр энэ хуулийн төсөл боловсролтынхоо, боловсруулагдаж байх шатандаа бол даатгалын компани хөрөнгө оруулалтын үйл ажиллагаа, үнэт цаасны зах зээлд оролцож болохоор хувилбар явж байгаад дундаасаа ингээд өөрчлөгдөөд ороод ирсэн юм байна гэж би ойлгож болох нь тиймээ. Тэгэхээр хэлэлцүүлгийн явцад бол даатгалын компаниудад ийм боломжийг хөрөнгийн зах зээлд ийм боломжийг нээж өгөх ийм юм нээлттэй байгаа юм байна гэж би ингэж ойлгож авч байна.

Хоёрдугаархи асуултаар бол компани бүрээр өөр биш төрөл төрлөөр нь өөр байх асуудлыг бас хэлэлцэх, ярилцах боломж байгаа юм байна аа гэж ингэж ойлголоо. Баярлалаа.

Д.Дэмбэрэл: -Баярлалаа. Гишүүд хууль санаачлагчийн илтгэлээс асуулт асууж хариулт авлаа. Гишүүдийг танхимд оруулъя. Энэ хэд байна, нээрээ тоглоом биш энэ бас 19 хүн энд суугаад саналаа хураалгая л даа. Тэгэхгүй бол бас жижигхэн яриа гараад байна шүү дээ. За гишүүд орж ирье. 

Байнгын хорооны дүгнэлтийг сонсъё. Хуулийн төслийн талаар Эдийн засгийн байнгын хорооны санал, дүгнэлт гарсан байна. Эдийн засгийн байнгын хорооны дүгнэлтийг Улсын Их Хурлын гишүүн Ганхуяг танилцуулна. За Зоригт гишүүн танилцуулна. Зоригт гишүүнийг индэрт урьж байна. Ганхуяг гишүүн ажлаар яваа байх аа даа.

Д.Зоригт: -Улсын Их Хурлын дарга, эрхэм гишүүд ээ,

Даатгалын тухай хуульд нэмэлт, өөрчлөлт оруулах тухай Санхүүгийн зохицуулах хорооны эрх зүйн байдлын тухай хуульд нэмэлт оруулах тухай хуулийн төслүүдийг Монгол Улсын Засгийн газраас 2009 оны 4 сарын 21-ний өдөр Улсын Их Хуралд өргөн мэдүүлснийг Эдийн засгийн байнгын хороо 2009 оны 5 дугаар сарын 12-ны өдрийн хуралдаанаараа хэлэлцэж дараахь санал, дүгнэлтийг Улсын Их Хурлын нэгдсэн хуралдаанд оруулж байна.

Даатгалын зах зээл өргөжихийн хэрээр даатгуулагчийн эрх ашгийг хамгааалах, даатгагчийн санхүүгийн тогтвортой байдлыг хангах, даатгалын зах зээлийн харилцааг олон улсын даатгалын тогтолцоонд нийцүүлэх, даатгалын зах зээлийн зохицуулалтыг боловсронгуй болгох шаардлага зүй ёсоор тавигдаж байна гэж Засгийн газар үзсэн байна.

Уг хуулийн төслүүдийг тус байнгын хорооны хуралдаанд оролцсон гишүүдийн олонхийн саналаар Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ. 

Улсын Их Хурлын эрхэм гишүүд ээ,

Даатгалын тухай хуульд нэмэлт, өөрчлөлт оруулах тухай Санхүүгийн зохицуулах хорооны эрх зүйн байдлын тухай хуульд нэмэлт оруулах тухай хуулийн төслүүдийг хэлэлцэх эсэх тухай асуудлаар гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: -Зоригт гишүүнд баярлалаа. Байнгын хорооны санал, дүгнэлттэй холбогдуулж асуух асуулттай гишүүн байна уу. Байнгын хорооны санал, дүгнэлттэй холбогдуулаад асуух асуулттай гишүүн алга байна. 

Хуулийн төслийг байнгын хороо хэлэлцье гэж байна. Хэлэлцэх эсэх асуудлаар үг хэлэх гишүүн байна уу. Алга уу. За үг хэлэх гишүүн алга байна. Санал хураалт явуулъя. Гишүүд ирц байна уу, үгүй юу, энд хэдэн гишүүн сууж байна. 19-өө. Улаан гишүүн 20. Тэр байнгын хороо Даатгалын тухай хуульд нэмэлт, өөрчлөлт оруулах тухай Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн санал оруулж байна. Байнгын хорооны саналаар санал хураалт явуулъя. Хэлэлцэх нь зүйтэй гэсэн санал хураалт явж байна.

Санал хураалтанд 40 гишүүн оролцож, 23 гишүүн зөвшөөрч, 57.5 хувийн саналаар хэлэлцэх нь зүйтэй гэж үзлээ. 

Ирцэнд байж байгаа гишүүд бол татгалзсан санал орж байгаа. Тийм учраас байж байгаа гишүүд нь дэмжье гэж бодож байгаа бол саналаа сайн анхаарч өгч байна. 

Уг асуудлыг хэлэлцье гэж гишүүд шийдсэн учраас Эдийн засгийн байнгын хороонд анхны хэлэлцүүлгийг хийхээр шилжүүлж байна. 

Дараачийн асуудлыг хэлэлцье. 

Малчдын талаар төрөөс баримтлах бодлого баримтлах тухай гэдэг чинь Малчдын талаар төрөөс баримтлах бодлого батлах тухай Улсын Их Хурлын тогтоолын төслийн анхны хэлэлцүүлгийг эхлүүлье.

Уг тогтоолын төслийн талаар Байгаль орчин, хүнс, хөдөө аж ахуйн байнгын хорооны санал, дүгнэлт гарсан байна. Байнгын хорооны санал, дүгнэлтийг Улсын Их Хурлын гишүүн Балдан-Очир танилцуулна. Балдан-Очир гишүүнийг индэрт урьж байна. Ажлын хэсгийн гишүүд байраа эзэлчихье. Тэр хаалгануудыг хаачихъя.

Д.Балдан-Очир: -Улсын Их Хурлын дарга, эрхэм гишүүд ээ, 

Монгол Улсын Засгийн газраас малчдын талаар төрөөс баримтлах бодлого батлах тухай Улсын Их Хурлын тогтоолын төслийг 2009 оны 4 дүгээр сарын 9-ний өдөр Улсын Их Хуралд өргөн мэдүүлснийг Улсын Их Хурал 2009 оны 4 дүгээр сарын 30-ны өдрийн чуулганы нэгдсэн хуралдаанаар хэлэлцэхээр шийдвэрлэж, анхны хэлэлцүүлэг хийхээр тус байнгын хороонд шилжүүлсэн билээ.

Уг тогтоолын төслийн анхны хэлэлцүүлгийг Байгаль орчин, хүнс, хөдөө аж ахуйн байнгын хороо 2009 оны 5 дугаар сарын 12-ны өдрийн хуралдаанаар хийсэн болно.

Төслийг хэлэлцэх үед Улсын Их Хурлын гишүүн Балдан-Очир, Ганбямба нар тогтоолын төсөлд бодлогыг хэрэгжүүлэх арга зам гэсэн хэсэг шинээр нэмж, түүнд малчдын амьдралын түвшинг дээшлүүлэхэд чиглэсэн эрх зүйн орчныг боловсронгуй болгох, тэдний нийгэм, эдийн засгийн орчинг сайжруулж хөгжүүлэх хөтөлбөр, төслүүдийг үе  шаттайгаар тодорхой төлөвлөгөөний дагуу хэрэгжүүлэх зэрэг саналуудыг гаргасныг хуралдаанд оролцсон гишүүд дэмжсэн юм.

Мөн төсөлд бодлогыг хэрэгжүүлэх санхүүгийн эх үүсвэр гэсэн хэсэг нэмж, түүнд малчдын талаар төрөөс баримтлах бодлогыг хэрэгжүүлэхэд улсын төсвийн нэг хувиас доошгүй хувийг зарцуулах, гадаадын хөрөнгө оруулалт, зээл тусламжийн хөрөнгийг малчдын эрүүл мэнд, тэдний эрхэлж буй аж ахуй, амьдралыг дээшлүүлэх, нийгмийн баталгаат байдлыг сайжруулах зэрэг арга хэмжээг нэн тэргүүнд санхүүжүүлэхэд зориулах, малчдад чиглэсэн үйлчилгээ, эрхлэх аж ахуйн нэгж, иргэдийн хөрөнгө болон малчдын өөрсдийн оролцоог нэмэгдүүлж, тэдний хөрөнгө оруулалт санхүүжилтийг хөхиүлэн дэмжих зэрэг саналыг санал дэмжигдсэн байна.

Улсын Их Хурлын гишүүн Ц.Шинэбаяр, Х.Наранхүү нар бодлогыг хэрэгжүүлэх үе шат, шалгуур үзүүлэлтийг тодорхой болгож, малчдын орлого нэмэгдүүлэх, тэдний нийгмийн болоод эрүүл мэндийн даатгалд хамрагдалтын хэмжээг үе шаттайгаар тодорхой хэмжээнд өсгөх гэсэн заалтыг шинээр нэмж, Улсын Их Хурлын гишүүн Я.Батсуурь, Д.Энхбат нарын сумдын эмнэлгийг оношилгоо, эмчилгээний тоног төхөөрөмж, малчин өрхийг радиогоор хангах гэсэн саналууд тус тус дэмжигдсэн болно.

Улсын Их Хурлын гишүүн Я.Батсуурь, Д.Балдан-Очир нар говийн болон алслагдсан аймгуудын малчдыг Хувь хүний орлогын албан татвараас чөлөөлөх, тэнд ажиллаж байгаа эмч, багш нарт тусгай нэмэгдэл урамшуулал олгох бодлогын төсөлд үр дүнгийн тодорхой үзүүлэлт тоогоор туссан учир уг төслийн 4.1-ийн 4-өөс 4.1.6 дахь заалтыг хасах саналуудыг хуралдаанд оролцсон гишүүд дэмжээгүй болно.

Тогтоолын төслийн анхны хэлэлцүүлгийг байнгын хорооны хуралдаанаар хийх үед Улсын Их Хурлын гишүүдээс гаргасан зарчмын зөрүүтэй саналын томъёоллыг Та бүхэнд тараасан болно.

Улсын Их Хурлын эрхэм гишүүд ээ,

Монгол Улсын Засгийн газраас өргөн мэдүүлсэн малчдын талаар төрөөс баримтлах бодлого батлах тухай Улсын Их Хурлын тогтоолын төслийн анхны хэлэлцүүлгийн талаар тус байнгын хорооны хуралдаанаас гаргасан санал, дүгнэлтийг хэлэлцэн шийдвэрлэж өгөхийг хүсч байна.

Анхаарал тавьсанд баярлалаа.

Д.Дэмбэрэл: -Балдан-Очир гишүүнд баярлалаа. Санал, дүгнэлттэй холбогдуулаад. Кнопоо дар. Оюунхорол гишүүн картаа хийсэн юм уу. За Оюунхорол гишүүнийг оролцуулаад асуулт асуух гишүүдийг тасаллаа. Тэр Оюунхорол гишүүний картыг та нар яагаад ажиллахгүй байгааг шалгаач. За Энхболд гишүүн асуултаа тавья.

З.Энхболд: -Байнгын хорооноос асуултууд байна. Энэ дэмжигдээгүй Батсуурь гишүүний санал дэмжигдээгүй байна л даа. Говийн болон алслагдсан аймгуудын малчдыг Хувь хүний орлогын албан татвар, Малын хөлийн албан татвараас чөлөөлөх, түүнчлэн тэнд ажиллаж буй эмч, багш нарт тусгай нэмэгдэл, урамшуулал олгоно гэж зөв санал яагаад дэмжигдээгүй юм бэ гэдэг асуулт байна. Тэгээд бусад дэмжигдсэн саналууд бас тийм ач холбогдол муутай саналууд байгаад байна л даа нэгдүгээр асуулт.

Хоёрдугаарт, малчдын талаар төрөөс баримтлах бодлогыг хэрэгжүүлэхэд улсын төсвийн 1-ээс доошгүй хувийг зарцуулна гэж байна. Төсвийн байнгын хороо, Эдийн засгийн байнгын хороогоор орох ёсгүй юу одоо ингээд, мөнгө төгрөгтэй холбоотой асуудал ороод ирэхээр. Одоо дараа нь ажилчид нэг хувь, багш нар хоёр хувь, эмч нар гурван хувь, шүүгч нар хэд ч гэдэг юм бэ хийж байгаа ажил, мэргэжлээрээ улсын төсвийг хувааж авдаг хуулиуд цаашид батлагдах уу. Үндсэн хуулинд малчин, ажилчин, шүүгч хэн байх нь хамаагүй, ямар нэгэн ялгаа байхгүй байгаа шүү дээ. Одоо тэгээд нэг дуудлага худалдаа шиг юм руу орох гээд байна л даа. Малчдад нэгийг өгсөн юм бол Эрдэнэтийн ажилчдад 2 хувийг өг гээд явах нь л дээ. Ийм нэг гурван асуулт байх юм.

Д.Дэмбэрэл: -За байнгын хорооноос хариулна даа. Балдан-Очир гишүүн.

Д.Балдан-Очир: -Батсуурь гишүүн бид хоёр энэ саналыг байнгын хороон дээр тавьсан юм. Саяын тэр нөгөө нэг уначихсан санал гээд байна шүү дээ дэмжигдээгүй санал. Тэгээд одоо бас энэ бол дахиад бид хоёр ярьсан л даа. Батсуурь гишүүн бид хоёр. Унасан саналаа ахиад бас нэгдсэн хуралдаан дээр бас тайлбарлаад санал хураалгаад үзэх юмсан гэсэн бид хоёр ер нь тохироод байгаа. Гишүүн маань өөрөө байна уу энэ дотор хаана явж байгаа юм бол. Тэр энэ санал шүү дээ. Нөгөө говийн болон алслагдсан аймгуудын малчдын хувь хүний орлогын албан татвар, малын хөлийн албан татвараас чөлөөлөх, түүнчлэн тэнд ажиллаж буй эмч, багш нарт тусгай нэмэгдэл урамшуулал олгох гэдэг энэ хоёрыг, энэ саналыг бид хоёр цуг тавьсан юм. Тэгээд бид бол энэ унасан саналаа ахиад хамгаалж та бүгдээс дэмжлэг авахыг хичээнэ.

Тэр хоёрдахь асуулт байна. Тэр ингээд нийгмийн бүлэг давхаргаар нь улсын төсвийг ингээд тодорхой хуваарь хуваагаад байх уу гэж. Бид бас нэлээн ярилцаад энэ малчид гэдгийн цаана бол үндсэндээ ерөөсөө манай говь болон алслагдсан томоохон бүс нутаг, бүс нутгийн хөгжлийн үзэл баримтлалын хүрээнд энэ олон асуудлуудад давхцсан хэлбэрээр байгаад байгаа. Малчин гэдэг хүнийг бол анги нийгмийн давхаргаас харахаасаа илүү нөгөө хөдөөгийн алслагдсан бүс нутгийн хөгжлийн хоцрогдол, тэнд нөгөөдөх төвөөс төв рүү хүмүүс тэмүүлэхгүй байх, аль болох Монголын өргөн уудам нутгаа монголын ард түмэн жигд тархан эзэмшиж одоо төрсөн, унасан газраа жигд амар тайван ажиллаж, амьдарч байх гэсэн их олон зүйлийн хүчин зүйлийг бодолцож байгаад, ер нь бас тийм яриа гарсан л даа. Багш нар, эмч нар, тэгээд сүүлдээ ер нь ямар ямар мэргэжлийн улсууд төсвийг авъя гэж хэлэх юм. 

Энэ төрөөс малчдын талаар баримтлах энэ бодлогын асуудал нь бол миний саяны тайлбарладгаар илүү өргөн агуулгыг багтаасан, бүсчилсэн хөгжлийн үзэл баримтлал, нөгөө одоо ард түмэн маань жигд газар нутагтаа эзэн болж амьдрах зэрэг, ер нь бол олон бусад хүчин зүйлүүдийг бодолцож байгаад нэг хувь орчим одоо төсвийн нэг орчим хувийг эзлэхээр энэ төрөөс малчдын талаар баримтлах бодлогын цаана бол хэрэг дээрээ бол яг малчин хүнд өгч байгаа хөрөнгө мөнгөний тухай яриа бол байхгүй байгаа юм энэ чинь бэлчээрийг усжуулах, одоо ундны усыг одоо хөдөөгийн алслагдсан аймгуудын хүн малын усны асуудал, тэгээд ийм л одоо байгаа болохоос яг малчин хүний карманд юм уу өвөрт нь мөнгө хийж өгөх гэж байгаа тийм төсвийн мөнгө биш юм шүү. Хөдөөг хөгжүүлэх, нөгөө бүсчилсэн хөгжлийн үзэл баримтлалыг л хэрэгжүүлэхэд чиглэгдсэн юмаа гэж эрхэм гишүүнд хариулах гэсэн юм.

Д.Дэмбэрэл: -Энхболд гишүүн тодруулаад асууя.

З.Энхболд: -Би малчдын талаар хөрөнгө мөнгө зарцуулахыг дэмжиж байгаа шүү дээ. Гэтэл үндсэн хуулинд малчин, ажилчин бүгдээрээ адилхан гээд биччихсэн байдаг. Барьцаад эхэлбэл яах вэ гэж асуугаад байна шүү дээ.

Д.Балдан-Очир: -Хариулахыг хичээе. Тэгэхээр ахиад л би түрүүнийхээ тайлбарыг хэлэх гээд байна л даа. Нөгөө энэ төв суурин газар руу энэ нүүх гээд байгаа нүүдлийг багасгах, аль болох хүн амаа тэгшхэн орон нутагт жигд амьдруулах гол нөхцөлийг бүрдүүлэхийн тулд л энэ нэг хувиас багагүй улсын төсвийн хөрөнгийг төрөөс малчдын талаар баримтлах бодлогыг хэрэгжүүлэх эх үүсвэр болгоё л гэж хэлээд байгаа юм. Эдийн засгийн гол механизм юм даа. Хот руу нүүх нүүдлийг л аминдаа багасгах далд тийм.

Д.Дэмбэрэл: -Даваасүрэн гишүүн асуултаа тавья.

Ц.Даваасүрэн: -Энэ малчдын талаар төрөөс баримтлах бодлогын баримт бичиг бол хөдөөгийн иргэд, ялангуяа малчид их ач холбогдол өгч хүлээж байгаа юм байна. Сая би орон нутгаар явахад бол их санал бодол хэлж байна. Шүүмжлэлтэй хандаж байгаа нь болохоор ер нь хууль гараад хэрэгжихгүй байна гэдэг асуудлыг их ярьж байна аа Их Хурлын дарга аа. Тэр намрын чуулганаар бид нар нөгөө малын хулгайтай тэмцэх хуулийн өөрчлөлтийг баталсан шүү дээ. Тэр нь ерөөсөө хэрэгжихгүй байгаад малчид одоо их гомдол тавьж байна. Үнэр ч алга. Тэгэхээр энэ асуудлаар одоо Засгийн газрын мэдээллийг сонсох юм уу, аль эсвэл ажлын хэсэг гаргах юм уу, энэ тал дээр дарга нь арга хэмжээ авч өгөхгүй бол бас болохгүй нээ гэж.

Миний асуух гээд байгаа зүйл энэ хөдөөгийн иргэд усны асуудалтай нэлээн одоо хүндрэлтэй байдал үүсээд байна. Ялангуяа худаг сэргээн засварлаж байх, худгийн тэр арчилт тордолт гэдэг юм уу байнгын үйлчилгээ хийх чиглэлийн асуудлыг энэ бодлогын баримт бичигтээ бас та нар тусгаагүй байна гэсэн асуудал яриад байна лээ л дээ. Тэгэхээр энэ тал дээр яах ёстой вэ, ямар арга хэмжээ авах гэж байгаа юм, энэ хууль дээр заавал тусгаж өгөх шаардлагатай юу гэдэг талаар хариулт сонсъё. Би яамнаас сонсъё болох уу. Тэгэхгүй бол байнгын хороо энд нэг их ач холбогдолтой хариулт өгч чадахгүй байх аа.

Д.Дэмбэрэл: -За яахав, уг нь бол бид нар нөхцөл байдлыг харгалзаад тэгж байна. За яахав байнгын хорооны дарга нь алга байна. Тийм учраас ажлын хэсгээс саяын сүүлчийн асуултыг сайн бодож байгаад хариулаад орхиё. За тэр хэрэгжихгүй байгаа хуулийн тухайд бол Засгийн газарт бид нар сайн анхаарч энийгээ хэрэгжүүлэх арга хэмжээ аваач ээ гэж холбогдох газар нь шаардлага тавьж, бичиг явуулж болно. Үгүй бол байнгын хорооноос манай гишүүд оролцоод газар дээр нь шалгаж үзэж асуудлыг ярьж болно. Асуулга тавьж болно. Хэрэгжүүлэх талаар хяналтынхаа механизмыг бүрэн ашиглая. 

Бадамжунай сайд асуултанд хариулъя.

Т.Бадамжунай: -Эрхэм гишүүн Даваасүрэн гишүүний асуултанд хариулъя. Нэгдүгээрт нь хулгайн талаар товчхон хэлье гэж бодож байна . Яг үнэндээ бол малчиддаа тавьж байгаа нэг хүндрэл бол малын хулгай ерөөсөө татрахгүй, сүүлийн үед бүр нэмэгдэх хандлагатай болж байгаа. Энэ хоёр учир шалтгаан байна гэж бид бас цагдаагийн байгууллагынхантай ярьсан. Цагдаагийн байгууллагын орон нутагт байгаа байцаагч хэрэг бүртгэл хийхээ байчихсан. Юмны араас хөөцөлдөх эрх зүйгүй болсон. Тэр утга нь бол одоо аливаа асуудлыг бас хөөцөлдөх ийм субъект байхгүй болгочихож байгаа нэг ийм асуудал болсон байгаа. Нөгөө талаас нь бас тэр сая зүүн бүсийн хулгайлагдсан малын судалгааг цагдаагийн шугамаар судалгаа хийж үзсэн. Зөвхөн одоо Дорнод аймгаас гэхэд л 2000 бод он гарсаар хулгайд алдагдсан байгаа жишээтэй байгаа.

Тийм учраас бид нар ойрмогхон бас энэ хулгайн асуудлыг яах вэ гэдэг талаар хууль зүйн байгууллагын нөхдүүдтэй хөдөө аж ахуйн байгууллагын нөхдүүд хамтарч нэг зөвлөлдөөн хийе. Тэгээд асуудлыг бас тавья гэсэн ийм чиглэлтэй байгаа.

Хоёрдахь асуудал усны тухай асуудал бол 3.2.7 дээр бол бэлчээрийн усан хангамжийг сайжруулахтай холбоотой төсвийн хөрөнгөөр усны хайгуул хийх, инженерийн хийцтэй худаг гаргах, засварлахын зэрэгцээ малчдын үүсгэл санаачилгаар худаг гаргах, засварлах, цас, борооны ус тогтоох усан сан, нуур цөөрөм байгуулахыг төрөөс урамшуулан дэмжинэ гэсэн ийм санаа бол байгаа. Энэ санаан дотроо саяны Даваасүрэн гишүүний хэлсэн ундны усны тухай асуудлыг бас оруулах нь зөв байх аа гэж ингэж бодож байгаа. Нийтдээ бол засварын нэгж гэсэн энэ санаа байгаа л даа саяны юун дотор байж байгаа. Засварлах гэж. Тэгээд төлөвлөгөөн дээр байвал хариуцах яамны субъект нь манайх хэрэгжүүлэх ажлын төлөвлөгөөн дээр бас туссан. Засгийн газрын төлөвлөгөөн дээр байж байгаа. Ийм хуулийг хэрэгжүүлэх төлөвлөгөөн дээр.

Ер нь нэг тийм зайлшгүй сервес үйлчилгээний байгууллага байх нь зөв байгаа юмаа.

Д.Дэмбэрэл: -Оюунхорол гишүүн асуултаа тавьчихъя.

Д.Оюунхорол: -Баярлалаа. Малчдын талаар төрөөс баримтлах бодлого баталж гаргах нь бол өнөөдөр цаг үеийн нэлээн одоо чухал асуудал аа гэж ойлгож байгаа юм. Энд хоёр гурван зүйлийг тодруулж ярья гэж бодсон юм. 

Нэгдүгээрт, бэлчээрийг, Газрын тухай хуультай холбоотойгоор бэлчээрийн газар нутаг бол нийтийн эзэмшлийн газар нутгаа гэдэг ийм статустай хэвээрээ байгаа. Гэтэл өнөөдөр өвөлжөө болон хаваржааны газрыг малчдад эзэмшүүлэх, ашиглуулах эрх нь тийм одоо тодорхой бус байгаагаас шалтгаалаад малчид хоорондоо газар нутгаа булаацалдах ийм одоо асуудлууд нэлээн их байна аа гэдэг ийм асуудлыг бол хөдөө орон нутагт ажиллаж байхад маш их ярьж байгаа юм. Тийм учраас бэлчээрийн тухай хуулийг Улсын Их Хурлын чуулганаар хэдийд оруулж ирж энэ асуудлыг яаралтай шийдвэрлүүлэх гэж байгаа вэ, энэ асуудал дээр нэлээн одоо тодорхой байр суурийг яаралтай гаргах шаардлагатай байна аа гэсэн ийм одоо ойлголт байна аа. 

За ер нь бол өнөөдөр зах зээлийн эдийн засгийн харилцааны энэ цаг үед бол хамгийн их эдийн засгийн хямралд өртөж байгаа хэсэг бол малчид, тэр тусмаа хөдөөгийнхөн. Өнөөдөр хөдөөгийн малчдын одоо гол борлуулж, орлогоо олдог энэ малын түүхий эд, бүтээгдэхүүний үнэ унасантай холбоотойгоор малчдын амьдрал өдөр ирэх тусам доройтож байна. Тэгээд хамгаалах чиглэлээр тодорхой арга хэмжээнүүдийг авч ийм нэг төрийн бодлоготой болж Улсын Их Хурлын тогтоолын төслийг хэлэлцүүлж батлах нь бол нэлээн чухал ач холбогдолтой зүйл болсон гэж ойлгож байна. Манай Хүнс, хөдөө аж ахуйн яам энэ чиглэлээр бас тодорхой ажлуудыг хийж энд тодорхой ахиц гаргаж байгаа явдалд талархаж байгаа. 

Ер нь бол хөдөө орон нутагт газар тариаланг хөгжүүлэх чиглэлээр малчид бол тодорхой ажлуудыг хийж байна. Тэр тусмаа манай Завхан аймгийн хувьд бол Тэлмэнийн хүрэн талын 10 га газар дээр малчид өөрсдөө аж ахуйн нэгжээрээ хоршиж, энэ ажлыг бол нэлээн сайн хийж байгаа. Энэ бол амьжиргааны эх үүсвэр, өвлийн энэ зуданд бол энэ хүмүүсийн өөрсдийнх нь энэ эрхэлсэн бизнес бол амьдралын орлогын эх үүсвэрээ сайжруулах гол үндэс нь болсон гэж ойлгож байгаа юм.

За ингээд 24 суманд ийм ажлуудыг хийх, ер нь улсын хэмжээгээр малчид өөрсдөө зөвхөн мал дагаж амьдрах биш газар шороогоо тордож, ажиллаж амьдрах, ер нь бол өөр одоо жижиг, дунд үйлдвэрүүдийг хөгжүүлэх, малын гаралтай түүхий эд бүтээгдэхүүнийг эх орондоо өөрсдөө сум орон нутагтаа үйлдвэрлэж, жижиг, дунд үйлдвэрүүдийг оруулж ирэх, хямдхан ийм тоног төхөөрөмжийг оруулж ирэх асуудлыг төрийн бодлогоор хийж шийдвэрлэж өгвөл нэлээн одоо чухал шаардлагатай байна гэж. Тэгэхээр жижиг, дунд үйлдвэрийг хөгжүүлэх чиглэлээр гаргаж байгаа энэ одоо төсөв хөрөнгө мөнгөнөөс сум болгонд бүсчилсэн хэлбэрээр жижиг, дунд үйлдвэрийн хөрөнгө оруулалтанд туслалцаа дэмжлэг үзүүлээд, малчдын түүхий эдээ бэлтгэж, үйлдвэрлэл, үйлчилгээ явуулах энэ боломж бололцоог бол бүрдүүлж өгвөл сайн байна гэсэн ийм саналууд байна.

Ер нь бол алслагдсан баруун бүс нутаг, тэр тусмаа говийн болон хөдөө орон нутагт ажиллаж, амьдарч байгаа төрийн албан хаагчид болон малчид энэ хүмүүст бол дэмжлэг үзүүлдэг, тэр алслагдсан бүс нутагт ажиллаж, амьдарч байгаа дэмжлэг үзүүлэх ийм одоо зүйл МАХН-ын 2008 оны сонгуулийн мөрийн хөтөлбөрт хүртэл орсон байгаа.  Засгийн газрын мөрийн хөтөлбөрт орсон. Одоо болтол ер нь бол энэ асуудлыг шийдвэрлэж чадахгүй байна гээд иргэдтэй уулзаж явахад бол нэлээн одоо асуух юмаа. Тийм учраас энэ чиглэлээр нэг тодорхой ахиц гаргаач ээ гэж. Малчид өнөөдөр нэг зүйлд амьдралын ирээдүйн баталгаа нь бол дутагдаж байна гэж ойлгож байгаа. Эрүүл мэнд болон нийгмийн даатгалын шимтгэлд хамрагдаж чадахгүй байна. Тэр тусмаа нийгмийн даатгалын шимтгэлд хамрагдаж чадаагүй байгаа малчид 55, 60 нас хүрээд тэтгэврээ тогтоолгох насан дээрээ амьдралын ирээдүйн баталгаа бол байхгүй болох гэж байна. 

Тийм учраас өнөөдөр сайн дурын болон нийгмийн даатгалын шимтгэлийг төрөөс төлж, тэтгэвэржүүлэх, тэгээд малчдад туслах юм бол хэдий орлогогүй, цалингүй байдаг энэ малчдын хувьд бол том хөрөнгө оруулалт, том ирээдүйгий нь харсан төрийн дэмжлэг болно гэж үзэж байгаа учраас энэ чиглэлийн ажилд илүү одоо түлхүү ач холбогдол өгөөч ээ гэсэн ийм зүйл байна. Нөгөө талаас хөдөө орон нутгаас тэр жижиг, дунд үйлдвэр дээр… (асуултын минут дууссан тул микрофон хаагдав)

Д.Дэмбэрэл: -Баярлалаа. Ажлын хэсэг Бадамжунай Хүнс, хөдөө аж ахуй, хөнгөн үйлдвэрийн сайд, Бат-Эрдэнэ мөн яамны Мал аж ахуйн бодлогын хэрэгжилтийг зохицуулах газрын дарга. Батмөнх мөн яамны Стратегийн төлөвлөлт бодлогын газрын дарга, Биньеэ мөн яамны Хөрөнгө оруулалт, санхүүгийн хэлтсийн дарга. Дамдиндорж Улсын мал эмнэлэг, үржлийн газрын дарга, Чой-Иш Улсын мал эмнэлэг үржлийн газрын ахлах мэргэжилтэн, Эрдэнэчимэг Нийгмийн хамгаалал, хөдөлмөрийн яамны ахлах мэргэжилтэн, Пэрэнлэй Хүнс, хөдөө аж ахуй, хөнгөн үйлдвэрийн яамны газрын дарга нар оролцож байна.

Оюунхорол гишүүний асуултанд хариулъя. Байнгын хороо уг нь хариулах ёстой. Байнгын хороо эхлээд хариул. Амжихгүй байгаа бол сайд хариулъя. Балдан-Очир.

Д.Балдан-Очир: -За эрхэм гишүүн Оюунхоролын саяын санал асуулт хоёр бараг цуг зэрэг тавигдлаа гэж ойлгож байгаа. Таны хэлж байгаа гол одоо саналууд бол бараг туссан. Тэгээд бас энэ малчдын талаар төрөөс баримтлах энэ бодлогыг хэрэгжүүлэх Засгийн газрын арга хэмжээний төлөвлөгөө гээд нөгөө үе шатчилсан төлөвлөгөөнд бол бүр их нарийн бүр одоо бараг аймаг, бүс нутгуудаар их нарийн тусчихсан байгаа. Манай яамны нөхдүүд энэ дээр бас зарим нэгийг нь тодруулаад хариулаад өгчихгүй юу.

Д.Дэмбэрэл: -Бадамжунай сайд.

Т.Бадамжунай: -Оюунхорол гишүүний асуултанд хариулъя.

Д.Дэмбэрэл: -Юу ч гэсэн Бадамжунай сайд хариулаад орхи. Тэгээд ярилцъя.

Т.Бадамжунай: -Бэлчээрийн ашиглалт, эрдэм шинжилгээтэй холбогдсон хуулийн төслийг хэзээ оруулах гэж байна вэ гэдэг асуулт тавигдаж байна. Энэ сэдэв бол байнгын асуултын ард байгаа сэдэв. Бараг 50 хувь нь бол хуульчилж ингэж эзэмшүүлэх нь зөв. Бараг 50 хувь нь бас энэний эсрэг байгаа. Гэхдээ энэ бэлчээрийн тухай асуудал дээр бас сүүлийн хэдэн жил бид нар анхаарал муутай явж ирсэн. 

Өнгөрсөн жилээс яг Хүнс, хөдөө аж ахуй, хөнгөн үйлдвэрийн яаманд бэлчээрийн хэлтэс гэж одоо байгуулагдсан. Энэ бол хэлтэс байгуулагдсанаараа Монгол Улсын нутаг дэвсгэр дээр байгаа бэлчээрийн тухай судалгаа өнөөгийн яг бодит байдлыг бол нэлээн нарийн авч үзэж байна. Хуучин үндсэндээ газар гэдэг утгаар нь бэлчээрийн асуудал бараг энэ яаманд хамааралгүй хэмжээнд байсан юм билээ. Тэгээд энэ жилийн энэ шинэ бүтэц юугаар бол өнгөрсөн жилийнхээ энэ яаман дээр бэлчээрийн асуудлыг нөхсөн нь бас ач холбогдол болж байгаа. Тэгэхээр бид нар энэ талаас нь дараагийн одоо ээлжит чуулганы хүрээнд асуудлыг оруулах хэмжээнд бэлтгэж байгаа.

Тэр нийгмийн даатгал, эрүүл мэндийн даатгалын хувьд бас хоёр тоо хэлэхийг хүсч байна. Эрүүл мэндийн даатгалыг бол үнэхээр төрөөс анхаарахгүй бол өнөөдрийн байдлаар 123 мянган малчинд үзлэг хийсэн судалгаа байдаг. Энэ судалгааны 28 хувь нь ямар нэгэн эрүүл мэндийн хувьд хүндрэлтэй судалгаа гарсан. Жил болгон өнөөдрийн байдлаар хөдөөд нэг хүний орон нутаг, эмнэлгийн үзлэгт бүрэн хамруулах дундаж өртөг бол 110 мянган төгрөг гарч байгаа. Тэгээд энэ мөнгийг зарцуулж, эрүүл мэндийнх нь төлөө анхаарал тавих боломж бол нийт малчдын 70 хувьд нь үндсэндээ байхгүй байгаа. Тэгэхээр зэрэг энэ талд бид нар анхаарах нь зүйтэй гэдэг үндэслэлийг эндээс тавьж байгаа. Нийгмийн даатгалын хувьд бол өнөөдөр нийт малчдын 14 хувь нь нийгмийн даатгалд хамарсан байгаа. Тэгээд 60 оноос хойш төрсөн малчдын олонхи нь нийгмийн даатгалын шимтгэлийг нэрийн дансандаа хийхгүй байгаагаас тэд тэтгэвэр авах боломжгүй болж, улмаар 2002 оноос хойш бол өрхийн орлогын энэ чухал эх үүсвэр буурах магадлал өндөр байгаа тул нийгмийн даатгалын асуудал бол хүндрэх төлөвтэй байгаа.

Тийм учраас бид нар энэ хуулиндаа бол энэ хоёр даатгалыг зохих ёсоор албан журмын даатгал хэлбэр рүү оруулах санааг бол суулгасан байгаа. Тэгээд хэд хэдэн санал хэлэгдлээ. Тэр бүхнийг бид бас анхааралдаа авч ажиллая.

Д.Дэмбэрэл: -Бид нар үдийн завсарлага болчихлоо, гишүүд бас асуух юмнууд байгаад байх шиг байна ярилцах. Өглөө бид нар 18 минут хоцорч эхэлсэн, уг нь үдийн цагаар жаахан дутагдлаа засаад минутаа ашиглачихад гэмгүй л юм байгаа юм. За үдээс хойш Тлейхан гишүүн орж ирээд асуултаа тавья. Энэ асуудлаар нэлээн санал хураалтууд байгаа юм байна шүү гишүүд ээ. Тийм учраас 3 цагаас гишүүд цуглая. За ингээд завсарлага. Энэ ингээд Тлейхан гишүүн орж ирж асуулт тавина шүү.Сайхан хооллоорой. (12.10-13.05 Д.Энэбиш)

ЗАВСАРЛАГА


Д.Дэмбэрэл: -Хуралдаанаа үргэлжлүүлье.


А.Тлейхан гишүүн асуултаа тавина. Асуултад хариулах ажлын хэсгийнхэн орж ирээрэй. Т.Бадамжунай сайдыг дуудаарай.


А.Тлейхан: -Баярлалаа. Малчдын талаар төрөөс баримтлах бодлогын баримт бичиг өнөөдөр цагаа олсон үнэхээр чухал асуудал болж байна. Энд тодорхой санал нэмэрлэе гэж хөдөөгийн малчин түмэн сая биднийг явж байхад ихээхэн санал гаргаж байна. Нөгөө талаас хямралтай  байгаа өнөөгийн үед бидний талаас, төр засгаас тодорхой арга хэмжээ авч байгаад талархалтай байгаа гэдгийг дамжуулахад таатай байна. Энэ бол чухал баримт бичиг. Гэхдээ зарим төрлийн зүйлийг тодорхой болгох чиглэлээр Байнгын хороон дээр хэлэлцэх явцад нэлээн ярилцсан юм байна. Би хэдэн төрлийн зүйлийг тодруулахыг хүсэж байна.


Монгол улс өнгөрсөн жилийн эцсийн байдлаар 43.3 сая малтай болсон. Энэ жил 13 сая төл авна гэж үзвэл 56 сая малтай болох нь. Жилийн хүнсэнд улсын хэмжээгээр 7 сая малыг хэрэглэдэг юм байна. Ингээд бодоход манай мал үндсэндээ бэлчээртээ багтахгүй, дотоодын зах зээлээс илүү гарсан байдал харагдаж байна. Хямралын эсрэг төлөвлөгөө батлах явцдаа бид нар тодорхой ярьсан. Мал болон малын гаралтай түүхий эд экспортлох талаар нэлээн тодорхой арга хэмжээ авах ёстой гэсэн. Ерөөсөө малчдын орлогыг нэмэгдүүлэх хоёр чиглэлийн бүтээгдэхүүн байна. Нэгдүгээрт, мал, мах байна, хоёрдугаарт, ноолуур байна. Ноолуурын талаар Засгийн газраас авсан зарим арга хэмжээний үр дүнд ноолуурын үнэ бага ч гэсэн өсөх хандлагатай байна. Цаашдаа ч арга хэмжээ авагдахаар яригдаж байгааг бид ойлгож байгаа.

Миний асуух гэж байгаа зүйл бол мал, мах экспортлох талаар чухам ямар арга хэмжээ авагдах вэ? Ялангуяа энэ жилийн хувьд ямар байх вэ? Өнгөрсөн жилийг бид мэдэж байгаа. Мал, мах бэлтгэх тухай асуудал яригдаад 1 сар өнгөрч байхад бид яриад дууссан. Энэ ажлыг эртхэн зохион байгуулахгүй бол болохгүй нь. Тийм учраас энэ жил хичнээн малыг хөлөөр нь, хичнээн малыг нядалж, ямар, ямар боомтоор гаргах тооцоо, судалгаа гарсан уу? Хэрвээ гараагүй бол үүнийг ойрын үед гаргаж, танилцуулж болох уу гэсэн асуулт байна. Ялангуяа төвөөс алслагдсан аймгууд энэ асуудал чухал тавигдаж байгаа гэдгийг анхаарах нь зүйтэй.


Хоёрдугаар асуудал, бид жилийн жилд онцгой байдал руу өвс тэжээл өгөөч гэсэн асуудал тавьдаг. Гэтэл хадлан тэжээл бэлтгэх нөөц бололцоо маань байгаа. Цаг уурын өөрчлөлттэй уялдуулж сүүлийн үед өвс тэжээл бага байгаа. Тийм учраас цаашдаа бид зориуд бороо оруулах асуудал нэг талаас байна. Нөгөө талаас газар тариаланг усалгааны системд шилжүүлэх асуудал чухал байна. Цаашдаа малын бэлчээрийн асуудал, ялангуяа хадлан авах талбайг усалгаатай болгох талаар тодорхой чиглэл гарах уу? Болж өгвөл аймаг, сум бүр дээр гаргавал их зүгээр байна.


Гуравдугаарт, малчдын талаас төрөөс баримтлах бодлогын нэг хэсэг болох чухал асуудал бол хөдөө аж ахуйн биржийн тухай асуудал байгаа. Түүхий эд бэлтгэх асуудлыг системтэй болгох асуудал байгаа. Үүнтэй холбогдуулан хөдөө аж ахуйн биржийн тухай хууль гарах ёстой. Энэ хууль хэзээ орж ирэх вэ? Бэлтгэж байгаа юм байна уу гэсэн ийм З төрлийн асуудлыг би Т.Бадамжунай сайдаас асуумаар байна.


Д.Дэмбэрэл: -Бадамжунай сайд хариулъя.


Т.Бадамжунай: -Эрхэм гишүүн А.Тлейханы асуултад хариулъя. Одоогоор 43.3 сая толгой мал тоологдсон. Энэ жил бид нар төлөвлөсөн хэмжээндээ 18 сая мал төллөнө /13 сая биш юм/. Онд мэнд оролт нь гайгүй байвал 15, 16 сая төл нэмэгдэх байх гэж бодож байна. Нийт төлөвлөлтийн явцад төлөвлөсөн малын эсэн мэнд байдал гайгүй байгаа. Энэ хавар харьцангуй аятайхан хавар болсон. Тэгэхээр малын тоо нэлээн өсөх магадлал өндөр байна.


Бид нийт малын төлийн эргэлтийн хэмжээнд жилд 15 сая орчим малыг эргэлтэд оруулаад, 15 сая орчим төл бойжуулаад байвал 40 гаруй сая малтай байх бололцоотой гэсэн ийм ерөнхий тоо байгаа. 15 сая малыг эргэлтэд оруулна гэдэг бол экспортын махны хэмжээг нэмэх шаардлагатай гэсэн үг юм. Дотооддоо 6-7 саяын хэрэглээгээр өөрийнхөө махны хэрэглээг 100 хувь хангах боломжтой, хангаж байгаа. Үйлдвэрлэлийн төвшингөөр 10 хүрэхгүй хувиар боловсруулагдсан мах хэрэглэж байна. Бид ОХУ, зах залгаа улсуудад мах, махан бүтээгдэхүүн экспортлох талаар яриа, хэлэлцээрүүд хийгдсэн. Түрүүчийн гэрээ ОХУ-ын батлан хамгаалахын шугамаар, хилийн цэргийн шугамаар, улс ардын аж ахуйн шугамаар ч гэсэн хил залгаа улсуудтай махны хувьд хийгдсэн.  Хөлөөр нь мал гаргах асуудал Буриадын Тувагийн хэмжээнд хийгдэж байгаа. Өнгөрсөн жил 11 мянга  орчим мах, махан бүтээгдэхүүнийг экспортлох тоо байдаг. Бид 22 сая малтай байхдаа хамгийн оргил, 42 тонн махыг экспортолж байсан тоо байдаг. Тэр төвшинд хүргэх бололцоо байгаа юм. Хамгийн гол нь бид малаа эрүүлжүүлэх асуудал дээр онцгой анхаарч махыг экспортлох асуудлыг холбож ярьж байна. Энэ талаар нэлээн ажил явж байна.


Энэ жил мах бэлтгэлийг намрын бэлтгэл, хаврын бэлтгэл гэж цаг хугацааны хувьд хувааж, махны холбоо, мах үйлдвэрлэгчидтэй зөвлөлдөж, дээр нь орон нутгийн хүмүүсийн санаа, оноог аваад, нийт 30.6 мянган тонн буюу 735 мянган толгой малыг амьдын жингээр нь бэлтгэлд авах зорилго тавьж байна. Ингэхэд нийтдээ 67.5 тэрбум төгрөгийн тооцоо ойролцоогоор гарсан. Үүнээс төр засгаас 20 тэрбумыг төрөөс анхаарч болох юм гэсэн асуудлыг хямралын төлөвлөгөөний дагуу Засгийн газраас авч байгаа арга хэмжээг Түр хорооны хэмжээнд ярихдаа тооцож, Засгийн газрын хуралдаанаар орох, дараа нь УИХ-д тайлагнах хэмжээнд бэлтгэгдэж байна. Ингэхээр энэ жилийн мах бэлтгэлийн  хаврын бэлтгэл хийгдэх байх гэж бид бодож байна.


Боомтуудын хувьд бид аль болохоор хил залгаа байгаа аймаг, орон нутгуудыг түшиглэсэн боомтууд нээх зорилгыг Оросын талд тавьж байгаа. Булганы чиглэл, Баян-Өлгий, Увсын чиглэл, Сэлэнгийн чиглэлээр. Зарим нь үндсэндээ тохирсон алхам хийгдсэн байгаа.


Биржийн хуулийн хувьд үнэхээр чухал асуудал. Тийм учраас УИХ-ын холбогдох Байнгын хороотой хамтарч хуулийн ажлын хэсэг дээр ажиллаж байна. Сая Австрали, Энэтхэг, Хятадын энэ чиглэлийн хуулийг судалж, газар дээр нь бодит байдлыг УИХ-ын гишүүд, манай яамны холбогдох хүмүүс явж судалсан. Ирээд хуулийн төслөө нөлөөн дөхүүлсэн. Ойрын үед хэд хэдэн шатаар авч яриад, хаврын чуулганаар оруулах зорилготой байна.


Д.Дэмбэрэл: -Баярлалаа. Д.Дондог гишүүн асуултаа тавья.


Д.Дондог: -Малчдын талаар төрөөс баримтлах бодлогыг орж ирэхэд дэмжиж үг хэлж, ганц нэг санал хэлж байсан. Байнгын хороон дээр яригдаагүй юм болов уу. Энэ бодлогод малчдын талаар авах нэлээн олон асуудал суусан. Мал аж ахуйгаа эрхлэхэд ус цэгийн асуудлыг тавьж, хэлэлцүүлгийн явцад энэ талаар тодорхой зүйл, заалт оруулахгүй юмуу гэсэн санал тавьж байсан. Байнгын хорооны хуралдаан дээр энэ талаар яригдаагүй юм болов уу. Хүнс, хөдөө аж ахуйн яамны шугамаар энэ зүйл яаж  яригдаж байгаа бол. Яагаад гэвэл одоо бэлчээр хүрэлцэхгүйгээс гадна ус, цэг нь хүрэлцэхгүй, нэг ус цэг дээр олон мянган мал бөөгнөрч, бэлчээрийг талхлах байдалтай байгаа. Энэ байдал  цаашдаа улам л нэмэгдэнэ үү гэхээс хорогдохооргүй байгаа. Энэ талаар Байнгын хороон дээр юу гэж яригдсан бол?


Хоёрдугаарт, бид энд, тэнд уулзалт хийх, баримт бичиг гаргахдаа малчдыг зөвхөн малаа маллах төдийгүй өөр жижиг үйлдвэрлэл зэргийг эрхэл гэсэн юм хэлээд бодлого, хөтөлбөрт суулгаад байдаг. Түүнтэй холбоотой, тухайлбал төмс, хүнсний ногоогоо өөрсдөө тариад хэрэглэ гэхэд малчдад өөрсдөд нь өвөлжөө, хаваржааных нь орчимд газар олгох, төмс, хүнсний ногоонд зориулж газар хагалах эрх олгох ийм эрх зүйн зохицуулалт хийхгүй юмуу? Жишээлбэл, Газрын тухай хуулиар нэг иргэнд 5 хүртэлх га газрын төмс, хүнсний зориулалтаар олгож болно гэсэн.  Нөгөө талаас шинээр атар газар эзэмшихгүй гэсэн байдаг. Энэ хоёрын зөрүүтэйгээс болоод малчид тэр орчимдоо бололцоогоо ашиглах боломжгүй байна гэж үзэж байна. Энэ талаар яригдсан юм байна уу.


Мөн гишүүд урьд нь ч ярьж байсан, сая хэлэлцэх эсэх дээр ч ярьж байсан. Өвөлжөө, хаваржааны орчимд 2 га газар юмуу 3 га газар хашуулаад тэндээ хадлангаа авна уу, эсвэл өвөл, хавартаа малаа шуурга, цастай үед нь оруулна уу ийм нөхцөл байдал үүсгэвэл яасан юм бэ гэж ярьсан. Үүнийг юу гэж үзэж байгаа вэ гэсэн зүйлийг асууя.


Төгсгөлд нь бид хөдөөгөөр байнга явж байдаг. Худаг устай холбогдуулан шинээр тавьж байгаа худгийн насосны хүчин чадал, моторын хүчин чадлыг чамлаад байх юм. Гаднаас оруулж ирж байгаа, тендер шалгаруулж байгаа нөхцөл, бололцоон дээр үүнийг хүчин чадал нь гайгүй, удаан хугацаанд ашиглачихаар ийм чанартай бүтээгдэхүүн оруулж ирэх тал дээр цаашдаа анхаарвал зүгээр байна.


Мөн сүү, сүүн бүтээгдэхүүн, ноос, ноолууран бүтээгдэхүүнийг өөрсдөө боловсруулдаг жижиг үйлдвэрүүдийн асуудал байна. Малчдын нэр дээр жижиг оврын трактор орж ирнэ гээд баахан ярьсан. Одоо асуугаад эхэлж байгаа. Энэ хэзээ, ямар журмаар орж ирэх вэ? Малчдад яаж олгогдох вэ? Шууд хэрэгжээд эхлэх талаас нь хоёр, гурван зүйл асууя. Ийм зүйлүүд дээр хариулт авахыг хүсэж байна.


Д.Дэмбэрэл: -Д.Балдан-Очир гишүүн. Байнгын хороон дээр гишүүдийн хэлсэн саналууд байна.


Д.Балдан-Очир: -Би зарим хэлэлцэх үед томилолттой байсан. Малчдын талаар төрөөс баримтлах баримт бичиг дотор ерөнхийдөө энэ удаагийн гарах гэж байгаа том баримт бичиг эмхлэн цэгцэлсэн, оновчтой, нэг том нэрийн дотор зангидаж байгаа гэж би ойлгож байна. Урьд өмнө бэлчээрийг усжуулах, малын эмнэлгийн үйлчилгээг сайжруулах, үржлийн ажлыг сайжруулах, малчдын талаар тухайн, тухайн үеийн Засгийн газар, төрийн бодлого хэрэгжиж явсан.


Харин энэ удаагийн УИХ-аар хэлэлцэгдээд явж байгаа малчдын талаар баримтлах төрийн бодлого бол үнэхээр цогц байдлаар, нэг юман дотор орж зангидагддсан учраас цааш цаашдын Монгол улсын жил, жилийн төсөв, Монгол улсын эдийн засаг, нийгмийг хөгжүүлэх үндсэн чиглэлд суугаад явах оновчтой, цэгцтэй бодлого болсон. 


Ер нь манай хөдөө аж ахуйн салбарын чиглэлээр бэлчээрийг усжуулах, малын чанар, үүлдрийг сайжруулах, малын тэжээлийн баазыг сайжруулах, усалгаатай тариалан хийх дэд болон хөтөлбөрүүд олон байгаа. Энэ бүхэн нь Монголын төрөөс малчдын талаар баримтлах бодлогын хүрээн дотор цаанаа үе шаттайгаар хэрэгжих, мөн 2021 он хүртэл 2 шаттай хэрэгжих энэ бодлогыг задалсан Засгийн газрын арга хэмжээний төлөвлөгөө дотор маш нарийн детальчилж суусан байна билээ. Ингэж л товч хариулах байна.


Д.Дэмбэрэл: -Тэгж буудаж болохгүй л дээ. Т.Бадамжунай сайд нэмж хариулах юм байна уу?


Т.Бадамжунай: -Би ганц нэг тоо нэмж хэлье. Ус цэгийн хувьд Монгол улсын хэмжээнд нийт 42 мянга 419 тоологдсон байдаг. 2007-2008 онд. Сүүлийн жилүүдэд худагны талаар төсвөөс, төрөөс жил бүр чамлахааргүй хэмжээний тоо нэмэгдэж байгаа. Гэхдээ нийт худгийн 24 мянга 522 нь гар худгийн ангилалд багтдаг, 17 мянга 896 нь инженерийн худгийн хийцтэй худгийн ангилалд багтаж байгаа. Хэрэглээ, шаардлага 10 гаруй мянган ширхэг худаг нэмж гаргах шаардлагатай байна гэсэн тооцоо байгаа. Жилд нэмээд байвал энэ программын хугацаанд худаг хангах бололцоотой. Худгийг сайн нэмбэл бид бэлчээрийн даац болон бусад хүндрэлүүдийг шийдэх бололцоотой гэж ойлгож байна.


Нөгөө талаас, худаг ашиглалт, худаг гаргалт дээр учир дутагдал байгаа. Усны хайгуул, оновчтой судлыг олохгүйгээр зөвхөн орон нутгийн юмуу, тухайн хот айлын эрх ашгаас болж гуу жалганд гаргасан худгаас болж олон худаг засварын ангилалд 6 мянга 663 худаг засварлах шаардлагатай гэсэн нь оновчтой бус хийсэн, ашиглалтын стандарт байхгүй байгаатай уялдаатай. Тийм учраас худгийн стандартыг шинээр гаргаж байгаа. Дээр нь өнгөрсөн жилээс эхлээд худгийг хайгуул хийгээд, түүн дээрээ зураглалыг гаргаж худаг гаргах ажиллагааг хийж байна. Энэ асуудал өглөө, үдээс өмнө асуугдаж  байсан асуулт. 3.1.6 дээр байгаа. Ус цэгийн тухай асуудал хуулийн тодорхой заалт болж орсон.


Газар эзэмших тухайд, 3.1.1 дээр бэлчээрийн талаар бид янз бүрийн байдлаар ажил хийгдэж байна. Өвөлжөөнийхөө хэмжээнд хашиж, үр цацаж, намар хадлан  болгон хураах ажил энэ жил нэлээн хийгдэнэ. Говийн аймгууд дээр тодорхой бүс нутгийг хашиж олон улсын төслийн шугамаар хийгдэж байгаа. Бэлчээр сэргээх ийм арга хэмжээ хийгдэж байна. Мянганы сорилын сангийн шугамаар хот орчим тодорхой  хэдэн аймгуудад бэлчээрийн менежмент төслөөр 6.7 сая долларын өртөг бүхий ажил эхэлсэн. Үүнийг сая Засгийн газраас мянганы сорилын төмөр замтай холбогдсон мөнгийг хуваахад 50 сая болгож нэмсэн. Яагаад гэвэл энэ эрх зүйн бичиг баримт гарахад хэрэгжүүлэх гол эх үүсвэрийн нэг нь болог гэсэн байдлаар орсон нь бэлчээртэй холбогдсон менежментээ сайжруулах, бэлчээрийг хамгаалахтай холбогдсон асуудлыг шийдвэрлэхэд эх үүсвэр болно гэж ойлгож байна.


Д.Дэмбэрэл: -Д.Батбаяр гишүүн асуултаа тавья.


Д.Батбаяр: -Малчдыг дэмжих бодлого оруулж ирсэнд баяртай байна. Цаг үеэ олсон зөв бодлого гэж бодож байна. Хөдөө, орон нутагт, баруун аймгуудаар нэлээн яваад ирлээ. Ховд, Увс, Баян-Өлгийд. Малчидтай уулзаад, дотор нь ороод явахад их юм ярьсан. Үнэхээр санаа авмаар юм их байсан. Тэр тусмаа малчид хар, цагаан, арьс өнгөөр ялгадагтай адилхан хотод манай хүүхэд сургуульд очиход хөдөөнийх гэж нэрлэгдсээр байгаад зарим нь ичээд буцаад ирлээ гэсэн гомдол их гардаг. Дээр нь эрүүл мэндийн тал дээр ч тэр. Хотынхон Апугийн ус уудаг бол, манай хөдөөгийнхөн мал ямар ус ууна, бид тэр усаа адилхан уудаг. Усны асуудал дээр нэлээн анхаарч өгөөч гэсэн. Зарим нь бараг хотон дотроо зарим эмэгтэйчүүд төрдөг. Эрүүл мэндийн тал дээр эмнэлгийн асуудлын хувьд анхаармаар зүйл их байна. Энэ дээр маш олон гомдол гарч ирж байсан.


Одоо 21 дүгээр зуун гэдэг бол өөр зуун болоод байна. Малчдын тухай бодлого бага, багаар орж ирээд үнэртүүлээд байдгаа болимоор байна. Нөхөөсний ч юм шиг биш, нэг мөсөн цогцоор нь өөрчилж яагаад болдоггүй юм бэ? Социализмын үед татсан шуудуу нь одоо хүртэл явж байдаг. Үүнийг өөрчилж өгмөөр байна. Тэр тусмаа дэлхийн дулааралтай холбогдуулж ганц асуулт асууя. Цөлжилт Монгол улсад явагдаж байна. Малын бэлчээр, бэлчээрийн даац багасаад байгаа юм шиг санагдаад байна. Энэ дээр авсан судалгаа юу байна? Энэ дээр хариулж өгнө үү?


Д.Дэмбэрэл: -Т.Бадамжунай сайд хариулъя. Уг нь Байнгын хорооны дүгнэлт хэлэлцэж байгаа шүү.


Т.Бадамжунай: -Бэлчээрийн талаар төрөөс Засгийн газраас сүүлийн жилүүдэд онцгой анхаарч байгаа сэдэв байгаа. Нийт нутгийн 30 орчим хувьд даацнаас хэтэрсэн цөлжилтийн эрмэгт байгаа гэсэн судалгаа байдаг. Гэхдээ сүүлийн 10 жилийн дундаж байдлаар ургац муутай байсантай уялдаатай. Нөгөө талаас бэлчээрийн менежментийн чиглэлээр тодорхой бодлого муутай байсантай холбоотой. 


Яамдуудын бүтэц, зохион байгуулалт өөрчлөгдөх тохиолдолд Хөдөө аж ахуйн яам /хуучин нэрээр/  бэлчээр хариуцсан ганцхан мэргэжилтэн сүүлийн 7 жил ажиллаж  байсан юм билээ. Саяын шинэ бүтцээр бүхэл бүтэн хэлтэстэй болсон. Энэ утгаараа өнгөрсөн 6 сарын хугацаанд, дээр нь Хүнс, хөдөө аж ахуй, хөнгөн үйлдвэрийн яамны эрхлэх ажлын хүрээнд бэлчээртэй холбогдолтой эдэлбэр газрын асуудлыг энэ яам хариуцна гэсэн заалт орсон. Урьд нь энэ өөр яаманд хамааралтай байсан.


Бид өнөөдөр яг Монгол улсын хэмжээнд байгаа бэлчээрийн зориулалттай газрын ашиглалт ямар байна, цаашдаа ямар болох, яаж үүнийг хамгаалж ажиллах вэ гэдэг бодлогыг энэ ондоо багтаан маш тодорхой гаргаж чадна гэж хэлэх байна. Одоогийн төвшинд байгаа мэдээллийг гишүүнд жичид нь өгье гэж ойлгож байгаа. 


Ундны цэвэр усны тухайд үдээс өмнө гишүүний асуултад гарч байсан. Үнэхээр хөдөөгийн хүмүүс мал, хүн хоёр нэг уснаас ундаалж байгаа. Усны хатуулаг ихтэй, хүний хэрэгцээ, шаардлагыг хангахгүй ус ууж байгаа. Түүнийг ууж байгаа нь ч мэдэж байгаа, уулгаж байгаа нь ч мэдэж байгаа ийм тоо судалгаа байгаа. Алхам, алхмаар арга хэмжээ авагдах байх. 3.3.7 дээр энэ талаар ундны цэвэр усаар хангах хөтөлбөр хэрэгжүүлнэ гэж энэ бичиг баримт дотор ажлын хэсгийн хүрээнд яригдаж байгаад суусан.


Д.Дэмбэрэл: -Баярлалаа. Р.Амаржаргал гишүүн.


Р.Амаржаргал: -Нэг зүйлийг тодруулах гэсэн юм. Байнгын хорооны хурал дээр Батсуурь гишүүн тодорхой санал дэвшүүлээд, тэр нь унасан юм. Бүсийн шинж чанартай нэмэгдлийг бий болгох тухай. Ний нуугүй хэлэхэд Төв аймагт амьдарч байгаа малчин хүн, Ховд аймагт амьдарч байгаа малчин хүн хоёр чинь хоёр өөр юм байгаа биз дээ. Улаанбаатараас Төв аймаг ортол автобусаар явахад хэдэн төгрөг байдаг юм бэ? Манай сайд, дарга нараас мэддэг хүн байна уу, үгүй юу. Улаанбаатараас Ховд хүртэл фургон явахад хэдэн өдөр, хэдэн цаг, хэдэн төгрөгөөр явдаг юм бэ? Мэддэг хүн байна уу, байхгүй байна уу. Тэр бүсээс нь хамаарч ялгавартай хандах ёстой юм. Нийгмийн үйлчилгээ нь ч гэсэн ялгаагүй ялгавартай байх ёстой юм гэсэн санал нь яагаад Байнгын хороон дээр унасан юм бэ? Энэ дээр тодорхой хариулт өгөөч. Ямар үндэслэл гаргаж ирээд үүнийг би сонсмоор байна.


Д.Дэмбэрэл: -Алслагдах тусам бэрхшээлтэй, орлого багатай малчид хүндрээд байгаатай холбогдож хийсэн тооцоо байна уу, үгүй юу. Байнгын хороон дээр яагаад унав гэдгийг Д.Балдан-Очир гишүүн хэлье. Хүнс, хөдөө аж ахуй, хөнгөн үйлдвэрийн яам үүнийг тооцсон юм байна уу? Төв, суурин газрын ойролцоо малчдын гарч байгаа зардал дунджаар ийм байна, 600 км-ийн бүсэд зардал ийм байна, түүнээс алслагдахад зардалтай байна гэдгийг Т.Бадамжунай сайд хариулах уу? Байнгын хороонд хийсэн тооцоо байна уу?


Д.Балдан-Очир: -Р.Амаржаргал гишүүний асуултад хариулъя. Унасан саналыг түрүүн би хэлсэн. Энхболд гишүүн бас асуусан юм. Говийн болон алслагдсан аймгуудын малчдыг “хувь хүний орлогын албан татвар, малын хөлийн албан татвараас чөлөөлөх, түүнчлэн тэнд ажиллаж буй эмч, багш нарт тусгай нэмэгдэл, урамшил олгоно” гэсэн ийм томъёоллыг бид хоёр оруулсан юм. Энэ дээр жаахан яриа болсон юм. Та хар даа. Баримт бичгийн 3.1.2-т байгаа юм. “хувь хүний орлогын албан татвараас малчин өрхийг чөлөөлж” гээд орчихсон юм. Бас нэг заалт байгаа /манай ажлын хэсгийнхэн надад хэлээд өгөөрэй/ тэр заалт дээр баримт бичгийн төсөл дээр бас байна. “Малын хөлийн албан татвараас чөлөөлнө” гэсэн ийм хоёр юм нь тус, тусдаа ийм заалтад орчихсон байгаад, нэг санал болгон тавигдаад, хамгийн сүүлчийн “түүнчлэн тэнд ажиллаж буй эмч, багш, ажилтан нарт тусгай нэмэгдэл, урамшуулал олгоно” гэсэн, энэ давхар уначихсан юм. Тэгэхээр сүүлчийн тэр өгүүлбэрийг тусад нь авч үзээд унасан саналыг сэргээх горим хэлэлцэх процесст байна уу. Би ажлын хэсгийнхэнтэй ярьсан. Хамгийн сүүлийн өгүүлбэр яг малчдаас төрийн баримтлах баримт бичигт эмч, багш нар гэсэн өөр салбарын юм орчих гээд байна гээд орхисон. Би бас тэгж ойлгохгүй байгаа. Энэ хасагдсан санал эхний хоёр өгүүлбэр нь өөр, өөр газар тусгагдсан. Гэтэл сүүлийн “малчдад төрөөс үйлчилгээ үзүүлдэг эмч, багш, бусад төрийн албан хаагчдад говийн болон алслагдсан бүс нутагт нэмэгдэл олгох” иймэрхүү санал хамт явж байгаад уначихсан юм. Үүнийг салгаад, сүүлчийн уншсаныг дахин санал хураалгаж болох уу гэдгийг би давхар асууя.


Д.Дэмбэрэл: -Байнгын хорооны санал дотор дэмжигдсэн, дэмжигдээгүй гэдгээр явж байгаа бол хураагдаж болно. Тэгж орж ирээгүй бол хураахад хэцүү болох юм байна.


Т.Бадамжунай: -Р.Амаржаргал гишүүний асуултад хариулъя. Үнэндээ говийн аймаг, алс хол байгаагийнхаа төлөө илүү ачаалал, илүү өртөг, илүү хүндрэлтэй байгаа нь үнэн бодит байдал. Энэ тал дээр төрийн 4 жилийн мөрийн хөтөлбөр, үндсэн чиглэл дээр анхаарна гэсэн санаа байгаа. Энэ дагуу би саяхан С.Бямбацогт нарын гишүүдийн бүсийн нэмэгдэл, ялагвар тогтоох тухай хууль өргөн баригдаж байгаа асуудал бол ганц зөвхөн малчин гэдгээр биш, бусад хүрээллүүд, бусад үнэ өртөгтэй нь холбогдуулан иж бүрэн системчилсэн юм гарах нь гэж ойлгож байна. Тийм учраас энэ асуудал шийдэгдэнэ байх гэж бодож байна. Үнэндээ Ховд явдаг бензин гэхэд төвд байгаа бинзенээс ихээхэн ялгавартай, гурил гэхэд иддэг, уудаг нь ялгавартай, нисдэг тэрэг, явдаг фургонаас аваад бүгд өндөр байгааг мэдэж байгаа. Энэ талаар зарим тоймлосон хүнсний чиглэлийн үнийн судалгаа манайд байна. Энэ бол гишүүдийн санаачилсан хуулийн хүрээнд бүрэн яригдах байх гэж бодож байна.


Д.Дэмбэрэл: -Д.Ганхуяг гишүүн асуултаа тавья.


Д.Ганхуяг: -Байнгын хороо болоод хууль санаачлагчаас тодруулж асуух зүйл байна. Малын хөлийн албан татварыг 2004-2008 оны хооронд 2 удаа чөлөөлөх гээд амжаагүй байна, олонхи дэмжээгүй учраас болоогүй юм. Одоо энэ дээр салбарын яам ямар байр суурьтай байна вэ?


Хоёрдугаарт, малын индексжүүлсэн даатгал чухал. Аж ахуйн ажилд төр янз, янзын байдлаар оролцохоосоо илүү даатгалаар дамжиж оролцох нь маш чухал. Гурван аймаг дээр туршигдаж байх ёстой. Тэрний үр дүн ямар байгаа юм. Хэзээ бүх аймгуудаар нэвтрэх боломжтой вэ гэсэн асуулт байна.


Малчдыг бүгдийг эрүүл мэндийн даатгал шилжүүлнэ гэж байна. Үүний эдийн засгийн үндэслэл нь ямар байна. Ер нь төлж байгаа нэг хэсэг, төлөхгүй байгаа нэг хэсэг байгаа. Жинхэнэ классик тогтолцоогоороо бол даатгал төлсөн мөнгөнөөс тодорхой хэмжээнд тэр салбарын удирдлагын зардалд зарцуулагдаад, бусад нь тэр хүний өмч, тэр хүний эрүүл мэндэд зориулагдах ёстой. Малчдын эрүүл мэндийн даатгал том асуудал.  Үүнийг эдийн засгийн үндэслэлийн хувьд яаж шийдэх гэж байгаа, хаанаас юу орж ирэх гэж байгаа юм бэ гэсэн асуудал байна.


Бид үйлдвэрлэгчид, малчдаа холбосон бодлого дутагдсаар ирсэн. Өвөр Монголын өөртөө засах орны бодлогыг ч нэвтрүүлж чадахгүй байгаа. Нэмүү өртгийн албан татварын хуулинд малчид үйлдвэрлэгчдэд түүхий эдээ нийлүүлэхэд үйлдвэрлэгчдээс нь 10 хувийн татвар нэхээд суучихдаг. Тэр нь бас малчдын үйлдвэрлэсэн түүхий эдийг үйлдвэрлэгчид өндөр үнээр авахад саад болоод байгаа юм. Энэ хуулийн төслийг хэзээ санаачлах вэ гэж асуух асуулт байна.


Түүхий ноолуурын 4 мянган төгрөгийн татвар нэлээн олон жил болчихсон. Татварын тогтолцоо нь эдийн засгийн тогтолцоо болоод хувирчихдаг. Тэгээд Хятад улсаас дэлхийн худалдааны байгууллагад элссэнээр хорио цээр нь нэлээн чанга болсон. Өнөөдрийн байдлаар гэхэд 2007, 2008 онд Монгол улсад ноолуурын самнах 100 хувийн хөрөнгө оруулалттай 24 үйлдвэр байгуулагдсан байна. Өмнөд хөрш рүү самнасан ноолуур өнгөрсөн онд гэхэд 600 орчим тонн нь гарсан байгаа юм. Энэ дээр би олон дахин хэлж байгаа. Жижиг ченжүүд нь л түүхийгээр нь 4 мянга ч юмуу, 1 мянга 500 ч юмуу төлөөд авч явч байгаагаас, том үйлдвэрүүд нь бүгд Монголд салбартай болчихсон. 50 хувь нь хялгас, шороо, түүнийг зөөж яваа тээврийн зардалд төлж байдаг тийм бизнес эрхлэгчид байхгүй. Самнаад татваргүй аваад явчихаж байгаа юм. Нэгэнт дотооддоо хагас боловсруулсан бүтээгдэхүүн үйлдвэрлэж байгаа учраас түүхий эд дээр өрсөлдөх шаардлага байхгүй байгаа. Ингээд байнга хойноос нь шийдвэр гаргадаг, хойноос нь шийдвэр гаргахдаа алдаатай шийдвэр гаргаад байх юм бол утгагүй л болчихоод байгаа юм. Энэ дээр салбарын яам ямар бодлоготой байгаа вэ?


Малчдыг дэмждэг асуудал бол мал аж ахуйн гаралтай бүтээгдэхүүнийг эх орондоо боловсруулах, боловсруулсан бүтээгдэхүүн гаргах ийм асуудал байгаа юм. Нарийн, нарийвтар хонины ноосны тухайд бол яг барьж аваад хийчихээр ажил. Өнөөдөр Монгол хонины ноос 700 төгрөг байхад нарийн, нарийвтар хонины ноос 3 мянга 500 байна. 7 дахин зөрүүтэй байна. Дэлхийн зах зээл дээр тэрнээс хэд дахин илүү байгаа юм. Тийм учраас эрчимжсэн, үр ашиг ихтэй мал аж ахуйг бүс нутаг зааж хөгжүүлэх ийм дорвитой асуудлуудыг хурдан шийдмээр байна.


Энд ярьж байгаа зүйлүүд нэлээн боломжийн зүйлүүд томъёолсон байна. Яг бариад явчихаар шийдчих юм бол ийм л ажлууд байгаа шүү дээ. Ирэх намрын чуулганы хугацаанд энэ чиглэлд ямар, ямар хуулиуд орж ирэх юм бэ? Тэр дээр бодитой санал хэлээч ээ гэж хүсэх байна.


Д.Дэмбэрэл: -Т.Бадамжунай сайд хариулъя.


Т.Бадамжунай: -Эрхэм гишүүн Д.Ганхуяг гишүүний асуултад хариулъя. Малын хөлийн татварын тухай асуудал олон жил яригдсан. Сая Хувь хүний албан татварын тухай хуульд өөрчлөлт оруулахаар Засгийн газар дээр малын хөлийн татварыг чөлөөлье гэдгийг яриад өнөөдөр Их Хуралд өргөн барихаар болсон.


Д.Дэмбэрэл: -Өргөн барьсан байгаа.


Т.Бадамжунай: -Энэ асуудал нэг тийш болно гэж ойлгож байна.


Даатгалын тухай асуудал дээр таны ярьж байгаа бодитой үнэн. Өнөөдөр Хэнтий, Увс, Баянхонгор, сүүлд Сүхбаатар аймаг нэмэгдсэн. Ийм 4 аймаг дээр туршилтын журмаар индексжүүлсэн даатгалын ажил төслийн хүрээнд явж байгаа. Бид Дэлхийн банк, төсөл хэрэгжүүлэгч субъектууд, болж өгвөл бүх аймгийн хүрээнд өргөтгөж даатгалд хамрагдахад нь эхний алхам хийж өгөөч гэсэн хүсэлт тавьсан. 19-нд Дэлхийн банкны суурин төлөөлөгчийн газартай яаман дээр ярих уулзалтын нэг сэдэв нь энэ байгаа юм. Бид ийм тодорхой юмаар тусалж, дэмжиж даатгалд хамруулахгүй бол малчид өөрсдөө даатгалд хамрагдах асуудал учир дутагдалтай байгаа. Эрүүл мэндийн даатгалын талаар үдээс өмнө бас яригдсан. Эрүүл мэндийн даатгалд 14 хувь нь л өнөөдрийн төвшинд хамрагдсан байгаа. 


Хөдөөд байгаа эрүүл мэндийн байдалд судалгаа хийж үзэхэд, 123 мянган өрх, малчдад эрүүл мэндийн үзлэг хийхэд 28.4 хувь нь ямар нэгэн байдлаар эмчилгээний шаардлагатай, өвчлөлтэй гарсан байдаг. Өнөөдрийн байдлаар нэг өрх жилдээ дунджаар эмнэлгийн үзлэгт бүрэн хамрагдана гэвэл 110 мянган төгрөг эх үүсвэр шаардлагатай байгаа. Ийм боломжийг хангаад өөрсдийнхөө төлөө үзлэг, даатгалд хамрагдах боломж бодит байдал дээр хүндрэлтэй байгаа юм. Тийм учраас бид хуулин дээр эрүүл мэндийн даатгалыг ч, нийгмийн даатгалыг ч, малын даатгалыг ч гэсэн төрөөс анхаарах шаардлагатай гэсэн чиглэл рүү хийж суулгасан байгаа.


НӨТ-ийн талаар та асуулаа. НӨТ-ийн хуулийн төслийн үзэл баримтлалыг бэлтгээд Сангийн яамтай боловсруулаад үндсэндээ санал нэгдсэн. Одоо Засгийн газрын хурлаар оруулахаар бэлтгэгдэж байгаа. Энэ талаар жичид нь гишүүнд танилцуулж, санаа, оноо авъя гэж бодож байна.


Ноолуурын тухайд 4 мянгыг чөлөөлөх тухай хуулийн төслийг Монгол Улсын Ерөнхийлөгч санаачилж, Засгийн газрын хуралдаанд оруулаад, Засгийн газар түүнийг УИХ-д дэмжиж явуулсан. Тэр шугамаар шийдэгдэх байх гэж бодож байна.


Д.Дэмбэрэл: -Баярлалаа. Ц.Дашдорж гишүүн товчхон асууя.


Ц.Дашдорж: - Хэд хэдэн зүйлийг тодруулъя. Өнөөдрийн барьж байгаа төрөөс малчдын талаар баримтлах асуудал хөдөө, орон нутагт хүндрэлтэй байгаа хэд хэдэн л асуудал байгаа.


Нэгдүгээрт, бүтээгдэхүүнийг борлуулах зах зээлийн тогтолцоо, үнэ ханшийг яаж дээшлүүлэх ёстой юм гэдэг. 


Нөгөө талаас энэ дээр гишүүд өргөн барьсан байгаа. Банкнаас авсан зээлийг түр хугацаагаар хойшлуулах, хүүгийн хувьд хөнгөлөлт үзүүлэх гээд өргөн барьчихсан байгаа. Энэ хоёрыг нийлүүлээд, давхар хэлэлцвэл энэ асуудал цогц болох шийдэл нь зөв юм болов уу гэж би ойлгож байна. Ерөнхийдөө хэд хэдэн зүйлийг зааж өгсөн байгаа. Жишээлбэл, бэлчээрийн мал аж ахуй, уламжлалт болон дэвшилтэт арга барил, түүх соёлоо нандигнан хадгалж, өвлөн хөгжүүлэх гэж. Өнөөдөр бол үнэнийг хэлэхэд дангаараа бэлчээрийн мал аж ахуй эрхлээд явах бололцоо эрс хомс болчихоод байгаа. Тэгэхээр эрчимжүүлсэн мал аж ахуйг хөгжүүлэх чиглэлд нь орлогыг нэмэгдүүлэх гэсэн ийм өгүүлбэрээр биш, бодитойгоор ямар ажил хийх юм бэ гэдгийг тодруулъя.


Бүтээгдэхүүн борлуулах зах зээлийн оновчтой тогтолцоо гээд байна. Энэ чинь биржийн тогтолцоо гээд бид яриад мөрийн хөтөлбөрт орчихсон зэрэг юм байгаа. Яг ийм загвараар ингэж яваад, ийм үр дүнд хүрэх юм гэсэн чиглэлийн зүйлийг дэлгэрэнгүй тусгаж өгмөөр байгаа юм. Яамныхан бол биржийн тогтолцоо бүрдүүлэхдээ энд байгаа ерөнхий өгүүлбэрээр биш, цаана нь задаргаа маягаар ямар асуудлуудыг хөндөж оруулж байгаагаа тодруулж өгөөч ээ.


Их Хурлын даргаас, түр хугацаагаар хойшлуулах, хүүнд нь хөнгөлөлт үзүүлэх асуудлыг давхар хэлэлцээд явчихаж болдоггүй юмуу гэдгийг тодруулж өгөөч ээ гэж хүсэж байна.


Д.Дэмбэрэл: -Малчдын талаар төрөөс баримтлах бодлого санал хураагдаад үндсэндээ шийдвэрлэгдэх гэж байна. Зээлийн асуудал жич шийдэгдэнэ биз. Засгийн газраас малчдын орлогын татварыг чөлөөлөх тухай хуулийн төслийг өнөөдөр өргөн барьсан. Одоо үүнийгээ хойшлуулаад хамт хэлэлцэнэ гээд хэрэггүй байх. Энэ бодлогоо гаргачихъя. Зээлийн асуудал орж ирэг. Мөн малчдын татвар чөлөөлөх асуудал орж ирэг. Бие биентэй нь барьцалдуулаад байвал уялдаад удах байх гэж би бодоод байна. Малчдын татвар чөлөөлөх асуудлыг тэртэй тэргүй ирэх 7 хоногт хэлэлцэнэ. Зээлийн асуудлыг УИХ авч хэлэлцэж болох юм. Тэгэхдээ оруулах гэж байгаа юм байгаа бол түргэтгэе.


Т.Бадамжунай сайд Ц.Дашдорж гишүүний асуултад нэмэх юм байна уу?


Т.Бадамжунай: -Сая Их Хурлын дарга үндсэндээ хариултыг хэлчихлээ.


Д.Дэмбэрэл: -Биржийн хуулийг та нар өргөн барихаар явж байгаа. Д.Балдан-Очир гишүүн Байнгын хороон дээр үүнийг яаж уялдуулж байгаа вэ? Биржийн хуулиа яахаар болсон бэ? /Балдан-Очир гишүүн Биржийн хуулийн мастер болохоор ажиллаж байгаа/.


Д.Балдан-очир: -Байгаль орчин, хүнс, хөдөө аж ахуйн байнгын хорооны гишүүд яам дээр боловсрогдож байгаа Биржийн хуулийн үзэл баримтлал, хуулийн төсөлтэй хэд хэдэн удаа танилцсан. Ерөнхийдөө нийт хөдөөгийн талаар, малчдын талаар баримтлах бодлогууд хоорондоо уялдаад, зангидагдаад явж байгаа гэж би ойлгож байна. Одоогоос хориод хоногийн өмнө хамгийн сүүлчийн хувилбараар Хүнс, хөдөө аж ахуй, хөнгөн үйлдвэрийн яамны энэ хуулийн төсөл дээр ажиллаж байгаа бүх ажлын хэсгийнхэнтэй  манай Байнгын хорооны гишүүд танилцсан. Энэ нь хоорондоо уялдаад, амьд холбоотой явж байгаа гэдгийг хэлмээр байна.


Д.Дэмбэрэл: -Хөдөө аж ахуйн биржийг байгуулахгүйгээр мал аж ахуйн бүтээгдэхүүнийг эргэлтэнд оруулахад хэцүү юм шиг байгаа юм. Тэр хуулийг түргэтгэе. Манай гишүүд гадна тийшээ явж юм үзсэн, хөдөө аж ахуйн яам дээр боловсруулж байгаа байх гэж бодож байна.


Гишүүд асуулт асууж, хариултаа авлаа. 

Зарчмын зөрүүтэй саналаар санал хураалт явуулъя. 

Хууль батлах, хуулинд томъёолол оруулахад гишүүд заавал ирсэн байя. 19 ба түүнээс дээш гишүүнтэй байж санал хураагдах ёстой шүү. Гишүүд танхимд орж ирье. /Баяраа, чи тоолооч ээ/

Малчдын талаар төрөөс баримтлах бодлого батлах тухай УИХ-ын тогтоолын төслийн талаар Байнгын хорооноос гарсан зарчмын зөрүүтэй санал байна. Байгаль орчин, хүнс, хөдөө аж ахуйн байнгын хороогоор дэмжигдсэн саналуудыг эхлээд хураалгая.

1. Төсөлд дор дурдсан агуулгатай бүлгийг шинээр нэмнэ гэж заасан байна.

“4. Бодлогыг хэрэгжүүлэх санхүүгийн эх үүсвэр
4.1. Малчдын талаар төрөөс баримтлах бодлогыг хэрэгжүүлэхэд улсын төсвийн 01-ээс доошгүй хувийг зарцуулна.

4.2. Гадаадын хөрөнгө оруулалт, зээл тусламжийг нэн түрүүнд малчдын эрүүл мэнд, мэдлэг чадвар, тэдний эрхэлж буй аж ахуй, амьдралыг дээшлүүлэх, нийгмийн баталгааг сайжруулах зэрэг арга хэмжээг санхүүжүүлэхэд зориулна.

Малчдад чиглэсэн үйлчилгээ эрхлэх аж ахуйн нэгж, иргэдийн хөрөнгө болон малчдын өөрсдийн оролцоог нэмэгдүүлж, тэдний хөрөнгө оруулалт, санхүүжилтийг хөхүүлэн дэмжинэ.” /УИХ-ын гишүүн Д.Балдан-Очир, Н.Ганбямба нар санал гаргасан байна/

Энэ заалтаар санал хураая. /Улсын төсвийн 01 хувь гэдэг бол 20 тэрбумыг зарж байя гэж байна/

Санал хураалтад 41 гишүүн оролцож, 31 гишүүн зөвшөөрч, 75.6 хувийн саналаар санал дэмжигдэж байна.

2.Төсөлд дор дурдсан агуулгатай бүлгийг шинээр нэмэх.

“5. Бодлогыг хэрэгжүүлэх арга зам
5.1. Малчдын амьдралын төвшинг дээшлүүлэх, эрх зүйн орчинг сайжруулах

5.2. Малчдын амьдралыг сайжруулах, малчдын амьдралыг хөхүүлэх аж ахуйг хөгжүүлэхэд хөтөлбөр, төслүүдийг хэрэгжүүлэх
5.3. Малчдын талаар төрөөс баримтлах бодлогыг үе шаттай бүрээр хэрэгжүүлэх арга хэмжээг төлөвлөгөө батлуулан хэрэгжүүлэх”. /УИХ-ын гишүүн Д.Балдан-Очир, Н.Ганбямба нарын гаргасан саналыг Байнгын хороо дэмжсэн байна/.

Дэмжье гэсэн санал хураалт явуулъя.

Санал хураалтад 40 гишүүн оролцож, 32 гишүүн зөвшөөрч, 80 хувийн саналаар санал дэмжигдэж байна.

3.Төслийн 3.6 дахь заалтад “сумын эмнэлгийг алсын зайн оношилгоо, эмчилгээний тоног төхөөрөмжөөр хангах” гэж шинээр нэмэх. /УИХ-ын гишүүн Батсуурийн гаргасан саналыг Байнгын хороо дэмжсэн байна/.

Дэмжье гэсэн санал хураалт явуулъя.

Санал хураалтад 40 гишүүн оролцож 31 гишүүн зөвшөөрч, 77.5 хувийн саналаар санал дэмжигдэж байна.

4.Төслийн 3.2-ын 11 дэх заалтын “малчин өрх бүрийн” гэсний дараа 2015 он гэхэд 100 хувь радиотай болгох гэж нэмэх. /УИХ-ын гишүүн Д.Энхбатын гаргасан саналыг  Байнгын хороо дэмжсэн байна/.

Дэмжье гэсэн санал хураалт явуулъя.

Санал хураалтад 40 гишүүн оролцож, 25 гишүүн зөвшөөрч, 62.5 хувийн саналаар санал дэмжигдэж байна.

5.Төслийн 4 дэх бүлэгт дараахь заалтыг шинээр нэмэх.

4.1.7. 1 дүгээр үе шатыг хэрэгжүүлснээр малчдын орлогын төвшин 50 хувиар өсөж, 2 дугаар үе шатанд 80 хувьд хүргэнэ.

4.1.8. Малчдыг эхний шатанд эрүүл мэндийн даатгалд 70-аас доошгүй, нийгмийн даатгалд 50-иас доошгүй хувиар хамруулсан байна. /УИХ-ын гишүүн Ц.Шинэбаяр, Х.Наранхүү нарын гаргасан саналыг Байнгын хороо дэмжсэн байна./

Дэмжье гэсэн санал хураалт явуулъя.

Санал хураалтад 39 гишүүн санал хураалтад оролцож, 26 гишүүн зөвшөөрч, 66.7 хувийн саналаар санал дэмжигдэж байна.

6.Төслийн 4 дэх бүлгийн 4.2.1 дэх заалтыг “малчид эрүүл мэндийн болон нийгмийн даатгалд 100 хувь хамрагдаж, төрөөс үзүүлэх нийгмийн халамж, үйлчилгээг хүртдэг болно” гэж өөрчлөн найруулах. /УИХ-ын гишүүн Ж.Энхбаярын гаргасан саналыг Байнгын хороо дэмжсэн байна./.

Байнгын хорооны саналаар дэмжье гэсэн санал хураалт явуулъя.

/Дээр нь 60 хувь гэж хэлчихээд доор нь 100 хувь болоод байгааг сайн хараарай. Тамгын газар зүйл, заалтуудыг сайн хараарай/

Санал хураалтад 39 гишүүн оролцож, 28 гишүүн зөвшөөрч, 71.8 хувийн саналаар санал дэмжигдэж байна.

Байгаль орчин, хүнс, хөдөө аж ахуйн байнгын хорооноос дэмжигдээгүй саналууд:


1.Төслийн 3.1.2 дахь хэсэгт “говийн болон алслагдсан аймгуудын малчдыг хувь хүний орлогын албан татвар, малын хөлийн албан татвараас чөлөөлөх, түүнчлэн тэнд ажиллаж байгаа эмч, багш нарт тусгай нэмэгдэл, урамшуулал олгоно” гэж шинээр  нэмэх. /УИХ-ын гишүүн Я.Батсуурь гишүүний саналыг Байнгын хороо дэмжээгүй байна/. Энэ түрүүн яригдаад байсан. Эхний хоёр нь орчихсон байна гэж ойлгосон.


Саналыг дэмжих боломжгүй гэсэн санал хураалт явагдаж байна.


Санал хураалтад 39 гишүүн оролцож, 21 гишүүн татгалзаж, 53.8 хувийн саналаар  энэ санал орж байна. Хүлээж авлаа. Хуулинд оръё гэж байна.


2.Төслийн 4.1.4, 4.1.5, 4.1.6 дахь заалтыг хасах саналыг УИХ-ын гишүүн Д.Балдан-Очир гаргасан байна. Үүнийг яагаад хасаж байгаа талаар Д.Балдан-Очир гишүүн хэлье.


Д.Балдан-Очир: -Энэ заалтууд угаасаа бөөний сүлжээ байгуулагдаад явж байгаа, бусад дэд бүтэц, хөтөлбөрүүд олон байгаа юм. Мөн Биржийн хууль нь бас энэ хаврын чуулганаар хэлэлцэгдээд явж байгаа, хэрэгжээд явж байгаа юмнууд дотор нь орчихсон байсан юм. Би татаад авчихъя.


Д.Дэмбэрэл: -Д.Балдан-Очир гишүүн саналаа татсан учраас оруулж ирсэн төсөл хэвээр үлдлээ.


Зарчмын зөрүүтэй саналаар санал хураалт явуулж дууслаа.


Эцсийн хэлэлцүүлэгт оруулахаар Байгаль орчин, хүнс, хөдөө аж ахуйн байнгын хороонд шилжүүлье.


Д.Балдан-Очир:- Хэлэлцэж байгаа дүрмийг зөрчиж байна уу, үгүй юу. Энд ийм зүйл болчихоод байгаа юм. Төслийн 3.5-ыг гишүүд анхаарахгүй юу. Тэнд “үндэстэн, ястан” гэсэн үг орчихоод байгаа юм. Угаасаа Үндсэн хууль зөрчсөн ийм сул юм яваад байгаа юм. Тэрийг хасаад оруулаад ирэх үү?


Гишүүд: -Дараагийн хэлэлцүүлэг дээр засъя.


Д.Дэмбэрэл: -Саяын хэлсэн асуудлыг дараагийн хэлэлцүүлгийн үед Байнгын хороо бодож болно. 


Д.Оюунхорол: -Мах хөтөлбөр гэдгийг хэлэлцүүлэх санал оруулж ирээч ээ гэж Хүнс, хөдөө аж ахуйн яаманд санал болгож байна. Малыг гадагш экспортлох янз бүрийн асуудал их яригдаж байгаа. Үнэхээр “алт” хөтөлбөр хэрэгжиж болж байсан. Одоо малчдад зориулаад “мах” гэдэг хөтөлбөр хэрэгжүүлэх санал тавьж байна. Тийм учраас Засгийн газар энэ асуудлыг оруулж ирээч ээ.


Д.Дэмбэрэл: -Наадах чинь байж байна. 3.2.3 дээр “мах үйлдвэрлэл, сүү үйлдвэрлэл, арьс шир үйлдвэрлэл” хөтөлбөрүүдийг хэрэгжүүлнэ гээд байна.


Д.Дондог: -Би саяын санал хураалт дээр дараагийн хэлэлцүүлэг дээр  нэг юм   анхаараач гэж хэлэх гэж байна. Сая Хөдөө аж ахуйн сайд хариулсан уу, Дэмбэрэл дарга хэлсэн үү. Мал бүхий иргэдийн орлогын албан татварыг чөлөөлөх тухай Засгийн газар хууль өргөн барьсан байна. Тэгэхээр саяын энэ санал хураалт заримыг нь чөлөөлөөд, заримыг нь чөлөөлөхгүйгээр санал хураагдчихлаа. Эцсийн хэлэлцүүлэг дээр Байнгын хороо үүнийг бодож орж ирмээр юм байна.


Хоёрдугаарт, бүсийн нэмэгдлийн тухай хуулийг С.Бямбацогт гишүүн өргөн барьж байгаа бол үлдсэн хэсэг нь нөгөө хуульдаа ороод ирвэл болох юм байна. Энэ саналыг дараагийн хэлэлцүүлэг дээр Байнгын хороон дээр яриад 3.2-ын заалтаар дахин санал хураах шаардлага гарлаа шүү гэдгийг хэлье.


Д.Дэмбэрэл: -Я.Батсуурь гишүүний санал босож ирсэн. Түүнтэй холбогдуулаад давхардал байвал хасаад томъёолъё. Сүүлийн хэлэлцүүлэг шүү. Олон юм босож ирэхгүй шүү, саяын хэлсэн хоёр зүйл дээр л асуудал босно.


С.Бямбацогт:-Энэ дээр анхаармаар юм байна. Хөтөлбөр гэдгийг батлах гэж байгаа. Хөтөлбөр өөрөө зорилго, зорилттой явж байгаа. Гэтэл төлөвлөгөө маань орчихоод холилдоод явж байна. Малчин өрхийг 2015 он гэхэд 100 хувь радиотай болгоно гэж. Хэрвээ ингэж 100 хувь радиотай болгоно гэдэг шиг тодорхой зорилтууд хүрэх төвшинтэй нь оруулах гэж байгаа бол бид тодорхой зүйл оруулмаар байна. Малын гаралтай түүхий эдийг эцсийн бүтээгдэхүүн болгож үйлдвэрлэдэг /15.20-16.20, Б.Батгэрэл/
Тэр нь стандарт шаардлага нь үйлдвэрийнхээ түүхий эд нь шаардлага хангадаг болгоно гэдэг юм уу. Яг өнөөдөр бид нар жижиг, дунд үйлдвэрлэлийг хөгжүүлнэ гээд, малын гаралтай түүхий эдийг боловсруулдаг болно гээд яриад байгаа. Яг тэр үйлдвэрийг цогцоор нь, цогцолбороор нь ярихгүй бол өнөөдрийн манай малын гаралтай түүхий эд хэзээ ч шаардлага хангасан түүхий эд байж чадахгүй байгаа шүү. Бэлчээрийн мал аж ахуй дээрээс. Тэгэхээр ийм хүрэх түвшингээ оруулах гээд байгаа бол хүрэх түвшингээ бас оруулж өгмөөр байна. Гарах үр дүнгээ оруулж өгмөөр байна. Тэгэхээр ийм хөтөлбөр, төлөвлөгөө, зорилго, зорилт бүх юм нь хоорондоо холилдсон ийм хөтөлбөр болох гээд байна. Энийг нэг ялгаж өгөхгүй бол хэрвээ тийм хүрэх үр дүнг оруулах гээд байгаа бол саяны миний хэлдэг тэр малын гаралтай түүхий эдийг эцсийн бүтээгдэхүүн болгож, хаана ч үйлдвэрлээд, хаана ч борлуулахад борлодог тийм тогтолцоог бүрдүүлнэ гэдэг юм уу энийгээ оруулаад өгье л дөө. Энийгээ бас анхаарахгүй бол хөтөлбөр маань төлөвлөгөөтэйгээ холилдоод энэ сонин л юм болох гээд байна л даа. 

Д.Дэмбэрэл: - Зүгээр зохицолдооны хувьд хөтөлбөр, төлөвлөгөө хоёроо хооронд нь сайн Тамгын газрын зүгээс харж үзээрэй. Дээр хоёрхон асуудлыг бид нар ярьсан шүү дээ. Босч ирсэн нэг саналын асуудал тэр Балдан-Очирын хэлж байгаа хоёрхон зүйл дээр анхаарна. Тэрнээс тэр саналаа цөмөөрөнг нь хураачихаад дараа нь ингээд байж болохгүй. Ингээд Байгаль орчин, хүнс, хөдөө аж ахуйн байнгын хороонд эцсийн хэлэлцүүлэгт шилжүүллээ. 

Дараагийн асуудалдаа оръё. Тариалангийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийе. Уг хэлэлцүүлгийн талаар Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Ганбямба танилцуулна. Ганбямба гишүүнийг индэрт урьж байна. 

Ажлын хэсгийнхэнд баярлалаа. Нилээн хариултыг өгсөн явдалд. 

Н.Ганбямба: - УИХ-ын дарга, эрхэм гишүүд ээ.

Монгол Улсын Засгийн газраас Тариалангийн тухай хуульд нэмэлт оруулах тухай хуулийн төслийг 2009 оны 04 сарын 24-ний өдөр УИХ-д өргөн мэдүүлсэнийг Улсын Их Хурал 2009 оны 05 сарын 08-ны өдрийн чуулганы нэгдсэн хуралдаанаар хэлэлцэхээр шийдвэрлэж, анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ. 

Уг хуулийн төслийг анхны хэлэлцүүлгийг тус Байнгын хороо 2009 оны 5 дугаар сарын 12-ны өдрийн хуралдаанаараа хийсэн билээ. Төслийг хэлэлцэх үед УИХ-ын гишүүн Энхбат тариаланчдын үйлдвэрлэж улсад тушаасан улаан буудайнд урамшуулал олгож байгааг орон нутагт хэрхэн хүлээж авч байгаа талаар асууж, төсөл санаачлагчаас хариулт, тайлбар авсан болно. Мөн УИХ-ын гишүүн Сэдванчиг хуулийн төсөлд тариаланчдаас гэснийг тариалангийн үйлдвэрлэл эрхэлж буй иргэн, хуулийн этгээдээс гэж тодруулан найруулах зарчмын, УИХ-ын гишүүн Ганбямба хуулийн төслийг анхны хэлэлцүүлгээр батлуулах тухай горимын санал тус тус гаргасныг хуралдаанд оролцсон гишүүд дэмжсэн юм. 

Хуулийн төслийн анхны хэлэлцүүлгийг Байнгын хорооны хуралдаанаар хийх үед УИХ-ын гишүүдээс гаргаж дэмжигдсэн зарчмын зөрүүтэй саналын томъёоллыг та бүхэнд тараасан болно. 

УИХ-ын эрхэм гишүүд ээ, Тариалангийн тухай хуульд нэмэлт оруулах тухай хуулийн төслийн анхны хэлэлцүүлгийн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж, төслийг баталж өгөхийг та бүхнээс хүсч байна. 

Анхаарал тавьсанд баярлалаа. 

Д.Дэмбэрэл: - Ганбямба гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? З.Энхболд асуулт асууя. Сүхбаатар орлоо. 

З.Энхболд: - Төсвийн тухай хуультай яаж зохицох талаар асуулт байна. Зарим жил 400-н мянган төгрөгөөр авна энэ тэр гэж популизм хийвэл яах вэ? Төсөв дээрээ эхэлж батлагдах юм уу? Эхлээд Засгийн газар мөнгөө өгчихөөд дараа нь төсөв дээрээ баталж явах юм уу? Аль нь түрүүлж явах юм гэдэг асуудал байна. 

Хуульд хийгээд өгөхөөр мөнх болчих гээд байгаа юм. Уг нь жил бүр хөтөлбөрийнхөө хэмжээнд батлаад явж байсан бол манай газар тариалан өрсөлдөх чадвартай болсныхоо дараа энэ зогсох ёстой шүү дээ. Байнгын татаас өрч чадахгүй учраас. Одоо ингээд хуульчилна гэдэг бол зуун жил өгнө гэсэн үг үү? Хоёрдугаар асуулт. Төсвийн хуультай яаж зохицох вэ гэдэг нь нэгдүгээр асуулт байсан. Ер нь бол оролтыг нь баахан урамшуулж, баахан зээл өгч мөнгө алдсан шүү дээ. Жасрай гуайн Засгийн газрын үед гурван тэрбум төгрөг хүчингүй болгож л байсан. Тэгэхээр гаралттай нь ажиллах нь зөв юм байгаа юм л даа. Онолын хувьд. Чи шаардлага хангасан буудай ургуулсан бол чамд урамшуулал өгнө, яаж ургуулах бол чиний үүрэг гээд. Тэгээд энэ маань хэдэн жил үргэлжлэх юм гэсэн бодлого байхгүй. Ингээд хуулинд оруулах нь хэр зөв юм бэ л гэж би асуугаад байна л даа. Одоогийн практикаараа явж болоогүй байсан юм уу? Одоогийнх бол болоод л байгаа шүү дээ. 

Д.Дэмбэрэл: - Асуултанд хариулъя. Тэр төсвийн хуультай яаж уялдаж байгаа юм? 

Т.Бадамжунай: - Эрхэм гишүүн Энхболд гишүүний асуултанд хариулъя. Төсвийн хуультайгаа уялдуулж үзэл баримтлалаа бид гаргасан. Энэ жилийн төсөв дээр жишээлбэл, 11.6 гээд суусан байгаа. Нэгэнт эхлээд хуульчилагдахаар эхлээд жил бүрийнхээ төсөв дээр дараа жилийнхээ ургацын дунджаар ерөнхий эх үүсвэр бол хууль ёсоор батлагдах нь хамгийн хуулийн гол онцлог байгаа. Засгийн газрын үзэл баримтлалаар шийдэгдэнэ гэвэл тухайн жил хуульчлагдаагүй байж байгаад төсөв дээр суухгүй байвал эргээд төсвийн тухай асуудал бол хүндэрнэ. Энэ жилийн тухай жишээлбэл, суусан байгаа учраас Засгийн газар тэр хэмжээнд нь ч юм уу шийдэж байж болно. 

Тэгэхээр бид нар гарцан дээр хоёр дахь асуудал бол бид орцон дээр нь алдсан. Одоо гарцан дээр нь яг эцсийн бүтээгдэхүүнээ хүлээж аваад, шаардлага хангасныг нь тогтоогоод тэгээд урамшуулал өгч байгаа энэ хэлбэр бол цаашдаа энэ хэлбэрээрээ явна. 

Д.Дэмбэрэл: - З.Энхболд тодруулна. 

Т.Бадамжунай: - Сая тэр байнгын гэдэг дээр өгч болно гэсэн үг байгаа. Тэр чинь тухайн хугацаанд зогсоход бололцоотой. Хязгааргүй мөнхийн байдал бол байхгүй. 

Д.Дэмбэрэл: - Энхболд гишүүн. 

З.Энхболд: - Би цаг хугацааны хувьд асуугаад байгаа юм. Ургац хураалт арван сард дуусна. Тэгэхэд хэдийг авахаа мэдсэн байх ёстой. Урьд жилийн 11 сард төсөв дээр хэдийг суулгаж өгөхөө Улсын Их Хурал мэднэ. Улсын Их Хурлын суулгаж өгсөн мөнгийг Засгийн газар хувааж өгөх болохоос биш Засгийн газар өөрөө энэ хуулийн хоёрдугаар заалтаар олгох мөнгөний урамшууллын хэмжээг Засгийн газар тогтооно гэдэг заалт чинь жаахан утга муутай болчихоод байгаа байхгүй юу. Төсвийг батлахдаа тэдэн төгрөгний урамшуулал өг гэж батлахаас биш Засгийн газрын ирээдүйд гаргах тонн тутамд өгөх урамшууллын хэмжээг Улсын Их Хурал таамгаар тавьж болохгүй шүү дээ. /Минут дуусав./

Д.Дэмбэрэл: - Дуусчихлаа. Яалаа гэнэ ээ? Энэ жилийн хувьд тэгээд юу гэж? Энхболд.

З.Энхболд: - Энэ жилийн буудайнд мөнгө өгье гэвэл Засгийн газар хэмжээгээ тогтоодог, төсвийн тодотгол хийх болно, тийм үү? Ирэх жилийн буудайнд өгье гэвэл энэ жилийн төсөв дээр ярих ёстой. Цаг хугацааны дараалал чинь яаж явах юм? Ургац хураалт, Засгийн газар үнэ тогтоох, Улсын Их Хурал төсөв батлах энэ гурван процессоо сар сараар нь хэлж өгөхгүй бол ойлгогдохгүй байна. 

Д.Дэмбэрэл: - Тэр тооцоо. Бадамжунай сайд. 

Т.Бадамжунай: - Гишүүний асуултанд хариулъя. Яг Энхболд гишүүнтэй санал нэг байгаа л даа, бид нар. Цаг хугацааны хувьд жишээлбэл, өнгөрсөн жилийн ургацын урьдчилж тооцсоноор ирэх намар хэлэлцэгдэх 10 сарын төсвийн хэлэлцүүлгэн дээр 2010 оны намрын ургацын мөнгө тавигдах ёстой. Энэ жилийн энэ 2009 оны төсөв дээр 2009 оны намрын ургацын мөнгө тавигдсан байгаа. 11.6 байж байгаа. Ийм байдлаар цаг хугацааны хувьд анхаарах ёстой гэдэгтэй бол санал нэг байна. 

Дунджийг нь бол бид нар энэ жилийн 11.6-г яаж тавьсан бэ гэвэл өнгөрсөн жилийнхээ хийсэн уринш, тариалалтын талбай дээрээ ерөнхий дундаж нормативаар нь бодоод, тэгээд дэлхийн зах зээлийн үнийн бас дунджийг тооцоод ерөнхийд нь ингэж тавьсан. Ойролцоо гарах байх гэж ингэж бодож байгаа. 

Д.Дэмбэрэл: - Сүхбаатар гишүүн асууя. 

Ж.Сүхбаатар: - Түрүүн хэлэлцэх эсэхийг хэлэлцэж байх үед асуудлууд бас асууж байсан. Бид нар бол ингээд сайхан санаа гаргаад, тэгээд тэр сайхан санаагаа хууль болгох гээд ер нь сайхан санаа агуулсан заалт юм чинь баталъя гэдэг л дээ. Гол нь яаж хэрэгжих гээд байна гээд хэрэгжих арга механизмыг нь бол сонирхмоор ийм цаг үе болчихоод байгаа. Хууль яахав сайхан санаа агуулаад гардаг. Амьдрал дээр хэрэгжих механизм нь яг тэндээ тусч чадаж байна уу, үгүй юу гэдэг процесс нь өөрөөр хэлбэл, энэ нь ямар вэ гэж асуудал байгаа. Яг саяны тэр асуудлын тухайд бол асуудал байгаа юм. Тэр Энхболд гишүүний хэлж байгаа асуудал дээр нэг ийм асуудал байгаа. 

Хэрвээ энэ заалтын дагуу хийх юм бол тухайн жилийн зах зээлийн борлуулалтын дундаж үнийг харгалзах гэж байгаа юм бол бид тэр намар хурааж авсан буудайг бид яг дараа жилийн төсвийг хэлэлцэж байх үед таарна. Тэгэхээр тэр борлуулалтын дундаж үнийг тооцохын тулд бид нар 11 сар гэдэг юм уу, 10 дугаар сарын сүүлч гээд яг ингээд төсөв хэлэлцэж байх үед таарах учраас тэр дараа жилийнхээ төсөв дээр яг төсвийг батлах үедээ дундаж үнээ тодорхойлоод, тэгээд хууль тогтоох байгууллагын гишүүд ярьж байгаад, ингээд энэ жилийн тухайн жилийн зах зээлийн борлуулалтын дундаж үнийг харгалзан мөнгөн урамшуулал олгоё. Ийм хэмжээнд байх юм гэж ингээд баталсны дараа сая жилийн оны эхний хагаст олгогдох ёстой байхгүй юу. Түүнээс биш энэ жил батлуулсан төсөв нь тэд гэсэн байж байхад энэ жил харж харж байгаад та хэд Засгийн газарт асуудал оруулангуутаа 300 мянга, 200 мянга, 100 мянга, 70, 80 мянга ч гэдэг юм уу, ингээд олгоно гэж хэлдэг нь бол энэ төсвийн хуультайгаа энэ хууль чинь уялдахгүй байгаа юм. Тэгээд энийг бас харгалзан үзэх ёстой юм. Нэгдүгээр асуудал байж байгаа. 

Хоёр дахь асуудал нь бол энэ хяналтын асуудал байна. Улсад болон гурилын үйлдвэрт нийлүүлсэн гэж байгаа. Би тодруулж асууж байсан. Улсад гэж юуг хэлж байгаа юм бэ гэсэн буудай сан, тариалан дэмжих санд тушаасныг хэлж байна гээд. Тэгж хэлж байгаа юм бол энэ улсад гэдэг нэр томъёогоо тодруулъя гэж. Энийг өөр үгээр хэлэх арга байхгүй юу. Дээр нь гурилын үйлдвэрт гэж байгаа. Та бүхэнд би асуулт тавьж байхад гурилын үйлдвэр гэдэгт их олон үйлдвэрүүд байдаг. Жижиг, дунд үйлдвэрүүд байдаг тухай хэлж байсан. Тэгэхээр энэ гурилын үйлдвэрт худалдан авсан, тушаасан, ингээд тэрэнд хадгалж байгаа буудайнууд дээрээ та бүхэн яаж хяналт тавьдаг юм бэ? Энэ хяналт тавих механизм чинв хуулиас бол өөдтэй харагдаж өгдөггүй байхгүй юу. Зүй нь бол бид нар аливаа асуудлууд дээр урамшуулал олгоно. Бусад асуудлууд хийнэ гэж байгаа юм бол энэ нь ингэж хэрэгжинэ, ингэж хяналтанд орно гэж энэ хууль чинь хяналтынхаа механизмыг өөр дээрээ заавал давхар хгуулж байх ёстой юм байгаа юм. 

Тэгэхээр энэ хяналтын механизм чинь өөрөө яаж явах гээд байна? Гурилын үйлдвэрт л гээд тавьчихдаг. Тэгээд тэр олон гурилын үйлдвэрт та бүхэн төлөөлөгчөө явуулдаг юм уу? Тэр гурилын үйлдвэр, тэр буудайг нийлүүлсэн иргэн, хуулийн этгээд, тэгээд танай яамны харъяа холбогдох улсууд гээд гурван талын оролцоотойгоор энэ ажил явагдах нь л дээ. Тэгээд энэ ажлыгаа одоо бас яаж тооцож байна вэ? Яагаад ингэж байна гэхээр та бүхэн хуульчилж болж байгаа учраас хуульчилж байгаагийн үр дагавар чинь бол төсөвтэй яаж уялдах юм? Тэгээд хяналт яаж тавигдах юм гэдэг асуудал чинь дагаад гараад ирж байгаа байхгүй юу. Хуульд энэ чинь дутуу тусгагдаад байгаа юм. Энэ дээр бол гомдол, санал их байдаг. Одоо манай энэ Дархан, Сэлэнгийн бүс нутаг бол яг энэ тариалангийн гол нутаг байж байна. Тэгээд яам руу хэлдэг. Би одоо аягүй бол энэ жил Пэрэнлэй дарга руу, Баянмөнх дарга руу ингээд Бадамжунай сайд руу царайчлаад ярих л байх л даа. Энэ ойлгомжтой биш үү? 

Д.Дэмбэрэл: - Сайд хариулах уу? 

Т.Бадамжунай: - Эрхэм гишүүн Сүхбаатар гишүүний асуултанд хариулъя. Ер нь бол 2007 оны урамшуулал өгөгдсөн, 2008 оных өгөгдсөн. Тэгэхээр бид нар аль болох үр тариа тариалж байгаа том ч бай, жижиг ч бай бүх л субъектыг бий болгосон бүтээгдэхүүнийг нь бас хамруулж, гомдол, чирэгдэлгүй авах юмсан гэсэн ийм зорилгыг тавьдаг. Тийм учраас энэ талаар өнгөрсөн жил Засгийн газрын хурлаар оруулж, журам батлуулсан. Буудайг авах, хадгалах, хяналт тавих, эргүүлээд энэ урамшууллыг өгөх гээд Засгийн газрын 52 тоот тогтоол гаргаж, тэрүүгээр бол нилээн нарийн. Жишээлбэл, өнгөрсөн жил бол бид нар ерөөсөө л бүх хүмүүсийг хамруулахын тулд таны хураасан будааны 50 хувийг л, та 100-г хураасан бол 50-ийг чинь авъя. 1000-ыг хураасан бол 500-г чинь авъя гээд бүх аж ахуйн нэгжүүдэд тэгш хандсан учраас гомдол, чирэгдэл юм гараагүй. Чанар чансааны хувьд бол санаа тавьж байгаатай санал нэг байгаа. Тэгээд Улсын мэргэжлийн хяналт гээд өнгөрсөн жилийн тариа хураалтаас нь авахуулаад энэ жил хаврын үрэлгээ хүртэлх хугацаанд гурван удаа шаталсан үзлэг, шалгалтыг тогтмол тавьж байгаа. 

Д.Дэмбэрэл: - Баярлалаа. 

Т.Бадамжунай: - Тэр юуны хувьд бол түрүүн Энхболд гишүүний асуулттай бас санаа нэгтэй байгаа. ирэх жилийнхээ төсөвт суулгах асуудал дээр үндэслэлийг нь бас хэлж байгаа зүйлийг бид нар цаашдаа анхааръя гэж бодож байна. 

Д.Дэмбэрэл: - За, Гончигдорж гишүүн. 

Р.Гончигдорж: - Баярлалаа. Сая манай энэ хуулийн Байнгын хороо нэг юмаа би нэг гүйцэд ойлгомоор болоод байгаа юм. Хамгийн эцсээс нь эхлэх юм бол Монгол Улсын хэрэглэгч дээр ирэх тодорхой стандартын гурилын үнийн хэмжээ тэдээс хэтрэхгүй байна гэсэн тэр томъёоллоосоо л эхэлж тооцоо бодогдоно гэж үзэж байгаа. Тэгээд тэр тооцооноосоо бодоод ирэхээр тэр нь бол гадаадын зах зээл дээрээс орж ирж болзошгүй юм орж ирж байгаа, гурилтайгаа. Тэр манай дотоодын үйлдвэрлэгчдийн гурил эцсийн хэрэглэгч дээр очих үнийн хэмжээ бол тэд байна гэсэн. Ингээд ирэхээр тухайн үйлдвэр дээр буудай өгсөн бол гэж байгаа бол хичнээн тонн буудай өгсөн тэр будаагаас гарах гурилын үнэ бол тодорхой хэмжээний, тэр нормативын хэмжээнээс хэтрэхгүй байна гэсэн үүрэг даалгавартайгаар тухайн буудай үйлдвэрт очино гэж ойлгож байна. Үйлдвэрт тийм болзолтой гурил, улсад тийм болзолтой тариа ингээд очлоо гэхээр одоо энэ нийлбэр чинь өөрөө харилцан сонирхлоороо хянагдана шүү дээ. Сүхбаатар гишүүний хэлж байгаа. Тэгээд энэ үнийг яаж тогтоох вэ гэхээр нэгдүгээрт, дотоодын гурилын буудайны хэрэгцээний хэдэн хувийг хангаж чадаж байгаа гэдгээр их бага хувийн хангаад байгаа бол улсаас өгөх татаас нэмэгдэнэ. Бараг зуун хувь хангаад байгаа бол тэр бол нойл коэффцент руу орно. Эндээс үүсэх нэг коэффцент нь энэ. 

Нөгөө талынх нь бол тухайн жилийн тариалалтын өөрийн өртгийн байдал дээр бензин шатахуун, үнийн өсөлт юм уу, эсвэл ган гачиг гараад үүссэн эрсдэл юм уу, эндээс орж ирэх тодорхой коэффцентүүд гарна. Энэ болгоныгоо тооцоолж бодсон тэр оролцогч фактеруудын коэффценттой нь оруулж ирсэн бодсон тэр үнээ Засгийн газар тогтоож байх тухай асуудал гарна. Уул нь энийг хуульчилж байгаагийн гол утга учир бол Энхболдын хэлээд байгаа үнэн шүү дээ. Тэр яг ийм ийм хүчин зүйлүүдийг харгалзаж, ийм ийм байдлаар Засгийн газраас тухайн жилийн өгөгдөх ёстой нэг тонн тутмын үнийг гаргаж ирнэ гэсэн тийм стандарт тогтоосон хэлбэрийн хууль байсан бол өөр утга байгаа юм. Тэгэхгүй юм бол тэртээ тэргүй Засгийн газраас ингээд явж байдаг, тухайн жилдээ төсөвтөө тооцоод бодогдоод явдаг. Жил жилдээ явчих л зүй шүү дээ. Хуульчилж байгааг бол ийм агуулга руу л оруулсан утгаараа хуульчилалын утга учир нь гарч ирэх юм ингэж илүү ойлгоод байгаа байхгүй юу. Сүхбаатар гишүүний хяналт бол яг тэгнэ шүү дээ. Тухайн үйлдвэр авсан буудайгаа хэд гэж байгаа юм, тэр буудайнд тохирор хэмжээний гурил ямар үнээр хязгаарлагдаж зарагдах ёстой үүрэг жишээ нь, нийлэхээрээ зэрэг өөр өөрийн хяналт болчихно. Зарим нь бол би тийм буудайг чинь авахгүй, би гаргасан гурилаа бол өөрийн дураараа үнээ хэлж зарна гэх юм бол тэнд буудайны хэрэггүй. Буудай дагаж очсон, төлбөр төлөгдөж очсон, буудай дагаж очсон үйлдвэрлэлээс гарч буй гурилын үнэ дээр тодорхой хяналт бол тавигдах ёстой. Энэ энэ хуулийн зохицуулалт нь бас байхгүй байгаа байхгүй юу. 

Бидний хамгийн гол шүүмжилж байсан дээр үеийн нэг шүүмжлэл тэр шүү дээ. Гаднаас ирж байгаа гуриланд нь бол гаалиас чөлөөлнө гэсэн чинь аль хэдийн орж ирсэн гурилууд нь гаалиас чөлөөлөгдсөн элдэв юм руу ороод эцсийн гурилын бүтээгдэхүүнийхээ үнэ дээр нөлөөлж чадаагүй шүү дээ. Буудайгаар нь дамжуулж авчихаад, буудайгаар нь дамжуулаад буудайгаа тээрэм дээр аваачиж өгөхдөө гурилын үнийн болзол гаргавал болж байна гэсэн шүү дээ. Яг энэ үүднээсээ эсвэл угаасаа улс бүх будаагаа авдаг. Бүх будаагаа авчихаад тэгэхдээ одоо ямар нэгэн газар тээвэрлэлтийн зардал гэхээ болъё л доо. Үйлдвэрүүд рүү Засгийн газар өөрөө хувиараа тоооцоогоо хийдэг ингэх юм бол улс авсан гэдгээрээ дуусгачихна. Цаашаа улс өөрөө гурилын үйлдвэрүүддээ хуваарилах хуваарилалтууд нь өөрийн хуваарилалтын аргаар явчихна. Тэнд танай төчнөөн тонн будаа өглөө шүү, танайх тийм үнэтэй гурил төчнөөн сортыг тэгж гаргана шүү гэсэн даалгавраар гэрээ хийгдээд явчих юм бол энэ нэг холимог юм хэрэггүй. Улс л авна ерөөсөө. Улс авна. Улс цаашаа үйлдвэрүүдтэй гэрээгээр харьцана. Гурилын үнэтэйгээ харьцана гээд. Нэг ийм л юмнууд бодогдоод энэ нэг дутуу, гурил эцсийн хэрэглэгчдээ ирэх үнийн тогтвортой байдал, газар тариалангийн хуваарийн улс орныхоо бүтээгдэхүүнийг хангах хоёр гол зорилго . . . /Минут дуусав./

Д.Дэмбэрэл: - Түрүүн бас яригдаж байсан асуудал байна. Энэ эцсийн хэрэглэгчийн тухайд бол яаж холбогдоод байна гэнэ ээ? Хариулъя. Бадамжунай сайд. 

Т.Бадамжунай: - Бид нар чинь нэг хэсэг ерөөсөө зах зээл өөрөө бүх юмаа зохицуулдаг гэсэн онолоор нилээн явж байсан л даа. Тэгээд энэ гурилын байдал, газар тариалангийн байдал бол хүндрэх нэг үндсэн шалтгааны нэг нь болсон гэхэд бас хилсдэхгүй байх гэж бодож байгаа. Өнгөрсөн жилээс, 2006 оноос тэр урамшууллын механизм үйлчилснээр бол жишээлбэл, арабус тарьж байсан улсууд будаагаа тарих жишээтэй. Хөшүүрэг болж чадсан. Тэгснээр бид хэрэглээнийхээ 50 хувийг хангах таваарыг өөртөө бэлдэж авсан. Одоо энэ 2008 оын урамшуулал бас нөлөөлснөөрөө энэ жил нилээн 78 орчим хувийг хангах. Уриншаа хийлгүүлж, тариалалтаа тарьж чадаж байгаа. Тэгээд саяны Гончигдорж гишүүний хэлж байгаа санаа, арга барил хооронд нь уялдуулах, системтэй болгох гэдэгтэй бол санал нэг байгаа. Энэ талаар бид нарын энэ жил гурилын үйлдвэрийнхэнтэйгээ тариаланчидтай холбоотой олон нийтийн байгууллагуудтай гурван ч удаа ийм байдлаар ер нь уялдаатай, эцсийн дүндээ бид нар нэг л юмны төлөө байгаа. Ард түмнээ хүнсээр хангая. Тогтвортой, бодитой, зөв үнэ дээр байя. Зөв чанар дээр байя. Зөв хангамж дээр байлгая. Тэгэхэд үйлдвэр нь ч гэсэн өөрийн тодорхой хувиа авдаг. Үр тариа нийлүүлэгч нь ч тодорхой хувиа, ашгаа олдог. Хэн нэг нь хэн нэгийгээ монопольчилсон байдлаар хандахгүй хамтарч ажиллая. Энэ дээр төр нь бас жишээлбэл, будааг нь намар аваад гурилын үйлдвэрүүдэд өгөхдөө ямар нэгэн нэмэгдэлгүйгээр өгдөг, хадгалдаг энэ зардлуудаа яая гэсэн уялдаа бол ажил төрлийн шугамаар бол явагдаж байгаа. Хуульчлах дээр энэ бол яг тийм нарийн тусч чадаагүй байгаатай санал нэг байгаа. 

Д.Дэмбэрэл: - Ингээд гишүүд асуулт асууж, хариулт авлаа. Зарчмын зөрүүтэй саналаар санал хураалт явуулъя. Байнгын хорооноос санал оруулсан байна. 

Тариалангийн тухай нэмэлт, өөрчлөлт оруулах тухай хуулийн төслийн талаархи саналын томъёолол.

1. Төслийн 15.1 дэх хэсгийн тариаланчдаас гэснийг тариалангийн үйлдвэрлэл эрхэлж буй иргэн, хуулийн этгээдээс гэж өөрчилье гэж Сэдванчиг гишүүн санал гаргасан байна. Байгаль орчин, хүнс, хөдөө аж ахуйн байнгын хороо дэмжсэн байна. 

Ер нь тариаланчдаас гэдгээ бол үйлдвэрлэл эрхэлж байгаа иргэн, хуулийн этгээд гэж байгаа. Тариаланчдаас улсад л гэж байгаа юм л даа. Энэ нэг юм нэмэгдээд байгаа юм биш үү? Хуулийн этгээд гээд  нэг юм нэмэгдээд байна. 

Тэгээд хураахаас өөр аргагүй юм биш үү? Энийг санал хураачих нь маргаангүй болох байх. Тэгэхдээ энэ бол ингэж байгаа. Энд бол тариаланчдаас гэсэн байгаа юм. Тодорхой хүн зааж байна. Тариаланчдаа зааж байна. Энд бол хуулийн этгээд гэдэг үг нэмээд байгаа юм. Энэ хуулийн этгээд гэдэг чинь байгууллагыг хэлээд байна, тийм ээ? 

/Микрофонгүй ярив./

Д.Дэмбэрэл: - Энийг энэ Байнгын хороо яг юу гэж ойлгож. Ганбямба гишүүн тайлбарлах юм уу? Байгаль орчин, хүнс, хөдөө аж ахуйн байнгын хорооны дарга байхгүй байна. Энийг юу гэж ойлгосон бэ? Ганбямба тайлбарлах гэж байна. Энэ ядаад байх юм байхгүй л дээ. Нэг үгний зөрүү яваад байна. Ганбямба гишүүн. 

Н.Ганбямба: - Сэдванчиг гишүүн өөрөө алга байна. Тариаланчдаас гэдэг дээр зарчмын өөрчлөлт байхгүй юм. Хуучин бол тариаланчдад гэдэг нэрээр яваад байсан юм байна. Гэтэл одоо яг хуулин дотор тийм тариаланчид гэдэг нэр томъёо байхгүй болохоор ер нь энэ тариаланч гэдгээ бүр тодотгоод энэ тариалангийн үйлдвэр эрхэлж байгаа иргэн, хуулийн этгээд гэвэл яасан юм бэ гэдэг томъёоллыг Сэдванчиг гишүүн гаргаад ирсэн юм. 

Тэгэхээр тариаланчид гэдэг томъёоллоо л боловсронгуй болгож байгаа царай нь юм шүү дээ. Уг нь тариаланчид гэдгээрээ өргөн баригдсан шүү. Гэтэл зарчмын их өөр нэмэгдсэн, хасагдсан юм байхгүй. Ганцхан нэр томъёон дээр манай Тамгын газрынхан хэрвээ тариаланчид гэдэг нь болно гэвэл хамаагүй. Энэ дээр зарчмын нэг их тийм айхтар илүү юм гараагүй юм. Байнгын хороон дээр. Зүгээр наад тариаланч гэдэг үг чинь харин ерөөсөө хуулинд байхгүй үг байна. Энийг жаахан боловсронгуй болгоё гэдэг л ийм санал гараад ирсэн юм. Тэгээд Байнгын хорооноос дэмжигдсэн юм. Тэрнийг манай Тамгын газар тайлбар өгөх үү? 

Д.Дэмбэрэл:- Тамгын газар энэ хуулийн нөхдүүд, энэ хуулийн этгээд гэдэг чинь юу вэ? Үйлдвэрлэл эрхэлж байгаа иргэн гээд ингээд дунд нь таслал тавьсан байгаа шүү дээ. Энийгээ тайлбарлаадах. Энэ дээр зарчмын өөрчлөлт байна уу, үгүй юу? 

??Ажлын хэсгээс: - Тариаланч гэдэг нэр томъёог тариалангийн үйлдвэрлэл эрхлэгч иргэн, хуулийн этгээд гэж тодруулсан байгаа. Тэгэхээр өнөөдрийн өгч байгаа юугаар бол өнөөдрийн явж байгаа жишгээр бол тариалангийн үйлдвэрлэл эрхэлж байгаа компаниуд бас энэ урамшууллыг авч байгаа. Хувь хүн ч гэсэн мөн буудай нийлүүлээд авч байгаа. Адилхан. Тэгэхээр зэрэг Тариалангийн тухай хууль дээр ямар нэр томъёо байгаа вэ гэхээр зэрэг тариалангийн үйлдвэрлэл эрхлэгч гэж байгаа юм. Энэ утгаар нь тодруулаад, тариалангийн үйлдвэрлэл эрхлэгч иргэн, хуулийн этгээд гэдгээр нь оруулсан байгаа. 

Д.Дэмбэрэл: - Засгийн газар энийгээ тэгж ойлгож байна уу? Оруулж ирсэн саналыг чинь хуулийн этгээд гээд нэмэхэд асуудал хожим гарахгүй биз? 

Т.Бадамжунай: - Гарахгүй ээ. 

Д.Дэмбэрэл: - Ер нь санал хураая. Ганцхан санал юм чинь. Байнгын хороо санал хураая гэсэн байхад бид нар болъё болъё гээд ч яах вэ. Тэр Байнгын хорооны саналыг дэмжье. 

Санал хураахгүй бол хожим юу ч гарч мэднэ. Нөлөөлөхгүй.

42 гишүүн санал хураалтад оролцож, 32 гишүүн зөвшөөрч, 76.2 хувийн саналаар санал дэмжигдлээ. 

Байнгын хороо анхны хэлэлцүүлгээр нь баталъя гэсэн горимын санал гаргасан байна. 

Яалаа гэнэ ээ? Ганхуяг гишүүн. 

Д.Ганхуяг:- Засгийн газар тогтооно гэж байна л даа. Тэгээд Засгийн газар тогтоосны дараа төсвөөр батлах юм уу? Уг нь Улсын Их Хурлын бүрэн эрх чинь байгаа шүү дээ. Тэгэхээр яг тэр үг нь байхгүй байгаад байгаа байхгүй юу. Энэ дээр бол. Тэгэхээр тухайн онд гэсэн юм оруулахгүй бол, 1 жилийн өмнө ч юм уу, тэр нь байхгүй бол зүгээр ялгаагүй л юм болчихоод байна. Тэгээд тэр заалт нь байхгүй байна. 

Д.Дэмбэрэл: - Би бол Засгийн газрыг ингэж ойлголоо. Буудайн тонн тутамдаа л хэдийг өгөх юм 60 мянгыг өгөх юм уу.

Д.Ганхуяг:- Саналаа л оруулж ирэх юм байна гэж ойлголоо, тийм ээ? Улсын төсөвт. 

Д.Дэмбэрэл: - Энд 20-н тэрбум төгрөг олгоно гэдэг бол төсвөөр тооцоон дээр шийдэгдэж байх юм гэж ойлгож байна, тийм үү? 

Д.Ганхуяг: - Дундаж үнийг харгалзана л гэж байгаа. 

Д.Дэмбэрэл: - Тэр протоколд ингээд тэмдэглэчих. 

Д.Ганхуяг:- Давхар ажил хийж байгаа юм дөө. За, яахав. 

Д.Дэмбэрэл: - Төсөвт бол энэ суугдах юм байна. Үгүй бол төсвийн тодотголд энэ мөнгөний нийт дүн суугдаад гарах юм байна. Засгийн газар тооцоогоо оруулна. Тэгээд дөчин мянгыг өгөх юм уу, жаран мянга, наян мянга өгөх эсэхээ Засгийн газар. Засгийн газарт ганцхан эрх өгч байгаа нь тонн тутамд хэдэн төгрөг өгөх үү гэдгээ л Засгийн газар тогтооно. Тооцоог оруулж ирж Улсын Их Хурлаар мөнгөө батлах нь төсвөөр шийдэгдэнэ. 

Энэ бол протоколд үлдэх ёстой. Ингээд төсвийн тодотголын дараа л байж байх нь байна. Одоо өнөө жилийн тухайд бол. Ингээд горимын саналыг юу болгочихов оо. Горимын саналыг дэмжье гээд санал хураая. Тэгвэл хууль батлагдах боломжтой болж байна.

42 гишүүн санал хураалтад оролцож, 38 гишүүн зөвшөөрч, 90.5 хувийн саналаар горимын санал дэмжигдлээ. 

Горимын санал дэмжигдэж байгаа учраас Тариалангийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. Хуулиа баталъя. Гишүүд анхааралтай бай. 

42 гишүүн санал хураалтад оролцож, 37 гишүүн зөвшөөрч, 88.1 хувийн саналаар Тариалангийн хуулинд нэмэлт, өөрчлөлт оруулах тухай хууль батлагдаж байна. 

Малчин, тариаланч хоёрт гишүүд маш их анхаарал тавьж байна шүү дээ. Энийгээ их сайн тайлбарлаж хэлээрэй. 

Дараагийн энэ Цэргийн дүйцүүлэх албыг мөнгөн төлбөрийн хэлбэрээр орлуулах тухай болзол эцсийн найруулгын саналтай хүн байна уу?

Эцсийн найруулгад саналтай хүн алга байна. 

Ёс зүйн дүрэмд эцсийн найруулгын саналтай хүн байна уу? 

Гончигдорж гишүүн. Жаахан хүлээж бай, гишүүд. Зарлаж ярих, хэлэх юм байна. 

Р.Гончигдорж: - Баярлалаа. Энэ хуулийн энэ Ёс зүйн дүрэм дээр 5.1.2 дээр зохих албан тушаалтны зөвшөөрөлгүйгээс аж ахуйн нэгж, төрийн бус байгууллага, нутгийн өөрөө удирдах байгууллага, нутгийн зөвлөл, иргэнээс аливаа өргөмжлөл, шагнал авахгүй байх гэдэг дээр зохих албан тушаалтны зөвшөөрөлгүй гэдгийг нь зохих албан тушаалтан гэж хэний хэн бэ гэдгээ бол тодруулж оруулаагүй байгаа юм. Тэгэхээр энэ зохих албан тушаалтан гэдгийгээ ер нь энэ зөвшөөрөл юу яадгаар нь Улсын Их Хурлын удирдлага гэсэн тийм агуулгаар ойлгох юм уу? Эсвэл тийм байдлаар тодруулж оруулах, одоо хуулиндаа тодруулж бичих боломжгүй л дээ. Энийг тэгж ойлгож байгаа ойлголт гэж редакци дээрээ тогтоож ойлговол яах вэ? 5.1.2 дээр. Шагнал, бэлэг дурсгал авах ёс зүйн хэм хэмжээ дотор УИХ-ын гишүүн нь нэр хүндэд харш үйлдэл хийхгүй байхгүй зарчмын хүрээнд дараахи ёс зүйн хэм хэмжээг барина гээд. Тэгээд Ерөнхийлөгч, УИХ-ын даргын зөвшөөрөлгүйгээр дээд, гадаадын одон медаль авч болохгүй, зохих албан тушаалтны зөвшөөрөлгүйгээр бусад өргөмжлөлийг аж ахуйн нэгж байгууллагаас авч болохгүй гэж байгаа байхгүй юу. Тиймээс зохих албан тушаалтан гэж хэн бэ гэдгийг л тодруулахгүй бол болохгүй байгаад байхгүй юу. Энийг яаж зохицуулах вэ гэж.

Д.Дэмбэрэл: - Энийг ингээд редакциар авчихвал яасан юм. 

Р.Гончигдорж: - Тэгээд энд протоколд тэмдэглүүлээд, УИХ-ын удирдлага гэхээр.

Д.Дэмбэрэл: - Тодруулаад хэлж байна. УИХ-ын зохих албан тушаалтан гэдгийг УИХ-ын удирдлага гэж. Ингээд тэгж сольж аваад. 

Р.Гончигдорж: - Удирдлага гэхээр УИХ-ын дарга, дэд дарга нар л гэсэн үг, тийм ээ? Бүлгүүдээ төлөөлж байгаа улсууд нь ч байж байна. УИХ-ын дарга нь өөрөө байж байна.

Д.Дэмбэрэл: - Тийм. Тэрнийг нь албан бичгээр тавьж таарна. Ингээд УИХ-ын зохих албан тушаалтан гэдгийг УИХ-ын нэгэнт гишүүд, 76 гишүүний асуудал ярьж байгаа учраас.

Р.Гончигдорж: - Удирдлага яаж байгаа учраас удирдлага журам гаргачихна. Хэрэв аль нэгэн газраас яах гэж байгаа бол УИХ-ын тэр тухай асуудлаа удирдлагад мэдэгдэнэ. Удирдлага мэдэгдсэн зүйл дээр нь бол зөвшөөрсөн эсэх тухай асуудлаар саналаа илэрхийлнэ гэсэн тийм журам гаргаж болно шүү дээ. Сүүлд нь.

Д.Дэмбэрэл: - УИХ-ын удирдлага гэж авлаа. Редакциар. 

Гишүүдэд баярлалаа. Маргааш ажлын хэсгүүд хуралдана. Дараагийн хоёр дахь, гурав дахь өдрүүдэд Байнгын хороо хуралдана. 

Маргааш бол чуулган ба асуулга тавьсан гишүүд маань ажилтай яваа учраас асуулгыг сонсох боломжгүй байна. Ийм учраас маргаашийн хэлэлцэх асуулга, Засгийн газрын асуудлуудыг дараагийн долоо хоногуудад шилжүүлье. Маргааш бол ажлын хэсгүүд. Тэр олон долоо хоног хойшлохгүй шүү. 

Өнөөдрийн чуулган завсарлалаа. /16:20 – 16:55 Б.Нарантуяа/

